
Naan eo an rijeje eo: Būreejtōn Russell M. Nelson, kar kōjenolo̧ke āinwōt 
kein 17th Būreejtōn eo an Kabun̄ eo an Jisōs Kraist im Armej ro Rekwojarjar 
ilo Raan- ko Āliktata ilo Jānwōde 14, 2018, ekar kwaļo̧k ennaan kein ilo 
Jānwōde 16, 2018, ilo juon iien kadiwōjļo̧k imejatoto jān eon̄ļo̧ke eo an Salt 
Lake Temple. Ekar kajjitōk bwe naan kein ren maron̄ jeje ilo māākjiin in.

Ro jeiū im jatū jitōn bōro, eļap aō ettā bwe imaron̄ 
pād ippāmi jibbon̄ in. Emān raan ko remootļo̧k ke 
jekar do̧o̧r laļļo̧k im kakkijeki juon em̧m̧aan kijon̄-

jon̄, juon rikanaan an Anij—Būreejtōn Thomas S. Monson. 
Ejjeļo̧k naan ko remaron̄ ekajete jon̄an dettan in im aibooj-
oj in mour eo an. Inaaj n̄an indeeo emmeļo̧ke jem̧jerā eo 
am im kam̧oolol kōn ta ko ekar katakin eō. Kiiō jej aikuj 
reim̧aanļo̧k n̄an ilju im jekļaj kōn juon tōmak elikio ilo 
Irooj Jisōs Kraist, eo me Kabun̄ in ej An.

Ruo raan ko remootļo̧k aolep Rijilōk ro remour rekar 
kuktok ippān doon ilo ruum̧ eo ilōn̄ in Salt Lake Temple. 
Ijin rekar kōm̧m̧ane juon errā in kālet, m̧oktata, n̄an bar 
ejaake Būreejtōnji eo Kein Kajuon kiiō im, kein karuo, 
bwe inej jerbal āinwōt Būreejtōn eo an Kabun̄ in. Naan 
ko rejabwe n̄an jiron̄ kom̧ ta kain en̄jake eo ilo an Em̧-
m̧aan ro Rejitōnbōro—Em̧m̧aan ro Rejitōnbōro ro rej 
kabwijer aolep kii ko an priesthood eo me kar kōjep-
ļaakitok n̄an Rikanaan Josep Smith ilo epepen in—kar 
likūt peier ioon bōra im kapit im kōjenolo̧k eō āinwōt 
Būreejtōn eo an Kabun̄ in. Ekar juon en̄jake ekwojarjar 
im ettā.

Innām ekar erom̧ aō eddo n̄an aō maron̄ kile wōn ro 
Irooj ekar kōpooji bwe ren erom̧ rikakpilōklōk ro aō. Ewi 
wāween aō kālet ruo wōt jān Jon̄oulruo Rijilōk ro jet, er 
kajjojo ij lukkuun iakwe er? Eļap aō kam̧oolol Irooj kōn 
uwaak in jar ko aō rem̧m̧an. Eļap aō kam̧m̧oolol bwe 
Būreejtōn Dallin Harris Oaks im Būreejtōn Henry Bennion 
Eyring rej m̧ōņōņō in jerbal ippa āinwōt Rikakpilōklōk ro 
Kein Kajuon im Kein Karuo, kajjojo. Būreejtōn Dieter F. 
Uchtdorf ekar bar juon alen pād ilo Doulul eo an Jon̄oul-
ruo Rijilōk ro. Em̧ōj an bōk jerbal ko reļļap me e eļap an 
karbab n̄an jerbal.

Ij kwaļo̧k aō kautiej e im n̄an Būreejtōn Eyring kōn jer-
bal ko aer rem̧m̧an āinwōt rikakpilōklōk ro n̄an Būreejtōn 

Jān Būreejtōn 
Elder Russell M. 
Nelson

Ilo Ad Etal im  
Wōnm̧aanļo̧k Ippān Doon

E N N A A N  E O  A N  B Ū R E E J T Ō N J I  E O  K E I N  K A J U O N

Ennaan eo an Būreejtōnji eo Kein 
Kajuon Kajjojo Allōn̄ Enej Bōjrak an 
Kōm̧m̧an
Ennaan in enaaj Ennaan eo Āliktata an Būreejtōnji eo 
Kein Kajuon im nej jeje ilo māākjiin ilo kajjojo allōn̄. 
Ilju im jekļak, Būreejtōnji eo Kein Kajuon enaaj kwaļo̧k 
ennaan ko raorōk n̄e emenin aikuj ilo elōn̄ jānōļ ko an 
Kabun̄ in, ekoba māākjiin ko an Kabun̄ in im LDS .org.

Monson. Rekar lukkuun ekkeke n̄an 
jerbal, wūjlepļo̧k, im im̧we. Jej luk-
kuun kam̧oolol er. Erro kajjojo rej 
m̧ōņōņō in jerbal kiiō ilo jikin ko 
elukkuun ļap aikuji er ie.

Āinwōt Rijilōk eo kein karuo to 
 tata an jerbal ilo doulul in, Būreej-
tōn Oaks ekar erom̧ Būreejtōn eo 
an Doulul eo an Jon̄oulruo Rijilōk 
ro. Ijoke, kar leļo̧k kūr in an n̄an 
Būreejtōnji eo Kein Kajuon im jej-
jet ilo kōllaajrak ko an Kabun̄ in, 
Būreejtōn M. Russell Ballard, nej e 
tokālik to tata an jerbal ilo doulul in, 
enaaj jerbal āinwōt Ripenej Jenkwan 

(Acting) Būreejtōn an doulul in. 
Būreejtōnji eo Kein Kajuon enaaj 
jerbal ippān doon ippān Jon̄oulruo 
ro n̄an maron̄ kile ankilaan Irooj 
im kōm̧akūt m̧aanļo̧k jerbal in An 
ekwojarjar.

Kōmij kam̧oolol kom̧ kōn jar 
ko ami. Rekar ajiļo̧k ipeļaakin laļ 
in kōn kōm. Ilo jibbon̄ eo ālkin an 
Būreejtōn Monson jako, juon jar kar 
kōm̧m̧an jān juon ļaddik emān an 
iiō etan Benson. Ij kouti jidikin jān 
leta eo an jinen kar jilkinļo̧k n̄an 
kōrā eo pāleeō, Wendy. Benson ekar 
jar, “Jemedwōj Ilan̄, kom̧m̧ool bwe 

Būreejtōn Thomas S. Monson emaron̄ 
bar loe kōrā eo pāleen. Kom̧m̧ool 
kōn rikanaan eo am ekāāl. Jipan̄ e 
bwe en peran im jab mijak bwe e 
ekāāl. Jipan̄ e bwe en eddōkļo̧k im 
ājmour im kajoor. Jipan̄ e bwe en wōr 
an kajoor kōnke priesthood eo epād 
ippān. Im jipan̄ kōm bwe kōmin jouj 
aolep iien.”

Ij kam̧m̧ool Anij kōn ajri rot in im 
n̄an m̧am̧a im baba ro rej m̧ool kōn 
kallim̧ur ko aer n̄an kōkkaajriri ilo 
wānōk, iakwe eļap—n̄an aolep ro 
jinen im jemān, rūkaki, im membōr eo 
ej ineek eddo ko reddo im ej m̧ōņōņō 

Kajjojo raan ilo jerbal an juon Rijilōk ej juon 
raan in ekkatak im m̧aanjabpopo n̄an elōn̄ļo̧k 
eddo ilo jerbal in.

wōt im jerbal. Ilo bar juon wāween, n̄an kom̧ kajjojo, eļap 
aō lukkuun kam̧m̧oolol.

Irooj Ej pād ilo Jōbwe eo
Ilo ad etal im wōnm̧aanļo̧k ippān doon, ij kajjitōk 

ippem n̄an ļōmņak kōn wāween eo em̧m̧an eo me Irooj 
ej kiene Kabun̄ in An kake. N̄e juon Būreejtōn an Kabun̄ 
in ej jako, ejjeļo̧k juon men ekabwilōn̄lōn̄ kōn wōn eo 
enej kūr n̄an jerbal ilo jerbal eo. Ejjeļo̧k ekkāleel, ejjeļo̧k 
kareleel, ak jerbal ko wōt remeļak an juon karōk ekwo-
jarjar maron̄ ļoore, likūt ilo jikin jān Irooj Make.

Kajjojo raan ilo jerbal an juon Rijilōk ej juon raan in 
ekkatak im m̧aanjabpopo n̄an elōn̄ļo̧k eddo ilo jerbal in. 
Ebōk elōn̄ iiō in jerbal n̄an juon Rijilōk n̄an em̧m̧akūt jān 
jea āinwōt juon junior n̄an juon jea an senior ilo doulul in. 

Ilo iien in, ebōk en̄jake ko jinoin tata ilo ekkatak ilo kajjojo 
m̧ōttan ko an jerbal eo an Kabun̄ in. Ej barāinwōt em̧m̧an-
ļo̧k an jeļā kajjeen armej ro ilo laļ in, ekoba bwebwenato 
ko aer, m̧anit ko, kajin ko āinwōt an jerbal ko an bōkļo̧k 
e ipeļaakin laļ in. Jerbal in ļoore in ilo ritōl an Kabun̄ in 
āinjuon. Ijeļā bwe ebar ejjeļo̧k āinwōt in. Menin ejjab aikuj 
kailbōk kōj, kōnke en̄in ej Kabun̄ eo an Irooj. Ejjab jerbal 
ālkin jekjek eo ej kōm̧m̧an in armej.

Ikar jerbal ilo Doulul eo an Jon̄oulruo eo ium̧win ļalem 
Būreejtōn ro m̧oktaļo̧k an Kabun̄ in. Ikar alooje an kajjojo 
Būreejtōn bōk revelesōn im uwaak n̄an revelesōn in. Irooj 
aolep iien ewōr im aolep iien enaaj kōmeļeļeiki im im̧we 
rikanaan ro An. Irooj ej pād ilo Jōbwe eo. Kōj ro rekar ekka-
pit n̄an kwaļo̧k kam̧ool kōn āt eo Etan ekwojarjar ipeļaakin 
laļ in naaj wōnm̧aanļo̧k im pukōt n̄an jeļā Ankilaan im ļoor e.

Dāpij iaļ in bujen eo. Ami kallim̧ur n̄an ļoor Rilo̧mo̧o̧r eo n̄an 
kōm̧m̧ani bujen ko Ippān innām kōjparoki bujen ko renaaj 
kōpeļļo̧k kōjām n̄an aolep kōjeraam̧m̧an in jetōb im jeraam̧-
m̧an aer pād.

Pād wōt ilo Iaļ in Bujen eo
Kiiō, n̄an membōr ro an Kabun̄ in ij ba: Dāpij wōt iaļ in 

bujen eo. Ami kallim̧ur n̄an ļoor Rilo̧mo̧o̧r eo n̄an kōm̧m̧ani 
bujen ko Ippān innām kōjparoki bujen ko renaaj kōpeļ-
ļo̧k kōjām n̄an kajjojo jetōb in kōjeraam̧m̧an im iien ko 
rem̧m̧an renaaj waļo̧k n̄an em̧m̧aan ro, kōrā ro, im ajri ro 
aolep jikin.

Āinwōt juon Būreejtōnji eo ekāāl, jej kōņaan jino kōn 
ta eo jenej erom̧. Kōn un in, kōmij kōnono n̄an kom̧ 
rainin jān juon tampeļ. Jemļo̧k eo me kōj kajjojo jej kaj-
jieon̄ in erom̧ ej n̄an bōk menin letok eo ekwojarjar an 
kōn kajoor ilo juon em̧ im̧ōn Irooj, liāp āinwōt baam̧le ko, 
tiljek n̄an bujen ko jekar kōm̧m̧ani ilo juon tampeļ me ej 
kōkarbab kōj n̄an menin letok eo eļaptata an Anij—me 
an mour indeeo. Kain̄i ko an tampeļ im bujen ko kwoj 

kōm̧m̧ane rej kii n̄an kōkajoorļo̧k mour eo am̧, m̧are eo 
am̧, im am̧ maron̄ n̄an jum̧ae menin kapo ko an rikōjdāt 
eo. Am̧ kabun̄jar ilo tampeļ eo im am̧ jerbal in jipan̄ ijeņ 
kōn rūtto ro jibum̧ im jim̧m̧am̧ me em̧ōj aer jako naaj 
kōjeraam̧m̧an eok im kōļapļo̧k revelesōn eo am̧ make im 
aenōm̧m̧an im naaj kakwojarjar kallim̧ur eo am̧ n̄an dim 
wōt ilo iaļ in bujen eo.

Kiiō, eļan̄n̄e em̧ōj am̧ etal jān iaļ in, ij karuwaineneik eo 
kōn aolep kōjatdikdik ilo būruwō jouj im ro̧o̧ltok. Jekdo̧o̧n 
kain inepata rot eo am̧, jekdo̧o̧n kain apan̄ rot, ewōr juon 
jikin n̄an kom̧ ilo Kabun̄ in, an Irooj. Kwe im epepen ko 
am̧ me rejjan̄in ļotak renaaj jeraam̧m̧an jān m̧akūtkūt ko 
am̧ kiiō n̄an ro̧o̧ltok n̄an iaļ in bujen eo. Jemād ilo Lan̄ ej 
kaorōk ajri ro Nejin, im Ekōņaan bwe kōj kajjojo ren ro̧o̧l-
ļo̧k n̄an kapijunen eo ad Ippān. En̄in ej juon kōttōbar eļap 
an Kabun̄ eo an Jisōs Kraist im Armej ro Rekwojarjar ilo 
Raan- ko Āliktata—n̄an jipan̄ kōj kajjojo ro̧o̧lļo̧k n̄an kapi-
juknen eo.

Ij kwaļo̧k aō iakwe em̧wilaļ n̄an kom̧—iakwe eo me 
ekar eddōkļo̧k ium̧win elōn̄ iiō in kweilo̧k ippemi, kabun̄-
jar ippemi, im jerbal n̄an kom̧. Mālim eo ad ekwojarjar ej 
n̄an etal n̄an aolep laļ, bwij, lo, im armej, jipan̄ kōpooj laļ 
in n̄an Itok eo Kein Karuo an Irooj. Menin jenaaj kōm̧m̧ane 
kōn tōmak ilo Irooj Jisōs Kraist, jeļā bwe E ej tōl. En̄in ej 
jerbal eo An im Kabun̄ eo An. Jej An rijerbal.

Ij kwaļo̧k aō wūjlepļo̧k n̄an Anij Jemād Indeeo im n̄an 
Nejin, Jisōs Kraist. Ijelā Kajjiero, ij iakwe Er, im kallim̧ur  
n̄an jerbal n̄an Er—im kom̧—kōn aolep kitwōn mour eo  
aō āliktata. Ilo etan ekwojarjar Jisōs Kraist, amen. ◼PI

Anij eaar letok n̄an kōj elōn̄ menin 
letok ko, elōn̄ kain kajjojo laļ, 

im ad manit jān doon, ak juon men 
eaorōk ej ta eo jejeļā kōn kōj kajjojo—
bwe jej ajri ro Nejin. 

Kōttōbar eo ad in bwe kōj ro 
uwaan Kabun̄ eo an Jisōs Kraist jen 
ekkatak jān doon, bwe jen maron̄ 
iakwe doon im jim̧or eddōkļo̧k.

Katak ko ilo gospel eo relukkuun 
aorōk. Raorōk, bōtaab manit ko 
ej ad pepe. Ikōņaan kwaļo̧k juon 
waanjon̄ak em̧m̧an n̄an kwaļo̧k 
oktak eo ikōtaan katak ko an Kabun̄ 
in im manit ko. En̄in ej juon bato in 
peaches jān Utah, kar kōpooj e jān 
juon kōrā jān Utah n̄an naajdik baam̧-
le eo an ilo iien m̧ōļo̧. RiHawaii rejjab 
kakkoņ leen wōjke ilo bato. Rej ittim 
leen wōjke jon̄an en ebwe n̄an jejjo 
raan im rej illik ilo iep ko āinwōt in 
n̄an baam̧le ko aer. Iep in elōn̄ juon 
man̄ko, binana, juon pineapple, im 
juon kennabu . . . juon RiPolynesia ej 
ettim n̄an naajdik baam̧le eo an kōn 
juon mejatoto ijo leen wōjke ko rej 
kaļļe aolep iiō.

Basket im bato rej kantāinōr ko 
reoktak, ak kobbaer rej juon wōt: 
leen wōjke n̄an baam̧le eo aer. Em̧-
m̧an ke bato eo im enana ke iep eo? 

IEP KO IM BATO KO
Jān Chieko N. Okazaki

I L O  L O K A T O K  E O

Jaab, aolepāer rem̧m̧an. Rej kantāi-
nōr ko rekkar n̄an manit im aikuj 
ko an armej ro. Im rekkar kōn  
kobban ko ilowaer, ko me rej leen 
wōjke.

Kiiō, ta leen wōjke eo? Paul ej 
ba n̄an kōj: “A leen Jetōb, yokwe, 
lan̄lōn̄, aenōm̧m̧an, meanwōd, jouj, 
em̧m̧an, [im] tiljek” [Galatia 5:22–23]. 
Ilo doulul eo an Kōrā, ilo doulul eo 
an priesthood, ad kautiej ilo ad koba 
ippān n̄an bōk kwojkwoj, leen Jetōb 
ej kobaik kōj ilo iakwe, lan̄lōn̄, im 
aenōm̧m̧an im men̄e kōrā in epād 
ilo Taipei ak Tonga, men̄e doulul 
eo an em̧m̧aan ej pād ilo Monta-
na ak Mexico, im men̄e kweilo̧k in 
kwojkwoj eo ej kōm̧m̧an ilo Fiji ak 
Philippines.

. . . Ke iaar bōk kūr eo n̄an Būreej-
tōnji eo Eutiej an Kōrā, Būreejtōn 
[Gordon B.] Hinckley eaar kapilōk 
eō: “Kwonaaj bōktok kapeel ko reje-
ņoļo̧k n̄an būreejtōnji in. Renaaj kile 
eok āinwōt juon eo ej bōk jikin ro 
rej pād ilikin Amedka im Canada. . . . 
Renaaj kalimjōk eok āinwōt juon eo 
ej kwaļo̧k aer juon wōt ippān Kabun̄ 
in. Eaar letok juon kōjeraam̧m̧an bwe 
lo̧o̧ū en kar maron̄ jeļā kōnono ilo aō 
kar kōnono n̄an armej ro.4

Tōprak kein rekāāl rej kwaļo̧k mour ko an kōrā ro raar wūjlepļo̧k aer im aer ennaan kar bōki tok jān book 
ko Ilo Lokatok: 185 Iiō in Ekōnono ko kar kwaļo̧ki jān Kōrā Ro Rekwojarjar Ilo Raan Ko Āliktata (2017).

KŌN SISTER 
OKAZAKI

Chieko Nishimura 
Okazaki (1926–2011) eaar 

rūttoļo̧k ilo Hawaii, USA, 
ilo juon baam̧le riBudda im ro 

jibūn ri Japan. Ekar kobatok ilo Kabun̄ 
in ke ej 15 an iiō.

Ilo tōre eo, Sister Okazaki em̧ōj an 
kile an tarpok kōn ļāmoreņ eo an im 
manit eo an. Inepata kōn wāween an ro 
jet naaj meļeļe kōn er ālkin an kar jar in 
tariņae eo an Japan baam̧ e Pearl Har-
bor, Hawaii, Sister Okazaki im jinen raar 
ippān doon im tili aolepān menin jolet 
ko aer jān Japan. Innām eaar kalim̧jōk e 
ilo kilaaj eo im ļōmņāk, “Ijjan̄in kar juur 
ļo̧k Japan. Ejjab n̄a RiJapan ilo buruō. Āk 
ijjab maron̄ kōjekdoon kadkadū. Mej kā 
meja, kilū, im koļan bōra rej RiJapan.” 1

Sister Okazaki eaar ioon an armej 
dike RiJapan ilo aolepān mour eo an. 
Ekar jino katakin ejjab to ālkin World 
War II ke ekar ļap wōt an armej dike 
RiJapan ilo Amedka eņ. Jilu kōrā raar 
makoko in kadeļo̧n̄e ajri ro nejier ilo 
kilaaj eo an. Ak ejjab to Sister Okazaki 
eaar bōk er n̄an kilaaj eo an.2

Sister Okazaki eaar kōrā eo jinointata 
eaar jerbal ilo aolepān doulul ko jilu an 
kōrā: kein kajuon Doulul an Jiron̄, innām 
Būrāimāri, innām Doulul eo an Kōrā ro.3

Enaan in ej m̧ōttan ekōnono eo an ilo 
Eprōļ 1996 kweilo̧k eo eļap kōn ippān 
doon jekdoon jān kajjojo laļ. (punctua-
tion and capitalization standardized).

. . . [Ke iaar kōnono ilo bar jet laļ,] 
Iaar en̄jake Jetōb ilo an bōki naan ko 
aō im un̄ur buruōer, im iaar maron̄ 
en̄jake “leen jetōb” ej letok n̄an eō 
en̄jake kōn iakwe eo aer, aer lan̄lōn̄, 
im aer tōmak. Imaron̄ en̄jake Jetōb 
ilo an kōm̧m̧an bwe jen juon wōt.

Ro jeiū im jatū, men̄e leen wōjke 
ko kijem rej peaches ak kennabu, 

im men̄e kwoj likūt ilo bato ko ak 
iep  ko, jej kam̧m̧olool eok kōn am 
kōm̧m̧an ilo iakwe. Jema Ilan̄, ikō-
ņaan bwe kōm en juon wōt im bwe 
kōm en Am,5 Ij jar ilo et eo ekwo-
jarjar etan ad Rilo̧mo̧o̧r, Jisōs Kraist, 
amen. ◼

KAKEEMEMEJ KO
 1. Chieko N. Okazaki, Lighten Up! (1993), 7.

 2. Lale Okazaki, Lighten Up!, 48–50;  
Gregory A. Prince, “ ‘There Is Always a 
Struggle’: An Interview with Chieko N. 
Okazaki,” Dialogue: A Journal of  
Mormon Thought 45, no. 1 (Spring  
2012): 114–115.

 3. “Obituary: Okazaki, Chieko,” Deseret News, 
Aug. 7, 2011.

 4. Lale Prince, “There Is Always a Struggle,” 
121. Gordon B. Hinckley eaar Rikakpi-
lōklōk eo Kein Kajuon ilo Būreejtōnji eo 
Kein Kajuon ke rekar leļo̧k kūr n̄an Sister 
Okazaki ilo 1990.

 5. Lale Katak im Bujen ko 38:27.

Jejeļā ta in Jerkakpeje—kobain jetōb 
im ānbwin ilo jekjek eo ewāppen. . . .
Komaron̄ ke antoone ļo̧k? Ej ke 

juon iien em̧m̧antata ilo mour ko ad? 
Ejjeļo̧k nan̄inmej, ejjeļo̧k metak, ejje-
ļo̧k eddodo kōn nan̄inmej me ekkā 
an jelōt kōj ilo mour in?

Jerkakpeje ej ioļapļap in tōmak ko 
ad āinwōt jet Rikūrijin ro. . . .

. . . Ke Rilo̧mo̧o̧r eaar jerkak jān lōb 
eo, . . . Ekar kōm̧m̧ane juon men eo 
me ejjeļo̧k emaron̄ kar kōm̧m̧ane. Ekar 
rube to ko an mej, ejjab n̄an Emake ak 
n̄an aolep ro raar mour m̧oktaļo̧k—ro 
rem̧m̧an im ro renana. . . .

. . . Eaar kōpooj menin letok in 
n̄an aolep. Im kōn kōm̧m̧an in em̧-
m̧an, Eaar kaenōm̧m̧an ro rej buro-
mōj, eļap wōt buromōj eaar kakkure 
buruōn ro me ejako ro rejitōnbōro 
ippāer.

Ij ļōmņak kōn wāween an marok 

Bōļaide eo ke Kraist ej toto ioon 
debwāāl. . . .

. . . Laļ iņ eaar emakūtkūt im ekar 
ļap an marok. . . .

Armej ro renana me raar pukōt 
n̄an bōk mour eo an raar lan̄lōn̄. . . .

Ilo raan eo ran̄ōl nuknuk eo ilo 
tampeļ eaar potak.

Meri Magdalene im Meri, jinen 
Jisōs, raar lukkun obrak kōn būro-
mōj. . . . Maan eo ejitōn bōro ippāer 
im eļap aer kautiej e em̧ōj katotoik 
ioon debwāāl ilo ejjeļo̧k ruōn. . . .

. . . Rijilōk ro raar lukkuun buro-
mōj. Jisōs, aer Rilo̧mo̧o̧r—em̧m̧aan 
eo eaar etetal ioon dān im kōjerkak 
ro remej—ekar Make Būromōj kōn 
armej ro renana. . . . 

Ekar juon bōļaide eobrak kōn 
inepata im ļap buromōj. . . .

Ij ļōmņak bwe aolepān raan ko 
jān jinoin ilo bwebwenato in laļ in, 

JIBBON̄ IN JABŌT EO EAIBOJOOJ
Jān Elder Joseph B. Wirthlin (1917–2008)
Jān Doulul eo an Jon̄oulruo Rijilōk ro

Ilo raan eo, Irooj eaar jerkakpeje im rube to ko an mej. Ekar weaak jān lōb im anjo̧ ilo aibojooj 
āinwōt Rilo̧mo̧o̧r an aolep armej.

J O N̄ A K  K O  A N  G O S P E L

Bōļaide eo ekar lukkuun marok.
[Ak] būromōj eaar jab pād wōt 

bwe kōnke ilo Jabōt, Irooj eaar jer-
kakpeje im rube to ko an mej. Ekar 
weaak jān lōb im anjo̧ ilo aibojooj 
āinwōt Rilo̧mo̧o̧r an aolep armej.

Im ilo iien eo wōt māj ko me raar 
obrak kōn dān in kōmjalaļ raar mōre. 
Jar in būromōj im inepata ko aer 
kiiō raar oktak im obrak kōn nōbar 
aibojooj, kōn Jisōs RiKraist, Nejin Anij 
eo emour, raar jutak imaer āinwōt . . . 
kam̧ool bwe mej ej jinoin juon diwōj-
ļo̧k eo ekāāl im aibojooj.

Kōj kajjojo enaaj wōr make ad 
Bōļaide—raan ko me laļ ilo ad kalim-
jōkļo̧k erub im tipdikdik im pedjaak 
ipeļaakid. . . .

Ak ij kam̧ool n̄an kom ilo etan 
Eo eaar anjo̧ ioon mej—Jabōt enaaj 
itok. Ilo iien marok in būromōj, Jabōt 
enaaj itok.

. . . Jekdoon būromōj ko ad, Jabōt 
enaaj itok. Ilo mour ak mour eo tok 
juon, Jabōt enaaj itok.

Ij kam̧ool n̄an kom bwe Jerkak-
peje ejjab juon bwebwenato bajjōk. 
Ewōr ad kajjojo naan in kam̧ool kōn 
ro raar lo E. Taujin rikam̧ool ro ilo 
laļ eo m̧okta im laļ eo ekāāl kōn 
Rilo̧mo̧o̧r eo emōj an jerkakpeje. 
Raar en̄jake kinej ko ilo Pein, im ilo 
katin. . . .

Ālkin Jerkakpeje eo, rikaļoor ro 
raar oktak. Raar etal n̄an aolep laļ iņ 
. . . kwaļo̧k ilo peran kōn Jisōs RiK-
raist eo, Nejin Anij emour.

Elōn̄ iaer . . . raar mej kōn aer kar 
maņ er, naan in kam̧ool ko aer kōn 
Kraist eo emōj an jerkakpeje eaar 
lukkuun kajoor ke rej maņ er.

Jerkakpeje eo eaar ukōt mour ko 
an ro raar kam̧ool kake. Etke eban 
maron̄ ukōt mour ko ad?

Jenaaj aolep jerkakpeje jān lōb. . . .
Kōnke mour im pinmuur eo an 

Rilo̧mo̧o̧r an laļ, jenaaj bar ioon doon 
ippān ro rejitōn bōro ippād.

. . . Ilo raan en jenaaj lan̄lōn̄ bwe 
Messaia eaar anjo̧ jān men otemjej 
bwe jen maron̄ bar mour indeeo.

Kōn kain̄i ko rekwojarjar jej bōki 
ilo tampeļ, ad em̧m̧akūt jān mour in 
eban to kitien ad jepel jen doon bwe 
emōj kapene im liābe n̄an indeeo.

Ej aō naan in kam̧ool bwe Mej 
ejjab jem̧ļo̧k in mour. . . .

Jen meļeļe im mour ilo kam̧m̧olool 
kōn menin letok eo ejjeļo̧k wōņeen 
me kar letok n̄an kōj maan im kōrā 
ro nejin Jemedwōj Ilan̄ im kōn kalim̧-
m̧ur eo kōn raan eo eaibojooj n̄e 
jenaaj bar jekakpeje im anjo̧ jān lōb.

. . . Jekdoon ewi jon̄an an marok 
Bōļaide ko ad, Jabōt enaaj itok. ◼
Jān enaan eo ilo kweilo̧k eo eļap an Oktoba 1997.

Rilo̧mo̧o̧r 

Jān Chakell Wardleigh
Māākjiin ko an Kabun̄ in

Ilo aolepān mour eo an ioon laļ in, Rilo̧mo̧o̧r 
eaar depļo̧ki elōn̄ iaļ ko—Iaļ eo An jān 
Bethlehem n̄an Ijipt ke ej juon nin̄nin̄, 40 

raan in an etal ilo iaļ eo An ilo āne jemaden, 
iaļ ko An n̄an bukwon ko, weto, im mōko n̄an 
katakin, kōmour, im kōjeraam̧m̧an ilo iien An 
kwaļo̧k naan, im elōn̄ ko jet. Ak ewōr juon iaļ 
Rilo̧mo̧o̧r eaar make jelm̧aeiki, im ekar juon iaļ 
eo me E make enaaj niknik n̄an jemļo̧kiņ.

Ilo Jabōt in Ijtō in jej m̧ōņōņō kōn m̧akūtkūt eo eto ad 
kōttare im eaiboojoj ilo bwebwenato in laļ in.

“Ej raan eo ekar ukōt men otemjej.
“Ilo raan ņe, mour e aō ekar oktak.
“Mour eo am̧ ekar oktak.
“Mejān kajjik eo an aolep ajri ro nejin Anij ekar oktak.

Būreejtōn Dieter F. Uchtdorf, Rikakpilōklōk eo Kein Karuo ilo Būreejtōnji  
eo Kein Kajuon, “Menin Letok an Tūriamo̧,” Liaona, Māe 2015, 107.

En̄taan Eļapļo̧k Jān Maron̄ Keidi

“Ejjeļo̧k juon kōļmenļo̧kjeņ emaron̄ bwine jon̄an aorōk in 
ta eo Kraist ekar kōm̧m̧ane ilo Gethesemane.

Jejeļā Eaar menokadu eļap kōn bōtōktōk jān aolepān 
ānbwiniin ilo An idaak lūm in kap emeo̧ Jemān eaar leļo̧k 
n̄an E.

Jejeļā Eaar en̄taan, jim̧or ilo ānbwiin im jetōb, eļapļo̧k jān 
an juon armej maron̄ en̄taan, ijello̧kin en kar n̄an mej.

“Jejeļā bwe ilo jet wāween, ejjab maron̄ keidi tok n̄an kōj, 
en̄taan eo An ekar Kakūrm̧ool ta eo emenin aikuj, ņa o̧ņāān 
jetōb ko rej ukweļo̧k jān metak ko im kaje ko an jerawiwi, 
im kar kōm̧m̧an bwe tūriamo̧ en pād n̄an ro me rej tōmak ilo 
etan Ekwojarjar.

“Jejeļā bwe Eaar pedo ioon bwidej āinwōt an metak ko im 
en̄taan ko kaddoiki ilo ejjeļo̧k jem̧ļo̧kin bwe en wūdiddid im 
kōm̧m̧an bwe En maron̄ jab idaak jān kab eo emeo̧.”
Elder Bruce R. McConkie (1915–85) jān Doulul eo an Jon̄oulruo Rijilōk ro,  
“The Purifying Power of Gethsemane,” Ensign, Māe 1985, 9.

Am Make Ļūn̄ūri ilo Buruōm: Men̄e jejjab kile 
iien otemjej, Rilo̧mo̧o̧r eaar en̄taan ilo aolep kain 
jekjek in metak ko ilo iien Pinmuur eo. Emeļeļe 
kōn aolep metak ko ilo ānbwin, jān di eo ejor-
rāān n̄an nan̄inmej ko rekāen̄taanan. Ekar en̄jake 
marok im būromōj ko an en̄taan in kōļmenļo̧kjeņ 
āinwōt inepata eļap, ikūmkūm, an̄ūr, ajimakeke, 
im būromōj eļap. Im Ekar en̄jake ikinejnej in jetōb 
kōnke eaar bōk ioon aolep jerawiwi ko an armej.

Elder David A. Bednar jān Doulul eo an Jon̄o-
ulruo Rijilōk ro eaar katakin, “Ilo iien ko reppen 
jemaron̄ jan̄ im ba, ‘Ejjeļo̧k juon emeļeļe en̄jake 
in aō. Ejjeļo̧k juon emeļeļe.’ Ak Nejin Anij ejeļā 
im emeļeļe, kōnke eaar en̄jake im ineek eddo ko 
ad kajjojo” (“Kōmeraikļo̧k Eddo Ko Aer,” Liaona, 
Māe 2014, 90).

E Wōt Juon Emaron̄e

“Men eo Eaar kōm̧m̧ane emaron̄ dedeļo̧k wōt ippān Anij. 
Āinwōt Nejin Jemān Eo Emake ilo kanniōk, Jisōs eaar jolete 

m̧wil ko m̧wilin rekwojarjar. E wōt eaar ļotak tok bwe en maron̄ 
kōm̧m̧ani jerbal in eļap an aorōk im em̧m̧an. Ilo an make wōt juon 
Em̧m̧aan eo ejjeļo̧k an jerawiwi ioon laļ in, Eaar jab maron̄ mej ilo 
jetōb. Kōnke E bar Anij, barāinwōt E wōr an kajoor ioon mej ilo 
kanniōk. Kōn menin Eaar kōm̧m̧ane menin n̄an kōj kōn ta eo me 
jeban maron̄ kōm̧m̧ane n̄an kōj make. Eaar rube to ko an mej. Ekar 
barāinwōt kōm̧m̧an bwe jen maron̄ bōk aenōm̧m̧an eļap im ellur 
jān menin letok eo an Jetōb Kwojarjar.”
Būreejtōn James E. Faust (1920–2007), Rikakpilōklōk eo Kein Karuo ilo Būreejtōnji eo 
Kein Kajuon, “The Atonement: Our Greatest Hope,” Liahona, Jan. 2002, 20.

Am Make Ļūn̄ūri ilo Buruōm: Kōn Pinmuur 
eo An, Rilo̧mo̧o̧r eaar jaļat to ko an mej im 
lo̧mo̧ren kōj aolep jān jerawiwi ko ad bwe 
kajjojo armej ren maron̄ bōk mour indeeo. 
Ekar E eo wōt emaron̄ kadedeikļo̧k juon 
jerbal eo epen im kaamijak. N̄e jej jelm̧ae 
apan̄ ko reļļap, jemaron̄ bōk aenōm̧m̧an ilo 
ad jeļā bwe Rilo̧mo̧o̧r emaron̄ kōm̧m̧ani men 
ko reppen.

Ekar Jab Reilikļo̧k

“Ilo tōļ eo etan Calvary, ke rikaļoor ro rej kalimjōkļo̧k, Ānbwinin eo 
eaar ikinejnej rekar dilaiki ioon debwāāl eo. Ilo ejjeļo̧k tūriamo̧ rekar 

kajirere kake E im kaliaiki im kajejtokjen.
“Awa in en̄taan ko an raar eļļā im E eaar mej. Naan ko raar diwōjtok 

jān lon̄iin, ‘Jema, Ij lewōj Aō ilo peim̧: im ke em̧ōj An ba men in E mej.
“Ilo tōre eo āliktata, Maajta eo emaron̄ kar oktak liktak. Bōtaab Eaar 

jab. E eaar depļo̧ki aolep men otemjej bwe En maron̄ lo̧mo̧o̧ren aolep 
men ko otemjej. Rekar mōkaj kake ānbwinin im kōm̧anm̧an aer likūt ilo 
lōb eo kar kōjerbale.
Būreejtōn Thomas S. Monson (1927–2018), “Em̧ōj an Jerkakpeje!” Liaona, , Māe 2010, 89.

Am Make Ļūn̄ūri ilo Buruōm: Eaar en̄taan 
kōn metak , ajimakeke, im buromōj, ak 
jekdoon Rilo̧mo̧o̧r eaar niknik im kade-
deikļo̧k jerbal eo an ioon laļ in kōn tūria-
mo̧—barāinwōt kajjitōkin Jemān bwe en 
joļo̧k an ro jet bōd ro raar debwāāle E. 
Kōn waanjon̄ak eo an ewāppen, jemaron̄ 
jelm̧ae melejon̄ ko im apan̄ ko ad make 
kōn tūriamo̧, im kōn jipan̄ in An jemaron̄ 
barāinwōt niknik n̄an jem̧ļo̧kin.

Am Make Ļūn̄ūri ilo Buruōm: Men̄e jaar 
jab pād ilubwiljin ro raar lo Ānbwinin 
Ripinmuur eo ewāppen im em̧ōj an jerkak-
peje, jej maron̄ wōt jutak āinwōt rikam̧ool 
n̄an E rainin. Jen mije E aolep iien ilo mour 
ko ad, jekdoon iien eo kab ia eo jej pād 
ie. Kajjojo iien jej aje ļo̧k buruōd im peid 
n̄an jerbal n̄an ro jet; kwaļo̧k meanwōd, 
jouj, im kautiej n̄an aolep; dāpij m̧ool eo; 
im kwaļo̧k naan in kam̧ool kōn gospel eo 
an, jej jutak āinwōt rikam̧ool ro rem̧ool an 
Jisōs Kraist.

Elōn̄ Rikamo̧o̧l Ro kōn Jerkakpeje eo An

“Ij tōmake elōn̄ rikam̧ool ro kōn Jerkakpeje eo an Rilo̧mo̧o̧r ro imene-
ne ko im naan in kam̧ool ko aer jej loi ilo Kalim̧m̧ur Ekāāl—Piter im 

ro m̧ōttan Jon̄oulruo ro im eo ejitenbōro, Meri Magdalini ilubwilijin ro 
jet. Ij tōmak naan in kam̧ool ko loi ilo Bok in Mormon— an Rijilōk Nipai 
im jarlepiju eo ilo āneen Bun̄peļo̧k, ilubwilijin ro jet. Im ij tōmak naan 
in kam̧ool eo an Josep Smith im Sidney Rigdon ro, ālkin elōn̄ bar naan 
in kam̧ool ko, rekar kwaļo̧k kam̧ool eo eļap ilo epepen in ilo raan ko 
āliktata “bwe E emour! Bwe kōm̧ ar lo E.’ Kōn mej ko mejān ilo an rei-
toreitak, ij jutak āinwōt juon ri kam̧ool bwe Jisōs ri Nazeret ej Ripinmuur 
eo eaar jerkakpeje, im ij kam̧ool kōn aolep men ko rej jebartok jān m̧ool 
in Jerkakpeje eo An. Jemaron̄ ke bōk kam̧ool im kaeņōm̧m̧an jān ejja 
kam̧ool in wōt.”
Elder D. Todd Christofferson jān Doulul eo an Jon̄oulruo Rijilōk ro, “Erom juon Rikam̧ool an 
Kraist,” Liahona, May 2014, 114.

Jej Jab Aikuj Etetal Make Iaad ilo Iaļ In

“Juon iaan kaenōm̧m̧an ko reļļap ilo Ijtō in ej bwe kōnke 
Jisōs eaar etetal ilo juon iien eo eaitok, eajimakeke, jej jab 

aikuj kōm̧m̧an āindein. Iaļ eo an ejimakeke eaar kōm̧m̧an 
bwe en wōr m̧ōttad ilo iaļ ko āinwōt ļo̧k ial eo An—tūria-
mo̧ im kea eo an Jemed Ilan̄, jemjerā in lōke eo an in Nejin 
Ejitōn bōro, menin letok eo ekwojarjar an Jetōb Kwojarjar, 
enjeļ ro ilo Ilan̄, ro uwaan baam̧le ko ilo ijoko turājet in 
nuknuk ran̄ōl, rikanaan ro im rijiļōk ro, rūkaki ro, ritōl ro, im 
ro mōttad. Aolep rein im elōn̄ļo̧k em̧ōj leļo̧k n̄an er āinwōt 
ro mōttad ilo iaļ in ad ilo mour in kōn Pinmuur eo an Jisōs 
Kraist im Jepļaaktok eo an gospel eo An. Anjo̧ jān ijo eutiej 
ilo Calvary ej m̧ool eo bwe jejāmin make iaad ak atajinem-
jen, men̄e jet iien jemaron̄ en̄jake bwe jej make iaad. . . .

“. . . Jen jutak kōn Jisōs Kraist ‘ilo aolep iien im ilo aolep 
men, im ilo aolep jikin bwe [jen] maron̄ pād ilo, aaet m̧ae 
mej,’ aaet em̧ool en̄in wāween an kar jutak kōn kōj m̧ae mej 
im ekar kōm̧m̧an menin make iaan.”
Elder Jeffrey R. Holland jān Doulul eo an Jon̄oulruo Rijilōk ro, “None Were with 
Him,” Liaona, Māe. 2009, 88.

Am Make Ļūn̄ūri ilo Buruōm: Ijtō In, keememej Iaļ eo an 
Rilo̧mo̧o̧r Āliktata, im Ejimakeke. Eaar wūjļepļo̧k men otem-
jej bwe kwe im kajjojo armej ilo laļ in remaron̄ erreo im bōk 
mour indeeo. Ekkatak jān waanjon̄ak ko An rewāppen. Likūt 
E ilo ļōmņak ko am im ilo buruōm. Im aolep iien kwon 
keememej bwe kojjab make iaam. Kōnke Eaar niknik ilo Iaļ 
eo āliktata ilo an kar make iaan im kadedeikļo̧k, Eban kata-
jinemjen eok. Iakwe eo an n̄an kōj ejjeļo̧k jem̧ļo̧kiņ, im E ej 
pojak n̄an letok aeņōm̧m̧an, kaeņōm̧m̧an, im kōjatdikdik ilo 
ami wōnm̧aanļo̧k wōt ilo iaļ in am make. Menin letok eo an 
Pinmuur eo ej mour indeeo, im em̧ōj letok n̄an kōj. ◼

Lale wāween an Kwojkwoj in Kijoņe jipan̄ kōj meļeļe kōn Ijtō ilo  
lds .org/ go/ 41817.

Jān Elder Gary E. 
Stevenson
Jān Doulul eo an 
Jon̄oulruo Rijilōk ro

Jej Kabun̄ eo an Jisōs Kraist, kar ejaak ilo raan kein 
āliktata. Ilo ejja wāween in me Irooj eaar katakin, 
emōj kappeik kōj ilo raan kein āliktata n̄an “ilo̧k 

n̄an aolepen laļ, im̧ kwaļo̧k gospel n̄an armej otemjeļo̧k 
(Mark 16:15).

Rikanaan Nipai eaar kwaļo̧k kadkadin mijen in ilo 
tukaduin im enaan im unin kōtōpār eo: “Jej kōnono kōn 
Kraist, jej m̧ōņōņō ilo Kraist, jej kwaļo̧k kōn Kraist, jej 
kanaan kōn Kraist, im jej jeje ekkar n̄an kanaan ko ad, 
bwe ro nejid ren maron̄ jeļā n̄an ia rej maron̄ reilo̧k n̄an 
jeorļo̧k jerawiwi ko aer” (2 Nephi 25:26).

Ilo bok in Mosaia, jej riiti wāween an rikanaan Kiin̄ 
Benjamin ilo Bok in Mormon kar kakobaik armej ro 
an ilo aolepān āne eo kijeen wōt tampeļ eo, im ekar 
kajutak tampeļ eo, im katakin er. Ke ej katakin er, ekar 
barāinwōt kanaan n̄an er kōn raan kein: “Im̧ eļapļo̧k, 
Ij ba n̄an eok, bwe iien eo enaaj itok n̄e jeļā kōn juon 
Rilo̧mo̧o̧r naaj ajeeded iaolepān laļ, bwij, lo, im armej” 
(Mosaia 3:20).

Enaan eo ad ej 
kōn aenōm̧m̧an, 

im kwe eo kwoj 
rikwaļo̧k naan 
kwoj kajedeed 
e. Kwomaron̄ 

kōm̧m̧ane 
menin kōn jānel 

in technology 
ko rekāāl im 

rekaitoktoklimo.

JEN  Kwaļo̧k 
JEĻĀĻOKJEŅ  EO AD 
KŌN JUON RILO̧MO̧O̧R



20 L i a o n a

ko emōj loi kōn menin, jet iaer rej pād ilo 
ememļo̧kjeņ ko ad.

Ilowaan 10 iiō in Visōn eo Jinointata, im 
allōn̄ eo mokta jān ankar Kabun̄ in ejaak, 
5,000 kape in Bok in Mormon ko rekar pojak 
n̄an kōjerbali. Jān iien eo, elōn̄ļo̧k jān 175 
milien kape ko em̧ōj būriin i.

Jabdewōt jibbon̄ in Jabōt, komaron̄ ron̄ja-
ke ak alooje diwōjļo̧k eo imejatoto an Music 
and the Spoken Word, eo me epaakeļo̧k 5,000 
kōttan an diwōjļo̧k imejatoto. Diwōjļo̧k eo 
imejatoto kein kajuon ekar kōm̧m̧an ilo rātio 
ilo 1929. Diwōjļo̧k eo imejatoto kein kajuon an 
kweilo̧k eo eļap ilo TV ekar kōm̧m̧an ilo 1949.

Men eo ekaitoktoklimo, ilo 1966, Būreejtōn 
David O. Mckay (1873–1970) ekar jino ekō-
nono kōn men ko renaaj bōk jikier: “Jerbal 
in ekkōņ ko an armej renaaj itok ilo lukkun 
kajoor in, emaron̄ n̄an kōjeram̧m̧an ak n̄an 
kakkure armej, im emaron̄ kōm̧m̧an bwe en 
juon eddo eo eļap n̄an aolep armej n̄an kōjer-
bal kajoor in. . . . Raan kein eobrak kōn kau-
wōtata ko reļļap, barāinwōt men ko rem̧m̧an 
me remaron̄ bōk jikier.” 1

Ilo 1974, Būreejtōn Spencer W. Kimball 
(1895–1985) eaar kōmeļeļeik visōn eo an kōn 
raan eo ej itok: “Irooj em̧ōj an kōjeraam̧m̧an 
laļ in kōn elōn̄ . . . satellite ko. Rej pād ijo utiej 
ilōn̄, leto letak jikņaļ ko n̄an eiten aolep kona 
ko kajjojo ilo laļ in. . . . Ilo m̧ool satellite kein 
rej ijjino eo n̄an ta eo epād im̧aan n̄an diwōj-
ļo̧k ko imejatoto ipeļaakin laļ in. . . . Ij tōmak 
bwe Irooj ej kijoroor in letok pein im jipan̄ kōj 
ejaake kein jerbal ko me kōj armej jejan̄in kar 
jeļā kaki.” 2

Kōn em̧m̧anļo̧k in kein jerbal ko raan kein 
ilo letok letak meļeļe imejatoto im media 
emakajļo̧k ālkin an kar intōrnōt ejaak, jej loe 
bwe em̧ōj ad kam̧oole ilo aolepān mour ko 
ad kūrm̧ool in kanaan eo an Kiin̄ Benjamin, 
Būreejtōn McKay, im Būreejtōn Kimball.

Ewōr juon jekjek eo em̧ōj karōke bwe 

“Jeļā eo kōn juon Rilo̧mo̧o̧r”
Juon iaan menin letok ko raorōk n̄an 

jolete baam̧le ko ad im leļo̧k n̄an ro jet ej 
“jeļāļo̧kjeņ eo kōn Rilo̧mo̧o̧r,” ak kōn Jisōs 
Kraist.

Kōn ijjino in epepen in jepļaaktok eo, 
armej raar meramļo̧k im ekar mōkaj an 
lōn̄ļo̧k im em̧m̧anļo̧k kein jerbal ko raan 
kein. Ekar juon iien eo laļ in eaar jino kajoor 
ilo mōn jerbal ko reļļap im kein jerbal ko im 
iaļan ekōnono ko imejatoto, ekōm̧m̧an bwe 
kanaan eo an Kiin̄ Benjamin en kūrm̧ool.

Āinwōt juon eo uwaan Doulul eo an 
Jon̄oulruo Rijilōk ro, em̧ōj ņa etaer rika-
m̧ool ro rejeņoļo̧k “kōn etan Kraist ilo 
aolepān laļ” (K&B 107:23) kōn ijjitōn̄ ko 
rejeņoļo̧k jim̧or ilo Public Affairs im Com-
munication Services Committee, n̄aij eddo-
ik kakūrm̧ool in kar kanaan kake—bwe 
“jeļā eo kōn Rilo̧mo̧o̧r” eajedeed ipeļaakin 
laļin—ilo ad kōjerbal kein jerbal ko raan 
kein me repojak n̄an kōj.

“Ilo aolepān laļ, bwij, lo, im armej”
Ilo bwebwenato, em̧m̧anļo̧k in kein 

būriin ko im ejaak in rātio im TV rekōm̧-
m̧an bwe enaan 
eo kōn Jep-
ļaaktok eo en 
ajedeed n̄an 
aolepān laļ in. 
Elōn̄ waanjon̄ak 

in Mormon 
ko emoj 
buriin i

1850

1870

1890
Music 
and the 
Spoken 

ekar jino ilo 
1929— 
etopar 
5,000th 
alen an 
diwojlok 
imejatoto.

1950

1974

2010

2030

Rainin 
175 MILLION 
kape in Bok in 
Mormon emoj 
buriin i.

“Satellites ko rej 
ijjino eo kōn ta eo epād 
im̧aan kōn diwōjļo̧k 
eo imejatoto ipeļaakin 
laļin. . . . Ij tōmak bwe 
Irooj ej kijoroor in likūt 
ilo peid elolo ko me 
jeļāļo̧kjeņ eo epen an 
lōn̄ miroin.”  
— Būreejtōn  
Spencer W. Kimball

aolep kein jerbal kein raan kein ej n̄an kalōk aelōn̄ 
in kiin̄ eo an Irooj ioon laļ in. Ikōņaan kwaļo̧k 
waanjon̄ak ko kōn menin n̄an kom̧.

LDS.org im Mormon.org
Ilo 1996, Kabun̄ in eaar errā n̄an jino kōjerbal 

websites ko āinwōt juon iaļan enaan kab meļeļe. 
Jān iien eo, emaron̄ tarrin in 260 websites ko raar 
jino kōjerbali, ekitbuuj sites ko me repojak n̄an 
kōjerbal ilo aolepān laļ ko me elōn̄ membōr in 
Kabun̄ in ie, ilo kajin ko aer make.

Ij kwaļo̧k ruo waanjon̄ak ko ijejeļā kaki ilo 
websites kein. Kein kajuon ej LDS .org, kar ejaak 
ilo 1996, eo me rainin elōn̄ļo̧k jān 24 milien armej 
ro rekāāl rej alooje site in im elōn̄ļo̧k jān tarrin 
in 1 milien armej ro rej alooje site in kajjojo wiik. 
Elōn̄ membōr ro rej lo wāween kilen katakin im 
ekōnono ko ilo kweilo̧k ko reļļap ijin. Kein karuo 
ej Mormon .org, juon website kar ejaake n̄an 
kwaļo̧k kadkadin gospel eo n̄an ro rūtūrūr im ro 
mōttad ro me rejjab membōr in Kabun̄ in. Site in 
ej lo elōn̄ļo̧k jān tarrin in 16 milien ro rej alooje 
site in ilo juon iiō.

Apps ko an Taļboon
Aaet, kein jerbal ko raan kein relukkun mōkaj, 

ejaikuj kijejeto ko ewōr tokjāer im kein jipan̄ ko 
n̄an wōnm̧aanļo̧k wōt. Kōn ejaak in smartphone ko 
ekōm̧m̧an bwe en kajoor im mōkaj an koneek im 
tōpar jon̄an data eo ilo juon iien leto letak melele. 
Enan̄in aolep data ej ejaak ilo jekjek ko an Apps ko 
an Taļboon, ak “apps.” App eo kein kajuon Kabun̄ 
in eaar wiaki im kōjerbale ekar jino jerbal ilo 2007.

Elōn̄ waanjon̄ak ko in an wōr tokjen ad kōjerbal 
Apps ko an Taļboon ko n̄an kajedeed ad “jeļā kōn 
Rilo̧mo̧o̧r.” Ijjab maron̄ kōmeļeļeiki kobban elōn̄ 
apps ko me epidodo am ello, ak erkein rej jet iaan 
waanjon̄ak in apps ko me kōmaron̄ jeļā kaki:

• Gospel Library
• Mormon Channel
• LDS Tools

• LDS Music
• Family Tree

Men kein milien kōttan kōjerbali ilo juon wiik 
ippān milien ro remaron̄ deļo̧n̄e ļo̧k.

Social Media
Meļeļein, social media ko rej kein jerbal ko rej 

kōjerbal kamputōr ko rej kōtļo̧k an kajjojo im dou-
lul ko alooje, ejaake, im kwaļo̧ke meļeļe ko, ļōm-
ņak ko, im bar jekjek ko jet n̄an leto letak enaan 
ilo iaļan enaan ko imejatoto.

Jinion ilo 2010, Kabun̄ in eaar kijorror im errā 
in kōjerbal social media n̄an kōm̧m̧an im kajedeed 
“jeļā eo kōn Rilo̧mo̧o̧r.” En̄in ej juon iaļan bōk 
meļeļe eo emōkaj im epidodo. Jejjab maron̄ keidi 
jon̄an an mōkaj an okoktak.

Juon jekjek eo em̧ōj loi ilo social media ej bwe 
jibaan wōt am jeļā kilen kōjerbal kein jerbal ko 
rekāāl, ebar lōn̄ ekāāl ļo̧k, ekiļepļo̧k, ak elōn̄ļo̧k 
kilen kōjerbali ko me rekabwilōn̄lōn̄ ebar mōj 
ejaaki.

Inaaj kakaduik aō kōmeļeļeik ļaļem kein jerbal 
ko rekāāl an social media ko me Kabun̄ in ej kōjer-
bale āinwōt jāneļ in bōk meļeļe:

1.Elōn̄ļo̧k jān 2 bilien armej ro rej kōjerbal face-
book ipeļaakin laļ in. Ijin, armej ro rej kōjerbale 
rej kōm̧m̧an aer make iaļan aer maron̄ tōpar ro 
mōttaier.

2. Instagram ej juon social site eo me ej pedped 
wōt ilo pija im bitio.

3. Pinterest ej āinwōt juon bulletin board. Ijin 
ej pija ko ņa etan “pins” rej pād ilo board eo. Men PI

kein remaron̄ naan in kōketak ak pija ko 
ewōr meļeļeier.

4. Twitter ej juon iaļan bōk meļeļe imejato-
to me emaron̄ kōm̧m̧an bwe ro rej kōjerbale 
ren ijjilkinļo̧k im riiti 280 leta ko ilo message 
ko ņa etan “tweets.”

5. Snapchat ej ļōme pija ko im bitio ko 
rekadu me ej kajju jako ak emaron̄ ilowaan 
24 awa.

Ilo elōn̄ doulul ko, jej kōjerbali social 
media site kein ilo juon wāween ekajoor.

FACEBOOK
Komaron̄ reiliļo̧k n̄an enaan eo ilo kweilo̧k 

eo eļap kōn liājļōļ an Elder Jeffrey R. Holland 
jān Doulul eo an Jon̄oulruo Rijilōk ro jejjo iiō 
ko rem̧ootļo̧k.3 Jān enaan eo an, juon bitio 
jidikdik kar kōm̧m̧ane me ekar wōr tarrin in 
ruo milien armej ro raar alooje ilo Facebook 
wōt, kōn elōn̄ taujin ko raar likes, shares, im 
jeje ennaan ko rem̧manv

INSTAGRAM
Ilo Okwōj 2019, Būreejtōn Dieter F.  

Uchtdorf eaar likūt juon bitio ilo Instagram, 
ej katakin kōn katak ko an gospel in n̄an 
ļaddik eo jibūn Erik ilo—komaron̄ ke kaji-
dede ia ņe—ilowaan baļuun eo! 5 Bitio eo an 
Būreejtōn Uchtdorf ilo Instagram taujin armej 
raar nōbar e, im elōn̄ ennaan ko rem̧m̧an ilo 
bitio eo.

Kabun̄ in ej barāinwōt kwaļo̧k ilo akkaun 
eo an ilo Instagram ilo Nobōm̧ba 2017 juon 
pija in Elder Dallin H. Oaks im Elder M. Rus-
sell Ballard uwaake juon jiron̄ kajjitōk ko kōn 
sister ro rej jerbale mijen ko. Ilōn̄ļo̧k 112, 000 
kōttan an armej alooje kajjitōk in. 

PINTEREST
Ilo Pinterest eo, juon emaron̄ lo bukwi 

pins ko jān LDS.org im elōn̄ļo̧k jān kajjojo 
member in paij in, raar im̧we ro jet. 

N̄an waajon̄ak, elōn̄ naan ko an rikanaan 
em̧ōj share i—mokta im kiiō. Juon pin an 
juon iaan katak ko an Būreejtōn Thomas S. 
Monson ej ba āinwōt in, “Elōn̄ ilo mour in rej 
pedped wōt ioon m̧wil ko m̧wilid.” 6

TWITTER
Juon tweet me Elder David A. Bednar 

jān Doulul eo an Jon̄oulruo Rijilōk ro eaar 
kwaļo̧k e iiō eo ļo̧k ilo jibbon̄ in Ijtō eo kar 
210,000 alen an armej lale. Elder Bednar eaar 
kwaļo̧k juon enaan eo ekadu im elōm̧wan 
bwe, “Ejako ijin: bwe em̧ōj An jerkakpeje” 
(Matu 28:6), emaron̄ wōr kajoorin eo eļap im 
ejjeļo̧k jem̧ļo̧kiņ.

SNAPCHAT
Āliktata, pija ko im naan ko rej kwaļo̧k 

enaan eo an Būreejtōn Monson ilo Enaan ko 
an Būreejtōnji eo Kein Kajuon me ekāāl tata 
im ej waļo̧k ilo Snapchat.

Mōttan ļo̧k Kauwōtata ko
Kiiō, jej nōbar aolep em̧m̧an ko an kein 

jerbal ko rekāāl raan kein im kwaļo̧k wāween 
kōjerbali, ij ļōmņak ej barāinwōt ļap tokjen 
n̄an kōmeļeļeik jet iaan kauwōtata ko rej 
waļo̧k jāni.

Jej aikuj jeļā kōn jon̄an iien ko jej juļo̧ki ilo 
social media ko ak ilo ad kōjerbal apps ko an 
taļboon ko. Kilen kōjerbal social media ej bar 

Ilo Okwōj 2016, 
Būreejtōņ Dieter F. 
Uchtdorf eaar likūt 
juon pija ilo Insta-
gram, ej katakin 
katak ko an gospel 
n̄an ajri eo jibūn 
Erik ilo—komaron̄ 
ke kajirere ilo ia—
ilaļ ilowaan baļuun!

kadikļo̧k kapeel ko an armej ikijeen iaiao im jeļ-
mae doon, eo me emaron̄ kakkure kapeel ko me 
rej ejaak ikkijeen iaiao ko an elōn̄ rūm̧m̧an ded ro.

Nana ko mōttanļo̧k men ko rejjab em̧m̧an reban 
lukkuun alikkar. Eļapļo̧k jorrāān ikkijeen an̄ūri 
pija ko renana ilo jukjukin pād in, eo me enana ilo 
an jelōt im kakkure membōr ro an Kabun̄ in im 
baam̧le ko.

Āliktata, ij kwaļo̧k bar jet kakobaba ikkijeen 
nana ko, nana in ejelōt aolep, ekitbuuj jiron̄ im 
mama ro im kōrā ro pālele ro ilo epepen in. Ij 
kōkaļļe nana kein ruo āinwōt “kōņaan an laļ in” im 
“nana ko ilo keidi.” Ij ļōmņak wāween eo em̧m̧an-
tata n̄an kōmeļeļeiki nana kein ruo ej n̄an kwaļo̧k 
jet waanjon̄ak.

Kōnono kōn, pija ko me rej waļo̧k ilo social 
media im kwaļo̧k mour ko ilo wāween ko rem̧-
m̧antata im jet iien rejjab lukkuun m̧ool. Robrak 
kōn pija ko rem̧m̧an kōn kein kainōknōk in mōko, 
jikin vacation ko raibojoj, im kilen kōpooj m̧ōn̄ā 
ko renno. Kauwōtata eo, aeet, ej bwe aolep armej 
rej inepata bwe ilo aer lale reban maron̄ tōpar 
kōņaan ko an laļ iņ.

Kar im̧we kōn juon pijain juon “baan-
keek” keek in keememem, leddik eo nej 
nejū ekar kajjieon̄ in kōm̧m̧ane āinwōt. 
Ijjeļo̧kin an lukkun kate bwe en āinwōt, 
eaar kāļet bwe en kōketak ro jet ilo an 
likūt “Pijain An jab jejjet jerbal eo an” 
(jim̧we).

Kōjatdikdik, jej maron̄ jeļā eļapļo̧k, 
lo eļapļo̧k kōjak, im an dikļo̧k en̄jake in 
inepata n̄e jej lo pija ko remaron̄ kwaļo̧k 
kōņaan ko an laļ in im maron̄ tōlļo̧k n̄an 
nana in keidi.

Men in ejjab waļo̧k āinwōt juon kōkaļ-
ļe in iien ko ad ak, ļōme naan ko ān 
Paul, kar bar iien ko moktaļo̧k: “Ak rej 
jon̄e er ippān doon . . . im keidi er n̄an 
doon, re jab mālōtlōt”(2 Korint 10:12).

Elder J. Devin Cornish jān Jiljilimjuon-
n̄oul ejjab to ekar leļo̧k naan in kapiļōk: 

“Ej nana ad mour kōn kōj make ilo an ejjeļo̧k jipan̄ 
kōn ad jiie im keidi. Jebōd ilo ad ņa ruōd m̧āke 
kōn men ko jej men ko ewōr ippād ak ejjeļo̧k im 
kōn ļōmņak ko an ro jet. Eļan̄n̄e jej aikuj keidi kōj, 
jān keidi ekōjkan kar kōj jem̧aan n̄an kōj rainin—
im em̧ool ta eo jekōņaan erom ilju im jekļaj.” 7

Jen kwaļo̧k juon iaan ittiņo̧ ko baam̧le eo am, 
me jej loe ilo pija in an baam̧ļe in (peij eo juon) 
me rekar pijaik jejjo iiō ko rem̧ootļo̧k, mokta jān 
an social media bun̄bun̄. N̄e ren kar pija rainin, 
enkar waļo̧k im̧ejatoto, kwaļo̧k juon baam̧le emen 
uwaan ro raibojooj, rej ekkanōk nuknuk kōļar ko 
rejejjet n̄an doon, im em̧m̧an m̧wilier rej mōņōņō 
kōn iien pija eo an baam̧ļe eo. Kwokōņaan ke ron̄ 
juon bwebwenato em̧ool.

Ij keememej wōt taļboon ko̧o̧l jān kōrā pāleeō. 
“Gary, kōpad ia? Kom e ijin ilo jikin kōmman pija 
e. Kom aolep pojak in pija. Ekar jab pidodo ilo 
am kōpooj nuknuk ko, karōk er, im pojak. Mōttan 
jidik kōtōpar ke ije?”

Ekwe, ikar meļo̧kļo̧k im jan̄in etal jān opiij eo! 
Ikar rumuj jimatten awa, aolep men rekar jab 

Elōn̄ armej 
raar ebweer 
bwe ilo lale 
rejjab jon̄an 
wōt juon 
ippān armej 
ro rebun̄bun̄ 
raan kein.

Waļo̧k eo ewāppen Waļo̧k ko Keidi im Remōjņo

lukkuun jejjet ke ikar jako, ekar 
jab jemļo̧k an poktak.

Ta eo eaar waļo̧k? Ekwe, ļaddik eo erutotata 
neju, ekar e ikkure ilo yard eo im lo juon wōjke 
abōl, kar ittim jet, im kar jujen kad lak ļaddik ro 
jet. Ekar kade likiņ ļaddik eo kein kajilu nejū kōn 
juon abōļ im kōm̧m̧an bwe en wōtļo̧k, im ekar 
jino jan̄.

Ejja iien eo wōt, ke ej waļo̧k menin, ļaddik eo 
kein karuo nejū, eaar jijjet laļ im jeraujij eo an eaar 
walōn̄ļo̧k. Ajri ro jet raar lo bwe jittokin in ikkure 
kōļar mouj, ejjab jittokin jar ko me jinen eaar leļo̧k 
n̄an e bwe en kanōke. Ekar kajjitōkin e, “Etke 
kwar jab kanōke jittokin in jar ko am?

Eaar ba, “Ekwe, idiki. Rekamōņōjņōj.”
Im ke ej kannaan n̄an e, ļaddik eo nejū ruo an 

iiō ekar ettōrļo̧k n̄an jikin ikkure eo, aujek neen, 
im ekar juur juon men, tippok im eaar bōtōktōk 
botin. Ekar to̧o̧r bōtōktōk n̄an jiln̄ij mouj eo an, im 
ekar māār. Iien eo ņe ij kab tōparļo̧k. Wāweeņ eo 
wōt n̄an ukōt aolep men ko raar bōk jikier ej n̄an 
ukōt likļo̧k buruōn nuknuk eo im kabōde, nooje 
bōtōktōk ko jān camera eo.

Kōn menin, ke ļaddik eo nejū erūttotata ekar 
ettōr to ettōr tak im kadkad kōn abōļ ko, eaar tip-
pok im ettonoon bukien neen kōn pedkat in ujooj 
ko. Kōn menin, ilo pija in, pein ekar likūt ioon 
bukien neen im nooje ettoon in ujooj ko.

Ak ļaddik eo kein kemen nejim, ekwe, kōm kar 

kōttar e 
20 minit 

bwe mej 
ko mejān raar 

jako aer būrōrō kōn 
an kar jan̄.

Im, aaet, bōtōktōk 
ko an raar kiiō pād ilo 
tulikin jiln̄ij eo an.

Kiiō, ļaddik eo nejum̧ 
kein karuo ekar likūt 
pein ioon jittokin ko 
bwe en jab waļo̧k jittok-

in in ikkure ko an.
Ak n̄a, ekwe, Gary ej pād ilo 

juon em̧ eo epok kōnke erumuj aō tōpar tok ekar 
unin an waļo̧k aolep men kein.

Kōn menin, n̄e kwoj loe pijain aibojooj an 
baam̧le eo ad im n̄e ļōmņak, “Etke jejjab maron̄ 
karōki aolep men kein bwe ren erom āinwōt juon 
baam̧le eo ewāppen āinwōt baam̧le ilo pija in?” 
kom jeļā m̧ool in kiiō!

Social Media im Jerbal in Mijenede
Ilo am kalimjōkļo̧k, jej aikuj mejmejkaruo kōn 

nana ko, ekitbuuj kōņaan ko an laļ in im wāween 
keidi ko renana. Laļ iņ ekkā ejjab lukkuun meram 
āinwōt ilo kalimjōke lok ilo social media. Men̄e, 
elōn̄ ļo̧k em̧m̧an ko im renaaj waļo̧k jān iaļan bōk 
meļeļe kein.

Missionary Department eo ekar leļo̧k jet kōme-
ļeļe ko rekāāl ilo wāween kaminene me social 
media emaron̄ jipan̄ kōn jerbal in mijenede. Ewōr 
kein jipan̄ ko ilo intōrnōt n̄an kōj me jemaron̄ 
kōjerbal wāween ko rekajoor, repidodo, reļōm 
waan, im rewājepdik.

Elōn̄ apps ko me rej kōjerbali ilo kein jerbal 
ko raan kein ilo jejjetin im wāween ko rekōketak. 
Jej aikuj kōm̧m̧ane aolep men jemaron̄ e bwe jen 
katakin kilen kōjerbal ilo jim̧we kein jerbal ko raan 
kein n̄an diktak in epepen in im n̄an kakkōļ im 
bōbrae wāween kōjerbal ilo jab jim̧we. Menin ej 

aikuj jipan̄ kam̧ool n̄an kōj bwe jeraam̧m̧an in kein 
jerbal ko raan kein renaaj ļapļo̧k jān m̧ōttanļo̧k 
kauwōtata ko.

“Raibojooj Wōt RiKwaļo̧k Naan Ro”
Ilo iien eo ij kōļmenļo̧kjeņ im jar ilo m̧ool 

kōn ennaan in, iaar rūj jibbon̄on eo kōn juon al 
eo elōm̧wan ilo ļōmņak eo aō: “Ewi wāween an 
aiboojoj rikwōj mejān lan̄ rein me rej kwaļo̧k n̄an 
kōj gospel in aenōm̧m̧an in.” 8

Enaan eo ad ej kōn aenōm̧m̧an, im kom ro 
komij rikwaļo̧k naan ro raibojooj ro rej kajedeed 
e. Komaron̄ kōm̧m̧an menin kōn jāneļ in kein 
jerbal ko raan kein me rekāāļ im̧ rekaitoktoklimo. 
Jej mour ilo juon laļ eo ejeņoļo̧k kōn tarļep in 
gospel im kōn maron̄ in n̄an kajedeed gospel in 
aenōm̧m̧an kōn adiin peim.

Ewōr naan in kanaan an rikanaan ro jem̧aan, 
eo ejjejet an kwaļo̧k kadkadin iien kein ad im 
letok tōl ilo raan kein: “Im eļapļo̧k, Ij ba n̄an eok, 
bwe iien eo enaaj itok n̄e “jeļā kōn juon Rilo̧mo̧o̧r 
naaj ajeeded iaolepān laļ, bwij, lo, im armej.” 
(Mosaia 3:20).

Ebar wōr naan ko me rej itok kōn revelesōn 
ko raan kein, rej kōnono n̄an im letok tōl kōn 
iien kein ad im jekjek ko jej pād ie. Ij kouti Elder 
Bednar: “Ij tōmak bwe em̧ōj an jejjet n̄an kōj ro 
rikaļoor an Kraist n̄an kōjerbal kein jerbal kein 
rekkar im rem̧m̧anļo̧k n̄an kam̧ool kōn Anij 
Jemed Indeeo, karōk eo ekamōņōņō An n̄an ro 
Nejin, im eo Nejin, Jisōs Kraist, āinwōt Rilo̧mo̧o̧r 

an laļ; n̄an kajedeed m̧ool eo kōn Jepļaaktok eo 
an gospel eo ilo raan ko āliktata; im n̄an kadede-
ikļo̧k jerbal eo an Irooj.” 9

Ij kūr kom n̄an lukkuun ļōmņak kōn eddo 
eo am n̄an kwaļo̧k kōn gospel in aenōm̧m̧an  
āinwōt rikwaļo̧k ņaan ro reaibojooj. Jen kōm̧-
m̧ane ijoko koņaad n̄an kwaļo̧k ad “jeļā kōn 
juon Rilo̧mo̧o̧r” n̄an aolep laļ, bwij, lo, im armej. 
Wāween eo em̧m̧antata ej jidik kōn jidik ilo 
juon wāween eo ejeņoļo̧k me em̧m̧an n̄an 
kwe im baam̧le eo am. En wōr ippād peran 
n̄an blog, like, share, post, friend, tweet, snap 
ilo wāween eo me enaaj kaibojooj, ņōbar, im 
kautiej kiļaan Jemedwōj Ilan̄ im bōktok juon 
jeļā kōn Rilo̧mo̧o̧r n̄an baam̧le eo am, ro rejitōn 
bōro, im ro mōttam—ekitbuuj ro mōttam ilo 
social media. ◼
Jān juon Ekōņono ilo juon Kweilo̧k Eļap an Kōrā ro, “Jeļā eo Ad 
kōn juon Rilo̧mo̧o̧r,” kar kwaļo̧k ilo Māe 5, 2017.

Jej mour ilo juon laļ eo 
ejeņoļo̧k kōn tarļep in 
gospel im kōn maron̄ 
in n̄an kajedeed gospel 
in aenōm̧m̧an kōn 
adiin peim.

Jen kōm̧m̧ane 
ijoko koņaad 
n̄an kwaļo̧k 
ad “jeļā kōn 
Rilo̧mo̧o̧r” 
n̄an aolep laļ, 
bwij, lo, im 
armej.

Jilu iiō remo̧o̧tļo̧k, im jilu m̧admōde ko. Josep ekar 
joļo̧k jet raan ko jepak peļaak eo, ukōt bwidej, im 
jerbal āinwōt juon rijerbal eo m̧oktata bōke n̄an 

kōm̧m̧an jāān wōņāān ijo jikin baam̧le eo. Jerbal eo ekar 
kōm̧m̧an apan̄ n̄an an pād ikutkut ilo jikuuļ, im ekar joļo̧k 
enan̄in aolepān iien anemkwōj ko an ippān baam̧le ak 
rijerbal ro jet.

Josep im ro jeran rōkar em̧m̧an dettāer im jaje aoļ. Jet 
iien rej kōm̧m̧an bōd wudieakeak ko, im Josep ekar lo 
bwe kar joļo̧k bōd juon alen ejjab meļeļein bwe enaaj 
jāmin aikuj bar ukweļo̧k. Ak ettōņak lan̄lōn̄ eo an ekar ke 
uwaake kajjojo kajjitōk ak kajem̧ļo̧k n̄an indeeo airuwaro 
ko.1 Kōn menin ekar kajjieon̄ pād wōt epaake Anij. Ekar 
riiti Baibōļ eo an, lōke ilo kajoor eo an Jisōs Kraist n̄an 
lo̧mo̧o̧ren e, im pokake naan in kean̄ eo an Irooj n̄an jab 
kobaļo̧k ilo jabdewōt kabun̄.

Āinwōt armej ro wōj ilo jikin eo, ekoba jemān, Josep 
ekar tōmak bwe Anij emaron̄ kwaļo̧k mālōtlōt jān men ko 
āinwōt aen ko im dekā ko, āinwōt an kar kōm̧m̧ane ippān 
Moses, Aaron, im ro jet ilo Baibōļ eo.2 Juon raan, ke Josep 
ekar jipan̄e juon eo ruturin kūbwij juon aebōjlaļ, ekar loe 
juon dekā jidikdik kar m̧wilaļ kalibwini ibuļōn̄ bwidej. Jeļā 

bwe armej jet iien rej kōjerbal jet kain dekā n̄an kappok 
men ko rōkar jako ak men aorōk ko ņoji, Josep ekar ļōm-
ņak eļan̄n̄e en kar loe kain dekā rot in. Kalimjeke ļōke, 
ekar lo men ko ralikkar n̄an mejān.3

Menin letok eo an Josep kōn an kōjerbal dekā eo ekar 
kabwilōn̄ ro uwaan baam̧le, ro rōkar loe āinwōt juon 
kakōļļe in jouj kwojarjar.4 Bōtaab men̄e ewōr ippān juon 
menin leļo̧k an juon rillolo, Josep ekar jan̄in jeļā eļan̄n̄e 
Anij ekar m̧ōņōņō ippān. Ejjan̄in kar en̄jaake jeorļo̧k bōd 
im aenōm̧m̧an eo ekar en̄jaake ke ekar ālikin mōdānļo̧k eo 
an kōn Jemān im Nejin. Ijjelo̧kin, ekkā wōt an kar en̄jake 
an eddo im jab weppān.5

Ilo Jebtōm̧ba 21, 1823, jon̄oul jijlimjuon iiō Josep ekar 
babu erre ilo po eo ej ippān doon kake ippān ļadik ro 
jatin. Ekar to an kiki bon̄ōn eo, ej ron̄jake an baam̧le eo an 
kōnono kake kabun̄ ko wōj im katak ko rej katakin. Kiiō ke 
erwōj kiki, im m̧weo ejjab ain̄wewe.6

Ilo marok eo ilo ruum̧ eo an, Josep ekar jino an jar, 
eo̧wo̧o̧r ilo kajoor bwe Anij en jeorļo̧k jerawiwi ko an. 
Eto an kōņaan jerbal ippān juon ribōktok naan jān lan̄ 
eo emaron̄ kar kalikkar n̄an e ia eo epād ie im̧aan mejān 
Irooj im leļo̧k n̄ane mālōtlōt kōn gospel eo kar kallim̧uri 
kake ilo bukwōn in wōjke ko. Josep ekar jeļā Anij bwe 
Anij ekar uwaake jar eo an m̧oktaļo̧k, im ekar bōk tar-
lepin peran ke E enaaj bar uwaake.

Ke Josep ekar jar, juon meram ekar waļo̧k iturin aoj eo 
kineen im kar meramļo̧k m̧ae ekar obrak aolepān po eo. 

J E B T A  3

Pileij Kooļ
En̄in ej jebta 3 in volume ko emān rekāāl kōn bwebwenato in Kabun̄ in im 
taitōļ eo an Armej Ro Rekwojarjar: Bwebwenato an Kabun̄ eo an Jisōs Kraist 
im Armej ro Rekwojarjar ilo Raan-ko Āliktata Bok in enaaj wōr ilo 14 kajin ko 
būriin, ilo jākjen eo an Bwebwenato an Kabun̄ in ilo Gospel Library app eo, im 
ilo online ilo saints .lds .org. Jebta ko jet renaaj jeje ilo liaona ko rej itok wōt m̧ae 
iien volume 1 ej diwōjtok tokālik ilo iiō in. Jebta kein enaaj wōr ilo 47 kajin ko 
ilo Gospel Library app im ilo saints .lds .org. Jebta 2 ej kōmeļeļeiki Visōn eo Kein 
Kajuon an Josep—ej lo Jemed im Nejin ilo jibūriin̄ in 1820.

aolep wāween an rikōjdat eo renaaj tōļon̄ lowaan am̧ kōļ-
mānļo̧jeņ n̄an bōbrae eok jān am̧ dāpij kien ko an Anij.” 
Jitōn̄ Josep n̄an juon eo emaron̄ jipan̄e, Moronai ekar 
kōketak e n̄an jiron̄ļo̧k jemān kōn m̧ōdānļo̧k eo an.

“Enaaj tōmak aolep naan ko kwonaaj ba,” enjeļ eo ekar 
kallim̧ur.13

Jibbon̄ōn eo juon, Josep ekar ba ejjeļo̧k kake Moronai, 
men̄e ekar jeļā ke jemān barāinwōt kar tōmak ilo m̧ōdān-
ļo̧k im enjeļ ro. Ijjelo̧kin, rōkar joļo̧k aolepān jibbon̄ōn eo 
m̧adm̧ōde juon jikin kallib epaak ippān Avin.

Jerbal eo ekar pen. Josep ekar kajjeon̄ in ettōr wōt 
ippān ļaddik eo jatin ilo aerro jepak jikōļ ko aerro deblo̧ki 
ujooj ko raittok. Bōtaab loļo̧k eo an Moronai ekar kōm̧-
m̧an bwe en erre aolepān bon̄ōn eo, im kōļmānļo̧kjeņ eo 
an ekab de ļōmņak kaki rekoot in etto ko im bat eo kar 
kalibwini ie.

Ejab to ekar bōjrak an jerbal, im Alvin ekar kūle. “Jej 
aikuj etal wōt im jerbal,” ekar ikkūrļo̧k 
n̄an Josep, “ak jejjab maron̄ naaj kōttōb-
rak jerbal in ad.” 14

Josep ekar kajjieon̄ kate jerbal im 
kōm̧ōkajļo̧k, bōtaab jekdo̧o̧n ta eo ekar 
kōm̧m̧ane, ekar jab maron̄ ettōr wōt 
ippān Alvin. Ālikin jidik iien, Josep Sr. 
ekar kūle bwe Josep ekar m̧ōjņo̧ im 
kar bar bōjrak an jerbal. “Etal n̄an 
m̧weo,” ekar ba, ej tōmak bwe ļeo 
nejin enan̄inmej.

Josep ekar pokake jemān im kar 
bun̄ jerkakļo̧k n̄an m̧weo. Bōtaab ke 

ej kajjeon̄ kijoone juon oror, eaar okjak ioon bwidej,  
ekanooj m̧ōk.

Ke ej babu ijo, kappok kajoor, ekar lo Moronai ej jutak 
ilōn̄in bar juon alen, jepooļe kōn meram. “Etke kwaar jab 
ba n̄an jem̧ōm̧ ta eo ikar jiron̄ eok?” ekar kajjitōk.

Josep ekar ba emijak elan̄n̄e jemān eban maron̄ 
tōmak e.

“E enaaj,” Moronai ekar kalikkar n̄ane, innām bar ālij 
naan eo an jān bon̄ōn eo m̧oktaļo̧k.15

Josep Sr. ekar m̧ōtatu ke ļadik eo nejin ekar ba n̄ane 
kōn enjeļ eo im naan eo an. “Ekar juon m̧ōdānļo̧k jān 
Anij,” ekar ba. “Ekkejel n̄ane.” 16

Josep iien eo wōt ekar etal n̄an bat eo. Ilo bon̄ōn eo, 
Moronai ekar kwaļo̧k n̄ane juon m̧ōdānļo̧k ia eo pileij 

Josep ekar reilōn̄ļo̧k im kar loe juon enjeļ ej jutak ime-
jatoto. Enjeļ eo ekar kōņak juon nuknuk mouj ekarbōb 
me ej wanlaļtak jān mo̧kwōjin pein n̄an mo̧kwōj in neen. 
Meram eo ekar ajedeed jāne, im turin mejān ekar waļo̧k 
āinwōt jarom.

Ilo jinoin Josep ekar mijak, bōtaab aenōm̧m̧an ekar 
jepooļe. Enjeļ eo ekar kūri etan im kwaļo̧k kadkadin āin-
wōt Moronai. Ekar ba Anij ekar joļo̧k an Josep bōd im kiiō 
ewōr jerbal n̄an an kōm̧m̧ane. Ekar kalikkare bwe etan 
Josep enaaj kōnono kake kōn em̧m̧an im nana ibwilijin 
aolep armej.7

Moronai ekar kōnono kake pileij kooļ ko kar kalbwin-
ni ilo juon bat epaak. Ioon pileij ko kar jei rekoot ko an 
armej ro etto ro rōkar mour ilo amedka kan. Rekoot ko 
rej kōnono kake tōre ko aer im letok juon bwebwenato 
in Jisōs Kraist ke ekar loļo̧k er im katakin kōn tarlep in 
gospel eo An.8 Kar kalbwini ippān pileij ko, Moronai ekar 
ba, kar ruo dekāin lolo, ko me Josep ekar ņaetāer tokālik 
Urim im Thummim, ak kein ukook. 
Irooj ekar kōpooj dōkā kein n̄an jipan̄ 
Josep ukōt rekoot kein. Dekā alikkar 
kein rōkar kori ippān doon im ekkejel 
ippān juon pileij.9

Kōn enan̄in aolepān lotok in, Moro-
nai ekar kwaļo̧k kanaan ko jān bok in 
Aiseia, Joel, Malakai, im Jerbal. Irooj 
epaak an itok, ekar kōmeļeļeiki, im 
baam̧le ko an armej naaj jab maron̄ 
kakūrm̧ool unleplep in kōm̧anm̧an eo 
aer ijoke bujen ko an Anij etto renaaj 
bar kōkkāāl m̧okta.10 Moronai ekar ba 
bwe Anij ekar kālōt Josep n̄an kōkāāli bujen ko, im bwe 
eļan̄n̄e ej kālōt n̄an naaj kanooj tōmak ilo kien ko an Anij, 
eo naaj kwaļo̧ki rekoot ko ioon pileij ko.11

Mokta jān an jepļaak, enjeļ eo ekar kōnono n̄an Josep 
n̄an kōjparoki pileij ko im kwaļo̧ki n̄an ejjeļo̧k juon ijoke 
eļan̄n̄e kalikkare, kar kakkōle bwe naaj kakkure eļan̄n̄e 
eban pokake ko̧o̧njeļ in. Meram eo ekar jepooļe Moronai 
im ekar wanlōn̄ļo̧k n̄an lan̄.12

Ke Josep ej babu kōļmānļo̧kjeņ kake m̧ōdānļo̧k 
eo, meram ekar bar kobrak ruum̧ eo im Moronai ebar 
waļo̧k, im leļo̧k ejja ennaan eo wōt āinwōt m̧okta. 
Innām ekar jepļaak, n̄an wōt kar waļo̧k im leļo̧k naan 
eo an jilu kattōn.

“Kiiō, Josep, mejmej karuo,” ekar ba. “N̄e kwonaaj etal 
im būki pileij ko, am̧ ļōmņak enaaj obrak kōn nijōk, im 

Moronai ekar jiron̄ Josep 
bwe Anij ekar kālet Josep 
n̄an kōkāāl e bujen eo 

im bwe eļan̄n̄e ekar kālet 
n̄an tōmak wōt n̄an kean̄ 
eo an Anij, enej e eo naaj 

kwaļo̧ke ļo̧o̧k ko ilo pileej ko.

ko kar ņoji ie, kōn menin ekar jeļā en etal nan ia. Bat eo, 
juon iaan kileptata eo ilo jikin eo, kar bōlen jilu m̧aiļ jān 
m̧weo im̧ōn. Pileij ko kar kalbwini ium̧win juon dekā 
doulul, kileplep turilikin bat eo, ejjab ettoļo̧k jān jabōn.

Josep ekar ļōmņak kake pileij ko ke ekar etal. Men̄e 
ejeļā ke relukkuun kwojarjar, ekar pen n̄ane n̄an jujuurļo̧k 
ļōmņake ewi jon̄an aorōk eo aer. Ekar ron̄ kōn bwebwe-
nato in menin jeram̧m̧an ko ņoji kar kōjparoki jān riwaj 
jetōb ro, bōtaab Moronai im pileej ko ekar kwaļo̧k kad-
kadier rōkar oktak jān bwebwenato kein. Moronai ekar 
juon rijilōk kōn ennaan jān lan̄ ijjitōn̄ in Anij n̄an bōkto 
bōktak rekoot ko ilo ejjeļo̧k jorrāān n̄an rillolo ro kālōt er. 
Im pileij ko rōkar kanooj aorōk ejjab kōnke rōkar kooļ, 
bōtaab kōnke rej kam̧ool kōn Jisōs Kraist.

Ejja wōt, Josep ekar jab maron̄ ļōmņak bwe e kiiō ekar 
lukkuun jeļā ijo n̄an kappok ebwe menin jeraam̧m̧an n̄an 
kanemkwōj baam̧le eo an jān jeram̧ōl.17

Itaakļo̧k ilo bat eo, Josep ekar pukot ijo ekar loe ilo m̧ō-
dānļo̧k eo im jino kōb idipin dekā eo m̧ae tōrerein ekar alik-
kar. Innām ekar loe juon raan wōjke im kōjerbale āinwōt kein 
ļatūbtūbwe n̄an lelōn̄tak dekā eo im kajidaakļo̧k irāejet.18

Ium̧win dekā kileplep eo ekar juon bo̧o̧k, dipin im 
eo̧m̧win kar kōm̧m̧an jān dekā. Reilo̧k n̄an lowaan, Josep 
ekar loi pileij kooļ ko, dekā in ukook ko, im breastplate.19 
Pileij ko kar jei kilier kōn jeje in etto im kapeni ippān 
doon ijo turaejet kōn jilu riin̄ ko. Kajjojo pileij enan̄in 
jon̄anin jiljino inij depakpak, im ruwalitōk inij aetok im 
māni. Jidikin pileij ko barāinwōt kar tōn alikkar bwe jiiļi 
bwe ejjeļo̧k en riiti.20

Kar kabwilōn̄lōn̄, Josep ekar bar ļōmņak ewi jon̄an 
aorōk eo an pileij ko. Ekar jibwi toki—im kar en̄jaake 
juon jarom etōļon̄ e. Ekar kōm̧akūt tok pein bōtaab ekar 
jibwi pileij ko ruo alen im kar ilbōk kajjojo tōre.

“Etke ijjab maron bōk bok in?” ekar jan̄.
“Kōnke kwoj jab kōjparoki kien ko an Irooj,” juon aini-

kien epaak ekar ba.21

Josep ekar oktaklik im lo Moronai. Ilo tōre eo naan 
eo jān bon̄ōn eo m̧oktaļo̧k kar kobrak an ļōmņak, im 
ekar meļeļe bwe e ekar meļo̧kļo̧k m̧oolin kōttōpar ko an 
rekoot ko. Ekar jino an jar, im ļōmņak eo im an rōkar ruj 
n̄an Jetōb Kwojarjar.

“Lale,” Moronai ekar jiron̄ļo̧k. Kar bar juon m̧ōdānļo̧k 
jāde im̧aan Josep, im ekar loe Jeten jepooļe kōn ejjeļo̧k 
jem̧ļo̧kin armej ro an. “Aolepān men kein im waļo̧k, em̧-
m̧an ko im nana ko, kwojarjar eo im ettoon eo, aenōm̧-
m̧an eo an Anij im kajoor eo an maroklep,” enjeļ eo ekar 
kalikkare, “bwe komaron̄ in jeļā ijin m̧aanļo̧k kajoor ko 
ruo im jāmin bar po ak eļļā ippān rijerawiwi eo.”

Ekar jiron̄ļo̧k Josep n̄an karreoik buruwōn im kōka-
joorļo̧k an ļōmņak n̄an bōk rekoot ko. “Eļan̄n̄e men 
kwojarjar kein naaj būki eaikuj in naaj kōn jar im 
kanooj tōmak ilo pokake Irooj,” Moronai ekar kōm̧eļe-
ļe. “Rejjab aikuj kadeļo̧n̄i ijin n̄an wōt ain tok tōprak im 
m̧weie n̄an aenōm̧m̧an eo an laļ in. Rōkar liāp kōn wōt 
kajoor eo an tōmak.” 22

Josep ekar kajjitōk eļan̄n̄e emaron̄ bōk pileij ko.
“Ron̄oul- ruo raan eo in Jebtōm̧ba in laļ,” Moronai ekar 

ba, “Eļan̄n̄e komaron bōktok armej eo ekkar ippam̧ tok.”

Iturin Palmyra, New York, toļ Cumorah ej jilu m̧aeļ (4.8 km) turear in jikin kallib eo an baam̧le eo an Smith. Josep ekar jeļā ia eo 
n̄an an etal n̄ane n̄an an pukot pileej in Bok in Mormon eo kar kalbwini kōnke Moronai ekar kwaļo̧k n̄an e toļ eo ilo visōn.

“Armej in wōn eo ekkar?” Josep ekar kajjitōk.
“ļadik eo jeim̧ erūttotata.” 23

Jān ke ekar juon ajri, Josep ekar jeļā ke emaron̄ kar 
reilo̧k n̄an ļadik eo jein erūttotata. Alvin ekar 25 an iiō kiiō 
im emaron̄ kar bōk jikin kallib eo an eļan̄n̄e ekar kōņaan. 
Bōtaab ekar kālōt bwe en pād wōt ilo jikin kallib eo an 
baam̧le eo an n̄an jipan̄ jinen im jemān pād aenōm̧m̧an im 
kōpooje bwidej eo aer m̧okta jān aer rūttoļo̧k. Ekar kanooj 
kate im lap an jerbal, im Josep ekar iakwe im jero̧iki eļap 
jān jon̄an.24

Bōlen Moronai ekar en̄jaake bwe Josep eaikuji mālōtlōt 
im kajoor eo an ļeo jein n̄an erom kain armej rot eo Irooj 
emaron̄ in lōke kōn pileij ko.

Jepļaak n̄an m̧weo bon̄ōn eo, Josep ekar m̧ōk. Bōtaab 
baam̧le eo an rōkar jepooļe ilo wōt iien eo ekar deļo̧n̄e 
kōjām eo, ikdeelel in jeļā ta eo ekar loe ilo bat eo. Josep 
ekar jino an jiron̄ļo̧k er kake pileij ko, bōtaab Alvin ekar 
pinejļo̧k ke lo ewi jon̄an an m̧ōk Josep.

“Jooj tōn kiki,” ekar ba, “im jenaaj ruj jibbon̄ tata im etal 
im jerbal.” Enaaj ļap adwōj iien ilju n̄an ron̄jake aolepān 
bwebwenato eo an Josep. “Eļan̄n̄e Jined enaaj m̧ōkaj an 
kōpooj kōjota eo ad,” ekar ba, “innām enaaj wōr ad iien 
aetok n̄an adwōj jijet im ron̄jake am̧ kōnono.” 25

Jo̧teen eo juon, Josep ekar kwaļo̧k ta eo ekar kōm̧m̧an 
ilo bat eo, im Alvin ekar tōmak e. Āinwōt ļadik eo erūtto-
tata ilo baam̧le eo, Alvin ekar iien otemjej en̄jaake an eddo 
kake aenōm̧m̧an eo an rūtto ro jinen im jemān. E im ļadik 
ro jatin kar jinoe kalōk juon em̧ kileplep n̄an baam̧le eo 
bwe ren maron̄ in em̧m̧anļo̧k kōjeier.

Kiiō āinwōt Josep ekar bōk eddoin jitbōn aenōm̧m̧an eo 
aer. Bon̄ ālikin bon̄ ekar kōm̧ad baam̧le eo kōn kōnono kake 
pileij kooļ ko im armej ro rōkar jei. Baam̧le eo ekar ļap aer 
epaakeļo̧k doon, im m̧weo im̧weer ekar jokane im m̧ōņōņō. 
Kajjojo iaer ekar en̄jaake bwe ewōr men ej tōnwaļo̧k.26

Innām ilo juon jibbon̄ in an̄ōnean̄, edikļo̧k jān ruo allōn̄ 
ālikin lotok eo an Moronai Alvin ekar jepļaaktok n̄an m̧weo 
kōn juon metak lo̧je ļapļap. Malļo̧k kōn metak, ekar kōjjera-
m̧ōlm̧ōl n̄an jemān bwe en kappok jipan̄. Ke taktō eo ālikta-
ta jādetok, ekar leļo̧k n̄an Alvin juon jon̄an uno in juon uno 
ekar jādetok bōtaab ekar kōm̧m̧an bwe en nanaļo̧k wōt.

Alvin ekar babu ilo aoj eo ium̧win elōn̄ raan, in̄in̄tōk 
kōn metak. Ejeļā ke emaron̄ naaj mej, ekar kūr n̄an Josep. 
“Kōm̧m̧ane jabdewōt men ilo kajoor ņe am̧ n̄an bōk rekoot 
ko,” Alvin ekar ba. “Kanooj tōmak ilo būki meļeļe im kōjpa-
rok kajjojo kien ko liwaji n̄an eok.” 27

Ekar mej jidik iien tokālik, im būrom̧ōj jepooļe aolepān 
m̧weo. Ilo kallib eo, juon rukaki aolep ekar ba bwe Alvin 
em̧ōj an emootļo̧k n̄an etiij, kōjerbale mej eo an n̄an kakkōl 
ro jet kōn ta eo enaaj waļo̧k ijjelo̧kin Anij enaaj bōbrae n̄an 
lo̧mo̧o̧ren e. Josep Sr. ekar kanooj inepata. Ļaddik eo nejin 
ekar juon jo̧dikdik eo em̧m̧an, im ekar jab tōmak bwe Anij 
enaaj kaje e.28

Ippān an jako Alvin, ebōjrak kōnono kake pileij ko. 
Ekar juon eo ekōn rijipan̄ m̧ool an kwojarjar in kūr eo an 
Josep bwe n̄e elōn̄ kōnono kaki enaaj bōktok mej eo an 
n̄an ļōmņak kake. Baam̧le eo ekar jab maron̄ inene.

Josep ekar kanooj būrom̧ōj kake Alvin im kar bōk mej 
eo an ekar kanooj jojoon e. Ekar kōjatdikdik n̄an pedped 
ioon ļeo jein erūttotata n̄an jipan̄e būki rekoot ko. Kiiō ej 
en̄jaake make iaan.29

Ke raan eo ej itok āliktata n̄an jepļaak n̄an bat eo, Josep 
ekar makeiaan. Ejako Alvin, ekar jab kanooj jeļā eļan̄n̄e 

Juon ekjab in Moronai ej jutak ilōn̄ in Toļ Cumorah n̄an kakeeme-
mej jikin eo ijo Josep Smith ekar jinoin loe Bok in Mormon eo ilo 
bon̄ in Jeptōm̧ba 22, 1823, im kar būki emān iiō tokālik..

Irooj enaaj lōke e kōn pileij ko. Bōtaab ekar ļōmņak enaaj 
maron̄ kōjparok kajjojo kien Irooj ekar liļo̧k n̄ane, āinwōt 
an ļeo jein kar kōketake. Meļeļe ko an Moronai n̄an būki 
pileij ko rōkar alikkar. “Kwōj aikuj būki ilo peim̧ im kajju 
etal n̄an m̧weo ilo ejjeļo̧k rum̧wij,”enjeļ eo ekar ba, “im 
aolepāer ļaki ” 30

Ilo bat eo, Josep ekar ālōk dekā eo, jibwe tok bo̧o̧k 
dekā eo, im kar kotaki pileij ko. Juon kōļmānļo̧kjeņ edōb-
ļo̧ke ļōmņak eo an: men ko jet ilo bo̧o̧k eo rōkar kanooj 
aorōk im raikuj ņojak m̧okta jān an jepļaak n̄an m̧weo. 
Ekar door ļaļļo̧k pileij ko im oktak n̄an an kalbubuiki 
bo̧o̧k eo. Bōtaab ke ej jepļaak tok n̄an pileij ko, rōkar 
jako. Ekar ilbōk, ekar juubke ioon bukien im eo̧wo̧o̧r n̄an 
jeļā ia eo repād ie.

Moronai ekar waļo̧k im kar ba n̄an Josep bwe ekar bar 
wōtļo̧k im jab ļoor karōk ko. Ejjab wōt ekar liļaļļo̧k pileij 
ko m̧okta jān kanooj kōjparoki, ekar bar etal jāni. Āinwōt 
ikdeelel āinwōt juon rillolo ļadik jidikdik kar tōn kōm̧-
m̧ani jerbal ko an Irooj, ekar jab kanooj maron̄ kōjparoki 
rekoot in etto kein.

Josep ekar inepata ilo e make, bōtaab Moronai ekar 
kōmeļeļeiki e n̄an jepļaak n̄an pileij ko ilo iiō eo tok. Ekar 
bar katakin e eļapļo̧k kake karōk eo an Irooj kōn aelōn̄ in 
Anij im jerbal eo eļap ej jino an tōn bōk jikin.

Ekar wōt, ālikin an enjeļ eo jepļaak, Josep ekar tileekek 
laļļo̧k ilo bat eo, inepata kake ta eo baam̧le eo an renaaj 
ļōmņak eļan̄n̄e enaaj ro̧o̧l n̄an m̧weo ejjeļo̧k jabdewōt ilo 
pein.31 Ke ej deļo̧n̄ļo̧k ilowaan m̧weo, rōkar kōttare. Ļōļļap 
eo jemān ekar kajjitōk iien eo wōt epād ke pileij ko ippān.

“Jaab,” eaar ba. “Ikar jab maron̄ būki.”
“Kwaar loi ke?”
“Ikar loi ak kar jab maron̄ būki.”
“Inaaj kar maron̄ būki,” Josep Sr. ekar ba, “eļan̄ne ikar 

maron̄ pinej jenkwam̧.”
“Kwōj jab jeļā ta ņe kwōj ba,” Josep ekar ba. “Ikar jabma-

ron̄ būki, kōnke enjeļ in irooj ekar kōņaan bwe in būki.” 32 ◼
Juon laajrak in jerbal rededeļo̧k kar meļeļe ko rej waļo̧k ie ewōr ilo kajin English ilo 
saints .lds .org.

Naan eo Unin Kōnono ilo noot jākjen eo ej kwaļo̧k bar jet meļeļe ko ilo online ilo 
rikwojarjarro .lds .org.

Kakeememej: Kōnke eaorōk n̄an meļeļe tōmak ko an ro jet, ritōl ro an Kabun̄ raar 
en̄jake bwe enaaj lukkuun jipan̄ n̄an kwaļo̧k juon ekkatak eo kōn bwebwenato im 
katak ko an Islam, kabun̄ eo kein karuo ilo laļ in.

Ilo em̧m̧an ak nan̄inmej, ejjan̄in kar wōr iien an Islam im Muslim pād ilo nuuj. 
Ilo meļeļein, elōn̄ ro rejjab Muslim—ekoba Armej ro Rekwojarjar—rej alin̄urn̄ur, 
em̧ool n̄ūrbōktake. Jen ke kwaļo̧k jabdewōt ilo juon wōt ippān Muslim ro m̧ōttad? 

Jen maron̄ ke mour im jerbal ippān doon?
Moktata, jet bwebwenato in kōmeļeļe remaron̄ jipan̄:
Ilo AD 610, juon RiArabian em̧m̧an ded etan Muhammad eaar tallōn̄n̄e toļ ko 

ilōn̄in ijo jikin ilo Mecca n̄an kōļmenļo̧kjeņ im jar kōn kabun̄ ko repok ipeļaakin. 
Ālkin, eaar kwaļo̧k ke eaar bōk juon visōn kūr bwe en āinwōt rikanaan n̄an armej 
ro an. Em̧akūt eaar ejaake jinoin kabun̄ in āinwōt Islam (iss- LAAM), juon naan 
meļeļein “wūjļepļo̧k” (n̄an Anij). Juon ritōmak in Islam kar ņaetan juon Muslim 
(MUSS- lim), meļeļein “rileļo̧k.”

Islam

19th- bukwi iiō m̧ootļo̧k in kalikar Kaaba ilo Mecca, jikin eo ijo Muhammad eaar ļotak ie 
im jikin kwojarjar eo ilo laļen an Islam.

Jān Daniel C. Peterson
Professor kōn Islamic Studies im Arabic, Brigham Young University

Ālkin, Muhammad eaar ba ekar 
bōk elōn̄ kanaan ko m̧ae mej eo an 
enan̄in 25 iiō tokālik. Eaar kwaļo̧k 
m̧okta n̄an armej in bukwon eo 
an, kakkōļ kōn ekajet ko rekwojar-
jar rej itok; kean̄ armej ro an n̄an 
ukwelo̧k im n̄an kōm̧m̧an em̧m̧an 
n̄an ro emej pāleer, rejerata, im 
rejeram̧ōļ; im kwaļo̧k kōn jerkak-
peje eo an aolep rimej im ekajet eo 
an Anij.

Ijoke, nana im matōrtōr bwe e im 
ro m̧ōttan ren pepe in ko jen bukwon 
eo ilo Medina, etal kōn camel ko 
emān raan n̄an reaar.

Ijeņ, jerbal eo an Muhammad eaar 
m̧ōkaj an oktak.1 Jān juon rikwaļo̧k im 
juon rikean̄, eaar erom juon rikōm̧m̧an 
kien, riekajet, im rikweilo̧k eo eaorōk 
an jikin eo an Arabian, iien ko, ilo 
Arabian Peninsula. Jinoin ejaake juon 
jukjukinpād an ritōmak ro kar leļo̧k 

n̄an Islam pedped in kabun̄ in kien 
im jim̧we bwe ren pād wōt ilo pen im 
jekjek ko rellōn̄.

Ruo kurup ko raar kobaļo̧k ilubwil-
jin ritōmak ro an Muhammad ālkin 
mej eo an ilo AD 632, kōm̧m̧an bwe 
en wōr kajjitōk wōn eo enaaj bōk jikin 
āinwōt juon ritōl in jukjukinpād eo 
an Islamic.2 Eo eļaptata iaan rein eaar 
itok im ņaetaer Sunni (ba ke rej ļoor 
Sunna, ak m̧anit in imminene eo an 
Muhammad im maron̄ ukoktak ekkar 
n̄an jekjek ko ļoori). Eo juon, eo eaar 
rūtto ļo̧k iturin Muhammad ej ļaddik 
eo nej nejin, ‘Ali, eo kar ņaetan shi‘at 
‘Ali (kurup eo an ‘Ali) eo jeļā kake ej 
Shi‘a. Ejjab āinwōt Sunnis, the Shi‘a 
(jeļā āinwōt Shi‘ite ak Shi‘i Muslims) 
tōmak bwe ej eo ejim̧we kālete n̄an 
bōk jikin Muhammad āinwōt ritōl ro 
an jukjukinpād eo ekkar an Rikanaan 
Muhammad epaake eo nukun em̧-
m̧aan, ‘Ali, im ro doon.

Men̄e kain abwilon̄lon̄ ko, laļen 
an Islami eaar ļapļo̧k aer ippān doon, 
anemkwoj ilo kabun̄, ijjeļo̧kin Kūrjin 
bajjōk. Mekarta, ilo jet epepen ko ālk-
in AD 800, jukjukinpād eo an Islamic 
raar make wōt bun̄bun̄ ilo laļ in ilo 
science, uno, bōnbōn, im philosophy.

Ajeej eo an Muslim ilo laļen, ilo 
milien (Pew Reserach Center, 
2009).

Muslim ej antoone Qur’an bwe en ņa 
ainikine Allah kar leļo̧k jen Muhammad.

Unjen Ekkatak im Imminene  
ko an Muslim

Kanaan ko kar kwaļo̧ki jān 
Muhammad raar kobaiki ilo juon 
bok ņaetan Qur’an (jān Arabic verb 
qara’a, “n̄an riit” ak “n̄an bōk meļe-
ļe”) ilowaan juon ak ruo epepen 
kōn mej eo an. Kar kobaik 114 jebta 
ko, Qur’an ejjab juon bwebwenato 
kōn Muhammad. Āinļo̧k wōt Katak 
im Bujen ko, ejjab juon bwebwe-
nato bajjōk; Muslim ro rej tōmak ej 

naan (ak naan) in Anij kar leļo̧k n̄an 
Muhammad.3

Kōnono an Rikūrijin ro enaaj lo 
ejja unin tōl in. N̄an waanjon̄ok, ej 
kwaļo̧k, kōm̧anm̧an eo an Anij ilo 
laļ in ium̧win jiljilimjuon raan ko, 
An likūt Adam im Iv ilo Jikin Kallib 
Eden, aer kapo jān devil eo, aer wōt-
ļo̧k, im juon elaajrak in kūr rikanaan 
ro (ro rej waļo̧k ilo Baibōļ). Rikanaan 
rein kar kwaļo̧k kadkadier ilo Qur’an 
āinwōt Muslim ro, aer wūjļepļo̧k 
ankilaer n̄an Anij.

Ebream̧, kar ba kajjien āinwōt 
m̧ōttan Anij, ej waļo̧k ilo text in.4 

(Ilubwiljin men ko jet, kar tōmak bwe 
eaar bōk kanaan ko me eaar je ak raar 
jako.5Moses, Pharaoh, im diwōjļo̧k eo 
an ro nejin Israel.

Ilo m̧ool, Meri, eo jinen Jisōs, ej 
waļo̧k 34 alen ilo Qur’an, āinwōt keidi 
ļo̧k 19 alen ilo Kallim̧ur Ekāāl. (E ej, 
ilo m̧ool, make wōt kōrā kar ņaetan 
ilo Qur’an.)

Toon wōt an Qur’anic depdep ej 
kōn katak eo an tawhid (taw- HEED), 
juon naan me eaar ukook āinwōt 
“monotheism” ak, ilo alikkar, āinwōt 
“juon wōt.” Ej bōk jikin juon iaan ped-
ped in katak ko an Islam: ke ewōr wōt 

Emaron̄ ruo milien in Muslim rej am̧ņake 
juon pilgrimage n̄an Mecca kajjojo iiō.

juon armej ekwojarjar. “Ejjeļo̧k nejin, 
ak ej make wōt,” ekkar n̄an Qur’an, 
“im ejjeļo̧k āinwōt e.” 6 Ta eo eaorōk 
tata ej kwaļo̧k kōtaan eo an Islam im 
Kūrijin: Muslim ro rejjab tōmak kōn 
Jisōs Kraist ak ilo Jetōb Kwojarjar. Ej 
bar kwaļo̧k bwe, aolep armej raar 
kōm̧anm̧an in Anij, ekkar n̄an katak 
ko an Islamic jejjab ro Nejin.

Aaet Muslim ro rej tōmak bwe 
Jisōs eaar juon rikanaan eo ejjeļo̧k an 
jerawiwi jān Anij, ļotak jen juon virgin 
im kar kōm̧m̧an bwe en uwaake jem̧-
ļo̧k eo ilo raan ko āliktata. Emakijkij 
kwaļo̧k kōn e im kautiej ilo Qur’an.

Katak ko im Imminene ko an 
Muslim

Kōn menin rej ņaetan “Ļalem 
Meram ko an Islam”—rejjab 
waļo̧k ilo kōmeļeļe an Qur’an ak 
ilo juon ennaan kwaļo̧k jeje n̄an 

Muhammad—āinwōt pedped in 
katak an Islam:

1. Naan in Kam̧ool
Eļan̄n̄e ewōr juon wōt tōmak, ej 

shahada (sha- Had- ah), “lukkuun 
tōmak,” ak “naan in kam̧ool.” Naan 
ej juon jon̄ok me, kar ukote, āinwōt 
naan kein: “Ij kam̧ool bwe ejjeļo̧k anij 
ak Anij [Allah] im bwe Muhammad ej 
rikwaļo̧k ennaan an Anij.” Shahada ej 
iaļen deļo̧n̄e Islam. N̄an loe kōn luk-
kuun tōmak ej n̄an erom̧ juon Muslim.

Naan ilo Arabic Anij ej Allah. N̄an 
kobaiktok naan kein al-  (“eo”) im ilah 
(“anij”), ejjab juon naan ekkar ak ej 
juon taitōļ, im epaakeļo̧k kajin Hibru 
Elohim.

Kōnke ejjeļo̧k an Islamic priest-
hood, ejjeļo̧k kain̄i ko an priesthood. 
Ak elōn̄ juon “m̧ōnjar” an Islamic. 
Aaet, naan eo shahada ej, ilo juon 
meļeļe, naan in peptaij ilo Islamic. 
Likjab ilo juon meļeļe, ritōl ro jet an laļ 
in jurake. N̄an waanjon̄ok, ejjeļo̧k juon 
ritōl an laļen an Muslim, ejjeļo̧k juon 
ej kōnono jen aolepān jukjukinpād en. 
(Muhammad eaar eo āliktata āinwōt 
rikanaan eo.) Bar meļeļein menin ej 
bwe ejjeļo̧k kabun̄ jān terrorist ro ak 
“heretic” maron̄ joļo̧k etan.

2. Jar
Elōn̄ ro rejjab Muslim rejeļā kōn jar 

eo an Muslim ņaetan Salat (sa- LAAT), 
eo kobain elōn̄ kilen jar, ļalem alen 
kajjojo raan. Lo eoon in kōmeļeļe ko jān 
Qur’an im keitaak dōm̧am̧ ioon laļ ej 
kwaļo̧k ettā eo am̧ n̄an Anij. Bar jet jar, 
ņaetan du’a emaron̄ kōm̧m̧an jabdewōt 
iien im ejjab aikuj in ilo kilten.

Ilo jar in rālep ko ilo Bōļaide, em̧-
m̧aan in Muslim rej aikuj im kōrā in 
Muslim rej rōjan̄ n̄an jar ilo juon jikin 

Muslim rej bukwelōlō im 
jar ļalem alen juon raan.

Emaron̄ lōn̄ļo̧k jen 85 bōjjān in laļen 
an Muslim rej Sunni (lale Pew Research 
Center). Shiite ro rej ro edik uwaer ijoko 
jabdewōt ijelo̧kin Azerbaijen, Bahrain, 
Iran, im Iraq.

Sunni

Shi‘a

kabun̄ (jān Arabic masjid, ak “jikin 
jar”). Ijeņ, ilo an jeno̧lo̧k kurup in em̧-
m̧aan jen kōrā, rej kōm̧m̧an juon ļain, 
jar eo ej tōl jen juon rikōm̧m̧an jar (ee- 
MAAM, jān Arabic amama, meļeļein 
“itum̧aan”), im ron̄jake juon kweilo̧k 
ekadu. Ijoke, ilo Bōļaide, ejjab āinwōt 
Jabōt; men̄e ilo “weekend” enan̄in 
aolep laļ ko an Muslim ilo yawm 
al- jum‘a (“raan in ippān doon”) ak 
Bōļaide, jerbal ilo raan en ejjeļo̧k bōd.

3. Kam̧m̧oolol
Zakat (Za- KAAT, meļeļein (“men 

eo erreo”) menin leļo̧k ko n̄an jipan̄ 
ro rijeram̧ōļ, barāinwōt jikin jar im 
ijoko jet jikin Islam. Ewōr jon̄an in 2.5 
bōjjān in jeraam̧m̧an ko an Muslim 
kōn jon̄an dettan in. Ilo laļ ko jet an 
Muslim, ekobaik ra ko an kien. Ro jet, 
rej jipan̄.

4. Jitlo̧k
Kajjojo iiō Muslim ro rejjab m̧ōn̄ā, 

idaak, im babu ippān doon jān tulo̧k 
in aļ m̧ae tak in aļ ilo aolep allōn̄ eo 
Ramadan. Rej bar leļo̧k aolep aer 
make n̄an jipan̄ ro rejeram̧ōļ im riit jen 
Qur’an ilo allōn̄ eo.7

5. Em̧m̧akūt
Muslim ro rej tuwe ājmour im 

menin jeraam̧m̧an ko n̄an kōm̧m̧an 
bwe en juon pilgrimage n̄an Mecca 
ilo juon katten ilo mour ko aer. (Loļo̧k 
Medina, jikien eo kein karuo ekwo-
jarjar ilo Islam, ebar koba ak ejjab 
aorōk.) N̄an ritōmak ro an Muslim, 

kōm̧m̧an āindein ej juon jetōb in em̧-
m̧akut eo em̧m̧an, jet iien āinļo̧k wōt 
kweilo̧k eo eļap in armej ak deļo̧n̄e 
ļo̧k tampeļ eo kein kajuon.

Jet Men ko Rekāāl
Jilu jibadbad ko n̄an ro rejjab 

Muslim rej n̄ūrbōktake kōn Islam ro 
rej kabun̄ in kakkure; Islam, ak sha-
ri‘a, kien; im an Islam kōm̧m̧an n̄an 
kōrā ro.

Juon kurup in kōrā in Muslim kuk ippān 
doon n̄an iftar, m̧ōn̄ā in jota n̄e Muslim 
ro rej kōjemļo̧k aer Ramadan jitlo̧k ilo 
tulo̧kin aļ.

Jet ekkatak kar kōjerbali naan in 
jihad n̄an keidi naan in “tariņae kwo-
jarjar,” ak naan eo ekkā meļeļein “jer-
bal in kamminene,” āinwōt an jum̧aik 
n̄an “lukkuun” jar im ekkatak jeje ko 
rekwojarjar.

Rikien im ripepe ro an Muslim raar 
jeļā jen jihad. Jon̄ok in kein jipan̄ ko 
kar aitwerōk kaki, n̄an waanjon̄ok, 
kumi in tariņae eo an jihad eaikuj in 
jurake im eaikuj in wōnm̧aantak im 
bōk iien em̧m̧an n̄an joļo̧k m̧akūtkūt 
ko rejekkar. Jet rikien im ripepe ro an 
Muslim rainin rej aitwerōk bwe jihad 
emaron̄ ejaake jabdewōt imminene 

n̄an jurake jukjukinpād eo an Islam 
ak n̄an kōkkm̧anm̧anļo̧k eo an laļ 
in. Muhammad eaar ba kōtaan eo an 
“eļap an jihad” im “dik an jihad.” Tok-
ālik, eaar ba, tariņae. Ak eļap jihad ej 
n̄an tariņaeik āinwōt juon jibadbad eo 
ejjejet an juon make.

Rainin Islam ro rej katōk ine in 
kabun̄, ak aitwerōk wōt kōn juk-
jukinpād, kien, im jeraam̧m̧an ko 
reddik ak jem̧jerā ko an kabun̄ āinwōt 
kein.8 Ijoke, im emenin aorōk n̄an jeļā 
bwe men eo eļap ilo laļ in rej Muslim 
ro me rejjab kobaļo̧k ilo jorrāān ko an 
terrorist.

Shari‘a ej bar juon jibadbad in n̄ūr-
bōktak an ro rejjab Muslim. Eļļo̧k jān 
Qur’an im hadith— jidik riboot in ta eo 
Muhammad im ro m̧ōttan repaaktata 
raar ba im kar kwaļo̧k jekjek in m̧wiļ 
ko an Muslim barāinwōt menin jipan̄ 
im kōmeļeļeik enaan ko an Qur’anic—
ej juon kout jen Muslim.10 Kien ko kar 
jim̧or kipel em̧m̧aan im kōrā ro kōn 
nuknuk (āinwōt hijab, or m̧ōttan nuk-
nuk) kar loe ilo shari‘a; ilo aer kapen 
ilo jet laļ ko an Muslim, rej make kālet 
n̄an ro jet. Shari‘a ej barāinwōt lale men 
kein āinwōt erreeo eo an juon make; 
iien im wāween jar; im kipel kien 
m̧are, jepel, im jolet. Lo, n̄e Muslim ro 
rej kwaļo̧k ilo juon bon̄bon̄ me rej kōt-
mene n̄an kiene jen shari‘a, remaron̄ 
ak remaron̄ jab kōm̧m̧ane juon kakien. 
Remaron̄ baj ba wōt ke rej kajjieon̄ 

mour kōn mour ko an Muslim.
Elōn̄ ro rejjab Muslim, n̄e rej lōm-

ņak kōn kōm̧m̧an n̄an kōrā ro, em̧ōkaj 
aer ļōmņak kōn pālele elōn̄ļo̧k jen 
juon im nuknuk ko. Ak elōn̄ ennaan 
ko ilo Qur‘an kwaļo̧k bwe kōrā ro rej 
jon̄an wōt em̧m̧aan ro, ilo an ro jet 
leļo̧k aer eddo. Ilo m̧ool elōn̄ immine-
ne ko ilo elōn̄ laļ ko an Islam—ekkā 
aer tōt okraer ilo m̧anit eo an Islam 
m̧okta im m̧anit ko jet raar jerbal—
bwe kōrā ro ren pokake. Ijoke, 
wāween eo Muslim ej loe elōn̄ eddo 
ko raorōk an kōrā ro n̄an laļ im aaet 
ilowaan wōt laļ ko aer.

Armej ro Rekwojarjar rej Ekkatak 
kōn Islam

Mekarta oktak ko ilo tōmak, ewi 
wāween an Armej ro Rekwojarjar ilo 
Raan-ko Āliktata ļōmņak n̄an ejaake 
jem̧jerā ko ippām Muslim ro?

Moktata, jej aikuj kile Muslim’ 
aenōm̧kwoj n̄an “kilen kabun̄jar, ia, 
ak ta eo remaron̄e” (Laajrak in Tōmak 
1:11). Ilo 1841, Armej ro Rekwojarjar ilo 
city council eo ilo Nauvoo kar kwaļo̧k 
juon kain̄i n̄an anemkwoj in kabun̄ “ilo 
ejjeļo̧k kalijekļo̧k, im maron̄ juon wōt” 
ippānļo̧k Catholics, Presbyterians, Met-
hodists, Baptists, Armej ro Rekwojarjar, 

Quakers, Episcopals, Universalists, 
Unitarians, Mohammedans [Muslims], im 
aolep kabun̄ jekdo̧o̧n kabun̄ rot.” 11

Jej barāinwōt keememej bwe ritōl 
ro ad ilo Kabun̄ rej rie im kam̧m̧oolol 
eo eaar kajutak Islam. Ilo 1855, n̄an 
waanjon̄ok, ilo juon tōre elōn̄ Kūrijin 
kenanaik Muhammad āinwōt juon 
antikraist, Elder George A. Smith 
(1817–75) im Parley P. Pratt (1807–57) 
jān Doulul eo an Jon̄oulruo Rijjilōk 
ro raar kwaļo̧k katak ko ejjab tilmake 
juon meļeļe eo eaorōk kōn bwebwe-
nato in Islam ak barāinwōt kautiej 
Muhammad. Katak eo an Elder Smith 
kōn Muhammad “kar jab pere ke kar 
kālet in Anij kōn ewōr wun” n̄an kwa-
ļo̧k ņae nana, im eaar bar kwaļo̧k jouj 
eo n̄an Muslim ro, ro, āinwōt Armej ro 
Rekwojarjar, epen tōpare “bwebwe-
nato eo em̧ool” kar je kōn er. Ālkin 
ekōnono, Elder Pratt eaar kwaļo̧k an 
nōbar katak ko an Muhammad im kōn 
jouj im katak ko an Muslim.12

Jet meļeļe rellōn̄ļo̧k raar itok ilo 
1978 jān Būreejtōnji eo Kein Kajuon. 
Ilo ekōnono ko rellōn̄ an Muhammad 
“ritōl reļļap an kabun̄ ko ilaļ in,” rej ba 
bwe, āinwōt er, eaar “bōk juon meram 
in Anij. Mool ko kar lelo̧k n̄an [ritōl 
rein] jān Anij,” Būreejtōn Spencer W. 

Jet kōrā in Muslim rej kōņak m̧ōttan 
nuknuk n̄an pinej bōrāer āinwōt juon 
kōkkaļļe in erreeo ak wūjļepļo̧k n̄an 
Allah ak n̄an kwaļo̧k kadkadier āinwōt 
Muslim.

Kimball eaar je, N. Eldon Tanner, im 
Marion G. Romney, “n̄an kōmeram̧ļo̧k 
aolepen laļ in im n̄an bōktok juon 
meļeļe eo eļap n̄an kajjojo.” 13

Kalōk Tōmak ko Jej Juon Wōt Ie
Men̄e Armej ro Rekwojarjar im Mus-

lim reinjuon ilo jekjek ko raorōk—ilo 
kwojarjar eo an Jisōs Kraist, jerbal eo 
An āinwōt Rilo̧mo̧o̧r, im kūr eo an rika-
naan ro raan kein—ewōr ippād elōn̄ 
men ko. Jej jim̧or tōmak, n̄an waanjo-
n̄ok, jej kanniōk n̄an bōk eddo im̧aan 
Anij, bwe jej aikuj pukot wānōk eo an 
juon make ilo em̧m̧an im jim̧we eo an 
jukjukinpād, im bwe jenaaj jerkakpeje 
im jutak im̧aan Anij n̄an ekajet.

Jim̧or Muslim im Armej ro Rekwo-
jarjar rej tōmak ilo aorōk in kajoor eo 
an baam̧le ko im ilo kwojarjar eo n̄an 

jipan̄ rijeram̧ōļ ro im ro rej aikuj im 
bwe jej kwaļo̧k ad tōmak ilo jerbal in 
rikaļooraņ. Ejjeļo̧k unin bwe Armej ro 
Rekwojarjar im Muslim ren jab kōm̧m̧an 
āindein ippān doon ilo jejjet, n̄e iien ko 
rej waļo̧k n̄an er make, ilo wāween kuk 
ippān doon ilo jukjukinpād ijo, elōn̄ im 
lōn̄, jej lo ro rituriir make ilo an ļapļo̧k 
meļeļeļo̧k laļ in. Ippān doon, jemaron̄ 
kwaļo̧k kabun̄ tōmak emaron̄ in juon 
m̧ōņakjen ekajoor n̄an em̧m̧an im jab 
kajjieon̄ kipeļ im aaet kakkure, ilo jet 
wāween iakweleel.

Qur’an make ej kwaļo̧k juon 
wāween mour inem̧m̧an ippān doon 
n̄an joļo̧k oktak ko am̧: “Eļan̄n̄e en anki-
laan Anij, en kar kōm̧m̧an bwe en juon 
wōt jukjukkinpād. Ak eaar kōņaan māli-
jon̄e eok kōn ta eo eaar lewaj n̄an eok. 
Kōn menin, jiāe ippān doon ilo jerbal 

ko rem̧m̧an. Kom̧ naaj aolep jepļaak 
n̄an Anij, im enaaj kautiej eok kōn men 
ko kwojjab kijon̄ errā kaki.” 14 ◼

EN̄IN JIKIN EO

Jema, juon Rikūrjin eo ewūjļepļo̧k, 
kar katakin eō n̄an tōmak ilo Jisōs 

Kraist. Tōmak in eaar jipan̄ eō ke iaar 
pād jilu iiō in tariņae an Nigeria ilo 
1960 eo. Ijoke, tokālik, iaar jino pok 
im bōjrak aō etal n̄an jar.

Ke iaar itok n̄an United States ilo 
1981 n̄an bōk jeļāļo̧kjeņ, iaar en̄ja-
ke ke iaikuji Anij ilo mour eo aō. 
Ium̧win ruo iiō ko in aō etal n̄an 
m̧ōnjar ko reoktak ilo Boston, Mas-
sachusetts, ak ejjeļo̧k iaer eaar alik-
kar ippa. Iaar jab en̄jake Jetōb, kōn 
menin iaar bōjrak.

Ejjab etto ālkin an kōrā eo ippa, 
Mabel, itok ippa jān Nigeria ilo 1984, 
iaar bar jino wōr juon ikdeelel n̄an 
bar kepaakļo̧k Anij n̄an pād ilo m̧ōņ-
jar. Juon m̧ōtta eaar lotok jān Nigeria 
kar jab jeļā bwe ij pukot juon m̧ōņjar, 
ak eaar ba n̄an eō kōn juon m̧ōņjar 
me eaar ron̄ kake me ewōr ie juon 
bok ņaetan Bok in Mormon.

Ālkin, iaar wōnm̧aanļo̧k wōt im 
pukot m̧ōnjar ko. Iaar lo juon m̧ōnjar 
ņa etan Kabun̄ eo an Jisōs Kraist im 
Armej ro Rekwōjarjar ilo Raan ko- 
Āliktata. Naan in rekwojarjar eaar kail-
bōk eō. Iaar jab jeļā ewōr juon m̧ōnjar 
membōr ro ie ņaetan rekwojarjar. 
Jabōt eo iaar ļōmņak bwe in wate.

Ilo kweilo̧k in kwojkwoj eo iaar 
pād ie, jarlepju eo raar al al ko ilo 
juon wāween eo ejejjet, pris ro raar 
kōjeraam̧m̧an pilawe im dān eo, im 
tōl jar eo eaar kōm̧m̧an ilo jejjet im 
em̧m̧an. Ālkin, ke ij etetal ilo foyer eo 
im kar dedeļo̧k jar eo, iaar ron̄ eta.

“Simeon,” ainikien Jetōb eaar ba, 
“en̄in jikin eo.”

Ilo menin, ruo mijenede raar 
jibadōk tok eō. Raar kwaļo̧k kajieer 
make im kōn Bok in Mormon. Iaar 
kalimjōk er im ba, “Ijjab jeļā jabdewōt 
kōn Bok in Mormon, ak ijeļā kōn Bai-
bōļ eo. Ij pojak.”

Raar jino katakin eō kōn karōk in 
lo̧mo̧o̧r. Ium̧win jet allōn̄ tokālik, iaar 
peptaij. Tokālik kōrā eo ippa eaar koba-
tok ilo Kabun̄ in. Jet iiō tokālik, kom̧ro 
kar liāp ilo Washington D.C. Tampeļ im 
ajri ro ļalem nejum̧ raar liāp n̄an kōm̧.

Ilo tampeļ eo, elōn̄ men ko raar 
waļo̧ktok n̄an eō, ak naan ko iaar 
ron̄ ilo jinoin aō pād ilo m̧ōnjar eo 
raar kam̧ool n̄an n̄a elōn̄ alen kōn 
revelesōn ilo tampeļ eo: “En̄in jikin 
eo.” Mool eo an ennaan in jān Jetōb 
Kwojarjar eaar ukōt mour eo aō 
indeeo im mour eo an kōrā eo ippa 
im ajri ro. ◼
Simeon Nnah, Aba, Nigeria

Ilo tampeļ eo, naan 
ko iaar ron̄ raan eo 

jinointata ilo m̧ōnjar 
eo raar kapen n̄an 
n̄a elōn̄ alen.

EKKATAK JEJE KO REKWOJARJAR?

Kōn kajjojo jekpen ņae kein, riiti jeje 
ko aō rekwojarjar raar jino jako ļo̧k 

m̧ae iien eaar pen aō riiti.

Iaar pād ilo kapijuknen jilu allōn̄ de 
jān mijen eo aō ke eaar jino pen aō 

riiti jeje ko rekwojarjar.
Iaar riiti jeje ko rekwojarjar kajjojo 

raan ilo mijen eo aō im kar kallim̧ur 
n̄an wōnm̧aanļo̧k wōt n̄e inaaj ro̧o̧l 
n̄an kapijuknen. Ak ke iien ej m̧oot-
ļo̧k, men ko raar jino bōk jikier. Iaar 
boub ilo jikuuļ, bar boub ilo jerbal, ak 
lukkuun m̧ōk. Kōn kajjojo jekpen ņae 
kein, riiti jeje ko aō rekwojarjar raar 
jino jako ļo̧k m̧ae iien eaar pen aō riiti.

Iaar kōppeļļo̧k Bok in Mormon 
eo juon bon̄ im kar ļōmņak in riiti 
baj juon eoon. Eoon eo iaar riiti eaar 
kakeememej n̄a bwe jeje ko rekwo-
jarjar epād ie “naan in kam̧ōņōņō an 
Anij, lo, naan in kemour kinej ko an 
jetōb.” ( Jekab 2:8).

Iaar kōļmenļo̧kjeņ kōn eoon in im 
kar kile jekjek eo enana ilo aō jab riiti 

jeje ko rekwojarjar. Iaar en̄jake eļap 
m̧ōk ilo jikuuļ, jowaan ilo m̧ōnjar eo, 
im lukkuun ettoļo̧k jān Anij. Jetōb eo 
aō eaar aikuj kōmour jān naan in Anij 
loi ilo jeje ko rekwojarjar. Iaar jeļā iaar 
aikuj in kāāl jibadbad ko aō.

Iaar oktaļo̧k n̄an ro m̧ōtta, baam̧le, 
im ritōl ro an Kabun̄ im kajjitōk jipan̄ 
n̄an kōkm̧anm̧anļo̧k aō ekkatak jeje 
ko rekwojarjar. Iaar lo jilu men ko me 
rejipan̄.

Juon, iaar kile bwe ekkatak jeje ko 
rekwojarjar ilo bon̄ eaar jab em̧m̧an 
n̄an n̄a. Ekkatak ilo jibbon̄ ekōm̧m̧an 
bwe in kejo̧kļo̧kjeņ ilo aolepān raan 
eo kōn katak im pedped in katak ko 
iaar riiti jibbon̄ōn eo.

Ruo, kar katakin kōj n̄an riiti jeje 
ko rekwojarjar ippān baam̧le ko ad, 
ak jen ke iaar pād ilo college im pād 
ettoļo̧k jān baam̧le eo aō, iaar jino riiti 

jeje ko rekwojarjar ippān roommate 
im ro m̧ōtta. Menin eaar jipan̄ n̄a dim, 
im kar ejaake juon unin kōnono ko ilo 
gospel in.

Jilu, iaar jino je im̧we ko im ļōm-
ņak ko ij būki ilo iien ekkatak jeje 
ko rekwojarjar. Menin eaar jipan̄ n̄a 
pedped wōt ioon ta eo iaar riiti im 
kar jipan̄ n̄a em̧m̧anļo̧k aō kile aini-
kien Jetōb.

Ilo an bar jeje ko rekwojarjar bar 
jino aorōk ilo mour eo aō, iaar lo 
bwe ewōr wōt iien im kajoor n̄an 
kadedeļo̧k aolep men ij aikuji bwe 
ren dedeļo̧k. Men eo eaorōktata, iaar 
en̄jake epaakeļo̧k bar Anij ilo aō riit 
im kōļmenļo̧kjen kōn jeje ko rekwo-
jarjar. Kiiō n̄e ij joļo̧k aō iien ilo jeje ko 
rekwojarjar, ij en̄jake aenōm̧m̧an im lo 
kōmour n̄an jetōb eo aō. ◼
Sarah Keenan, Utah, USA

Iaar lo kōrā eo nej jinō im nin̄nin̄ 
eo nejin ļalem an allōn̄ rutto in ilo 

am̧m̧ak eo eaar loklok ippān wōjke in 
m̧an̄ko eo.

Juon raan bubu eaar ba bwe in bōk 
jet m̧ōn̄ā ekar kōpooji n̄an kōrā 

eo nej jinō. Eaar juon rālepān Jadede 
ebwiļ, im ekar bar wōr jet men ko jet 
ikar kōņaan kōm̧m̧ani ijelo̧kin etal 
in kōm̧m̧ane ta ijjitōn̄ eo an bubu. 
Iaar ba bwe en ba n̄an ro rilikū jet 
bwe ren etal, ak eaar m̧akoko bwe 
ekōņaan wōt n̄a.

Juon awa em̧ootļo̧k, im iaar en̄-
jake bwe in aikuj kōm̧m̧ane ta eo 
bubu eaar ba. Iaar būk m̧ōn̄ā ko im 
jibadōkļo̧k m̧weeo im̧ōņ kōrā eo nej 
jinō. Eaar ettoļo̧k, im ke ij tōkeek ļo̧k, 
iaar jab ļōmņak in pād wōt.

Iaar lo kōrā eo nej jinō im nin̄nin̄ 
eo nejin ļalem an allōn̄ ruttoin ilo 

am̧m̧ak eo eaar loklok ippān wōjke 
in m̧an̄ko eo. Wōjke ko raar pād 
iturin juon reba me ej to̧o̧r ilikin 
m̧weeo. Iaar etetalļo̧k n̄an er n̄an 
leļo̧k m̧ōn̄ā ko. Āliktata, to ko ilo 
am̧ak ko raar tum̧. Kōrā eo nej jinō 
im nin̄nin̄ eo nejin raar wōtļo̧k n̄an 
reba eo. Mijak eaar kaiļbōk eō. Iaar 
jab jeļā kilen aaō, im ejjeļo̧k juon 
n̄an jipan̄. Iaar jab jeļā ta eo n̄an 
kōm̧m̧ane.

Ilo m̧ōkajin, iaar ron̄ ainikien 
jetōb: “Kelak!”

Ilowaan wōt juon jekōn, iaar 
kelak. Jeram̧m̧an, iaar lo nin̄nin̄ eo 
ilowaan wōt jejjo̧ jekōn, im kōrā 
eo nej jinōe eaar maron̄ waļo̧k jen dān 

eo. Ke ij waļo̧k jen dān eo kōn nin̄-
nin̄ eo, ijjab maron̄ tōmak ta eo eaar 
waļo̧k. Iaar kelak n̄an reba eo men̄e 
iaar jab jeļā kilen aaō, ak kōn aō 
kar ron̄jake Jetōb eo, nin̄nin̄ eo rilikū 
im n̄a kar bōk lo̧mo̧o̧r im jab maļon̄.

Iaar kile ewi aorōkin n̄an kile im ron̄-
jake tōl im im̧we an Anij ej letok n̄an kōj 
kōn Jetōb Kwojarjar. Ij kam̧m̧oolol bwe 
iaar maron̄ in kōm̧m̧ane ta eo jibu eaar 
ba im kar bōk m̧ōn̄ā ko n̄an m̧weeo 
m̧ōn kōrā eo nej jinō. Ij jeļā jej aikuj 
kōm̧m̧ane kijejeto ko me rekkar n̄an 
im̧we ko an jetōb bwe jen maron̄ pād 
ilo pein Anij n̄an jipan̄ ro Nejin. ◼

Elvin Jerome Laceda, Pampanga, 
Philippines

“KELO̧K ILO REBA ŅE!”

EN̄JAKE AŌ BAR PĀD ILO KAPIJUKNEN EO AŌ

Iaar jab pojak n̄an kūr eo an būratōr 
eo aō. Eaar ba, “Mam̧a ej kab jako,” 

ekar ba. “Eaar wōtļo̧k im kaj bōran.”
Iaar ilbōk. Jinō ejako, im ej kab 

m̧ōj aō kōnnaan ippān bon̄ōn eo 
juon. Ikab de kajjitōkin eō make etke 
eaar tin waļo̧k. Ijjab maron̄ meļeļe 
etke eaar ilo̧k jen eō. Iaar illu! Iaar 
libobo ioon aō illu ium̧win jet wiik.

Aaet, iaar ļōmņak in joņae wōn. 
An Anij bōd. Eaar m̧ōkaj an bōk e jān 
n̄a. Ejako aolep ememļo̧kjeņ ko ilo 
mour eo aō ippān jinō, im iaar ļōm-
ņak kōnke E. Iaar juon uwaan mem-
bōr in Kabun̄ in tōre eo, ak iaar juon 
Rikūrijin eo ewūjlepļo̧k. Ijelo̧kkin rei-
lo̧k n̄an Anij kōn kajoor, iaar oktakļo̧k 

jān E im joļo̧k E jān mour eo aō.
Iaar lukkuun oon̄ kōn jinō. Ke iaar 

rūttoļo̧k, m̧weeo im̧ō ippān ro jinō 
im jema eaar juon jikin kōjparok. 
Jekdo̧o̧n ia eo ij pād ie ak ta eo ij 
kōm̧m̧ane, aolep iien ij bwebwenato 
ippān jinō ak joļo̧k iien ippān, iaar 
en̄jake aō pād ilo kapijuknen eo aō. 
Bwe kiiō “ilo m̧weeo” iakwe eo iaar 
en̄jake ejako.

Iiō ko rem̧ootļo̧k, iaar nan̄in luji 
tōmak eo aō. Iaar kajjieon̄ meļeļe etke 
jinō eaar mej, ak ejjeļo̧k men en eaar 
bōktok n̄an eō aenōm̧m̧an. Innām, 
enan̄in juon wiik, kōļmenļo̧kjeņ eaar 
bar itok n̄an eō: Ij aikuj kappukot 
jipan̄ jān lan̄. Ikar jiron̄ļo̧k eo m̧ōtta 

ejiten bōro eo eaar juon membōr in 
Kabun̄ in. Eaar kajjitōk eļan̄n̄e ikō-
ņaan jeļā eļapļo̧k kōn tōmak eo an.

Iaar jab kile jinoin, ak Jetōb eaar 
karuj aō jān juon kiki eļap. Toon wōt 
aō kar katak kōn gospel in, eaar toon 
wōt aō kar lo jikin eo ejokne. En̄jake 
eo “ilo m̧weeo” eaar bar ro̧o̧ltok.

Iaar peptaij ilo Māe 2013. Ij kam̧-
m̧oolol bwe tōmak eo aō ej ro̧o̧ltok. 
Iaar jab bar oktakļo̧k jān Irooj. Ijoke, 
iaar bōk E. Ij būrom̧ōj wōt kōn jako 
eo an jinō, ak kōn tōmak eo aō ilo 
Anij, ijeļā bwe inaaj juon raan pād 
“ilo m̧weeo” ippān jinō im jema 
indeeo. ◼
Judy Rascher, Colorado, USA

L A A J R A K  I N  T Ō M A K  K O

Rakotomalala Alphonse
Sarodroa, Madagascar

Iaar kōņaan etal im jar, ak eaar 
ejjeļo̧k wōņāāņ aō baj. Iaar kōn-
naan ippān eo m̧ōtta, Razafindrava-
onasolo, im eaar ba kom̧ro en uwe 
ilo baijkōļ eo waaō. Kom̧ro eaar 
ettōr ruo awa etal jān Sarodroa n̄an 
Antsirable kajjojo Jabōt. N̄e im̧ōk in 
patōļ, iuwe lik im ebaj itok im batōļ. 
Innām n̄e em̧ōk, āindein am̧ro 
kotaik doon.

Āliktata, baam̧le eo an Razafin-
dravaonasolo im n̄a kar kobatok 
ilo Kabun̄ in. Kōm̧ eaar etal im jar 
ilo Antsirabe m̧ae juon branch eaar 
jutak ilo Sarodroa. Kōm̧ kar m̧ō-
ņōņō ilo am̧ etal n̄an m̧ōnjar eo ilo 
bukwōn eo am̧ make.

Ke Rakotomalala eaar jino itok limoin ilo 
gospel in, kabun̄ eo epaaktata ekar pād ilo 
Antsirabe, juon jikin 30 mail (50 km) jān 
jikin eo an ilo Sarodroa. Rakotomalala 
im juon m̧ōttan raar lo juon iaļ n̄an etal 
kajjojo Jabōt.

Rainin, Sarodroa ewōr ie juon im̧ōnjar 
edik ijo 100 membōr rej pād kajjojo Jabōt. 
Rakotomalala eaar lo an bukwon eo an 
bōk gospel eo. Emān mijenede ro raar 
jerbal jān Sarodroa im bwe Kabun̄ in eaar 
eddōkļo̧k.
CODY BELL, RIPIJA

Lali pija ko an Rakotomalala im baam̧le eo an ilo  
lds .org/ go/ 41845.

Jān aolep men otemjeļo̧k, Jemed-
wōj Ilan̄ ekōņaan ad lem̧ōņōņō 
em̧ool ejjeļo̧k jem̧ļo̧kin.

“Ad lem̧ōņōņō ej kōm̧anm̧an eo 
an aolep kōjeraam̧m̧an ko Eaar letok 
n̄an kōj—katak ko an gospel, kien 
ko, kain̄i ko an priesthood, jem̧jerā ko 
an baam̧le, rikanaan ro, tampeļ ko, 
kōm̧anm̧an eo eaiboojoj, im em̧ool 
iien em̧m̧an n̄an en̄jake en̄taan. . . . 
Eaar jilkinton Nejin Emake Wōt n̄an 
bōktok Pinmuur bwe jen maron̄ m̧ō-
ņōņō ilo mour in im bōk juon m̧ōņō-
ņō eo ejjeļo̧k jem̧ļo̧kin.” 1

Armej ro ijoko jabdewōt rej pukot 
juon men. Ilo jekjek eo aer make, ta 
eo rej lukkuun pukote ej lem̧ōņōņō. 
Āinwōt bar m̧ool, ijoke, elōn̄ rej etto-
ļo̧k jān m̧ōņōņō “kōnke rejaje ia eo 
n̄an pukote” (K&K 123:12).

Kōnke rejaje ia eo n̄an pukot m̧ool 
im lem̧ōņōņō eo ejjeļo̧k jem̧ļo̧kin, rej 
pukot ilo men ko rej kam̧ōņōņō ilo 
jidik wōt iien—wia men ko, pukot 

bun̄bun̄ im nōbar jān laļ ilo m̧wiļ ko 
rejekkar, ak m̧ad ilo men ko rem̧m̧an 
an ānbwin im rekaitoktoklimo.

Jeraam̧m̧an ekkā pok ippān 
lem̧ōņōņō. Āinwōt eļapļo̧k an armej 
kappukot jeraam̧m̧an ilo jidik iien, im 
edik aer m̧ōņōņō. Ekkā an, jeraam̧-
m̧an waļo̧k ilo jidik iien.

Āinwōt an Būreejtōn David O. 
McKay (1873–1970) ba: “Kwoma-
ron̄ bōk kain m̧ōņōņō in, aaet, 
ak kwoban lo lan̄lōn̄, kwoban lo 
lem̧ōņōņō. Lem̧ōņōņō ej waļo̧k wōt 
ilo iaļ in em̧m̧an, āinwōt an aedin̄, 
men̄e eaidik, eo ej tōlļo̧k n̄an mour 
indeeo.” 2

Ejerata n̄an elōn̄, m̧ōņōņō epen 
tōpare. Rimāletlet ro rejeļā bwe “kōn 
m̧wiļ em̧m̧an, lem̧ōņōņō ej kwaļo̧k 
juon mejatoto in mour em̧m̧an—en̄in 
bwe, kōn juon meļeļe ealikkar kōn 
en̄jake em̧m̧an.” 3

Riboot ko rej kwaļo̧k bwe lem̧ōņō-
ņō ejjab tōprakin juon en̄jake n̄an bar 

eo juon. Ijoke, bōk lem̧ōņōņō ekit-
buuj juon kijejetok eo etankwadik kōn 
jet men raorōkļo̧k ilo mour in. Lem̧ō-
ņōņō ej waļo̧k jen iminene ko, m̧wiļ 
ko, im jon̄ok pepe ko me jej maron̄ 
kōm̧m̧ani ippān jerbal. Mōņōņō eo ad 
ekkā an pād “kōjparok eo ad make.” 4

Kōm̧m̧an bwe 
kōj kajjojo jen 

kālet n̄an iakwe 
Irooj im ļo̧o̧r 
iaļ ko An n̄an 
lem̧ōņōņō.

Iaļ n̄an Lem̧ōņōņō  
Em̧ool

Jān Elder  
Ulisses Soares
Jān Būreejtōnji eo  
an Jiljilimjuonn̄oul

 RO Jen ļōmņak kōn jet iaan iaļen 
lem̧ōņōņō ko loi ilo jeje ko rekwo-
jarjar im kar kwaļo̧k jen rikanaan im 
rijilōk ro raan kein. Tiljek im lukkuun 
katōt bun̄tōn need ioon iaļ ko rejim̧we 
enaaj kōm̧m̧an bwe jen lan̄lōn̄e lem̧ō-
ņōņō eo ilo iaļ in im̧aad.

Wānōk
Iaļ eo m̧o̧ktata iaan men in ej 

wānōk, eo ej juon jon̄ak in kōļmen-
ļo̧keņ im m̧wiļ pedped ioon jon̄ak ko 
routiej. Ekitbuuj erreeo im kwojarjar, eo 
ej kakarbab kom̧ n̄an deļo̧n̄e tampeļ ko 
rekwojarjar an Irooj. Armej ro rōwānōk 

rej bōk jidik m̧ōņōņō im kajoor. Rej 
kajoor kōnke rej erreeo n̄an bōk im 
maron̄ tōl jān Jetōb Kwojarjar. Erreeo 
ej jino ilo bōro im kōļmenļo̧kjeņ, im ej 
ejaakin taujin kālet ko reddik im m̧a-
kūtkūt ko kajjojo raan.

“Kōm̧m̧an bwe wānōk en kainōk-
nōk e kōļmenļo̧kjeņ ko am̧, innām 
lōke eo am̧ en ļap im̧aan Anij, im 
katak ko kōn priesthood enaaj pād 
wōt ilo buruwōm āinwōt wot jān lan̄.

“Jetōb Kwōjarjar enaaj m̧ōttam iien 
otemjeļo̧k, im jokoņam̧ juon jokoņan 
wānōk im m̧ool ej jab ukoktak; im 
mo̧jen eo am enaaj juon mo̧jen ejje-
ļo̧k jem̧ļo̧kin, im kōn ejjeļo̧k wāween 
kipel ko enaaj to̧o̧rwaj n̄an eok indeeo 
im indeeo” (K&B 121:45–46).

Būreejtōn Thomas S. Monson 
(1927–2018) eaar kwaļo̧k bwe “ejjeļo̧k 
jem̧jerā en eaorōk ļo̧k jen kōļmenļo̧k-
jeņ eo am̧ make, mour erreeo eo am̧ 
make—im ej juon en̄jake eo eaiboojoj 
n̄an jeļā bwe kwoj jutak ilo ijo jikum̧ 
erreeo im kōn lōke bwe kwoj erreeo 
n̄an kōm̧m̧an āindein.” 5

Jim̧we
Iaļ eo kein karuo n̄an lem̧ōņōņō ej 

jim̧we. Elder Richard G. Scott (1928–
2015) jān Doulul eo an Jon̄oulruo 
Rijilōk ro eaar kwaļo̧k:

“Jeļā bwe niknik m̧ōņōņō ej itok jān 
ta kwe, ejjab jān ta eo ewōr ippam̧.

“Lan̄lōn̄ eo em̧ool ej itok jān m̧wiļ 
em̧m̧an, im ej ekkal jān juon jon̄ok eo 
ejjejet an pepe ko rem̧m̧an. . . . Pepe 
ko am̧ rem̧m̧an rej kwaļo̧k wōn kwe 
im ta eo eaorōk ilo kwe. Rej kōm̧m̧ani 
men ko rejim̧we repidodo. Bwe m̧ō-
ņōņō kiiō im aolepān mour eo am̧, ej 
ilo pokake Irooj.” 6

Ilo ad ekkatak jeje ko rekwojarjar, jej 
jeļā bwe kallim̧ur ko kōm̧m̧an jān Irooj 
n̄an kōj ekitbuuj mour jim̧we. Kallim̧ur 
ko rej naajdik ad jetōb, bōktok kōjatdik-
dik n̄an kōperan kōj ejjab n̄an ebbweer 
ilo apan̄ ko jej iooni kajjojo raan in ad 
mour ilo laļ in kōn jekpeņae im jon̄ok 
ko an mour in. Kōn menin, jej aikuj 
lukkuun lale bwe ļōmņak ko ad, naan 
ko, im kōm̧m̧an ko ad ren tōlļo̧k kōj ilo 
iaļ in ļo̧k n̄an ippān Jemedwōj Ilan̄.

Tiljek
Iaļ eo kein kajilu n̄an m̧ōņōņō ej 

tiljek. Ej pedped in jeļā bwe Anij ej 
kōjeraam̧m̧an kōj ekkar n̄an ad tōmak, 
eo ej unjen mour kōn jibadbad eo 
ekwojarjar im mour indeeo. Tōmak ej 
juon pedped in jerbal eo ej im̧we kōj 
n̄an niknik. Kajoor in mour ej waļo̧k 
ilo m̧wil ko ad rem̧m̧an im ad ikdeel-
el im m̧ōņōņō in kōm̧m̧ani men ko 

otemjej Anij im Jisōs Kraist rej kajjitōk 
ippād. Ej kōm̧m̧an bwe jen būkwelōlō 
n̄an pukot Irooj kōn jipan̄ im jutak im 
m̧akūtkūt kōn lōke n̄an bōk men ko 
rej jokkun wōt ippān Ankilaan.

Ilo am̧ etal m̧aanļo̧k, kwonaaj ioon 
idajon̄jon̄ n̄an lale eļan̄n̄e kwonaaj 
kōm̧m̧ani aolep men ko Irooj am̧ Anij 
ej jiron̄ eok (lale Ebream̧ 3:25). En̄in 
ej m̧ōttan en̄jake eo an mour in. Enaaj 
aikuji bwe jen bun̄ m̧aanļo̧k kōn dim 
tōmak ilo Kraist, bōk tōl jān Jetōb im 
lōke bwe Anij enaaj kake aikuj ko ad.

Keememej bwe kwon jab eno̧ik 
tōmak eo am̧—men̄e ilo iien ko rep-
pen. Ilo am̧ dim, Irooj enaaj kōļapļo̧k 
maron̄ eo am̧ n̄an jutak ņae apan̄ ko 
an mour in. Jenaaj maron̄ anjo̧ ioon 
kōņaan ko renana, im jenaaj ejaake 
maron̄ eo n̄an anjo̧ mekarta ta ko rej 
waļo̧k n̄an maron̄ men ko reppen.

Kwojarjar
Kwojarjar, ej bar juon iaļ n̄an m̧ōņō-

ņō, ej āinwōt ļo̧k weppān ilo jetōb im 
kanniōk. Kwojarjar ej kwaļo̧k erreeo 
ilo bōro im kijeļo̧k. Elmen ad jerbale 
kajjojo raan n̄an kōkajoorļo̧k mour 
in jetōb ko ad make bwe jen maron̄ 
kōļapļo̧k m̧wiļ āinwōt anij raņ?

Būreejtōn Harold B. Lee (1899–
1973) eaar uwaak: “Jej kōļapļo̧k 

mour in jetōb eo ad make kōn jer-
bale. . . . Jej aikuj in kāājemoururi 
jetōb ko ad kajjojo raan ilo jar, ilo 
kōm̧m̧ani jerbal ko rem̧m̧an kajjojo 
raan, ilo jipan̄ ro jet. Jej aikuj kōka-
joorļo̧k jetōb ko ad kajjojo raan ilo 
ekkatak jeje ko rekwojarjar aolep 
raan, ilo [nokon in jota], ilo pād ilo 
kweilo̧k ko, ilo bōk m̧ōttan kwoj-
kwoj eo. . . .

“Em̧m̧aan eo ewānōk ej kajjieon̄ 
bwe en make em̧m̧anļo̧k jeļā bwe 
ej aikuj in ukwelo̧k kajjojo raan.” 7

Mōttan eo juon eaorōk an kwo-
jarjar ej āinwōt n̄an kōm̧m̧an im 
kōjparok bujen ko ilo tampeļ. Eļan̄n̄e 
jenaaj tiljek, bujen kein maron̄ etale 
kōj itulikin jon̄an kajoor im immi-
nene ko ad make. Aolep kōjeraam̧-
m̧an ko kar kallim̧ur ilo gospel eo 
an Jisōs Kraist remaron̄ ad kōn ad 
tiljek n̄an kain̄i ko im bujen ko jaar 
kōm̧m̧an im̧aan Jemedwōj Ilan̄ im 
Jisōs Kraist ilo tampeļ. Mōttan jon̄ok 
in mour ilo “wāween eo elem̧ō-
ņōņō” ekoba kalōk juon tampeļ 
n̄an kabun̄jar im kōm̧m̧ani bujen 
ko ippān Irooj (lale 2 Nipai 5:16, 27).

Jibadbad eo an iaļ in ej bwe 
jen lukkuun lale n̄an kōļapļo̧k 
mour in jetōb im n̄an erreeo ilo 
kanniōk.

Kōjparok aolep kien ko an Anij ej 

āinwōt bar iaļ ko jet n̄an m̧ōņōņō. 
Ālkin an RiNipai ro kar kōjeno̧ļo̧k er 
jān RiLeman ro, raar jeraam̧m̧an ilo 
aer dāpij jim̧we ko, m̧ool ko, im kien 
ko “an Irooj ilo aolep men otemje-
ļo̧k, ekkar n̄an kien Moses” (2 Nipai 
5:10). Jon̄ok in ej bar juon m̧ōttan eo 
eaorōk an mour “ālkin wāween an 
lem̧ōņōņō”

Būreejtōn Monson eaar kwaļo̧k: 
N̄e jej kōjparok kien ko, mour ko ad 
renaaj m̧ōņōņō ļo̧k, ļapļo̧k aer eddōk-
ļo̧k, im dikļo̧k aer poktak. Apan̄ ko ad 
im inepata ko renaaj pidodo ļo̧k n̄an 
ineeki, im jenaaj bōk kōjeraam̧m̧an ko 
an [Anij] ekar kallim̧ur kaki.” 8 Eaar bar 
ba, “Jeļāļo̧kjeņ eo jej pukōte, uwaak 
ko jej kijenmej n̄an loi, im kajoor eo 
jej kōņaan rainin n̄an jelm̧ae apan̄ ko 
ilo juon laļ eļap im ukoktak maron̄ 

ad n̄e jej m̧ōņōņō in pokake kien ko 
an Irooj.” 9

Rilo̧mo̧o̧r eaar akweļap kōn kōj:
“Eļan̄n̄e kom̧ij iakwe Eō, kōjparoki 

kien ko Aō. . . .
“Eo kien ko Aō ippān, im ej kōjpa-

roki, e in ej iakwe Eō. Im eo ej yokwe 
Eō Jema enaaj yokwe e im inaaj 
yokwe e im Inaaj kwaļok Eō n̄an e.” 
( Jon 14:15, 21).

Jab ļōmņak kōn kōj make im 
Iakwe

Iaļ eo ej m̧ake wōt n̄an lem̧ōņōņō 
juon iaan wāween ad jab ļōmņak 
kōn kōj make im iakwe—Iakwe me 
ej ļōmņak kake, itok limo, im jet 
jon̄ok an iakwe- em̧ool n̄an aolep 
armej. Iakwe ej tōlļo̧k n̄an lem̧ōņōņō 
me enaaj kam̧ōņōņō im kōjeraam̧-
m̧an mour ko ad im mour ko an ro 
jet. Ej meļeļe, āinwōt an kar Rilo̧mo̧o̧r 

ba, kwon iakwe rikōjdāt ro am̧ (lale 
Matu 5:44).

Ilo kōm̧m̧ane menin, kwonaaj 
kakūrm̧ool kien eo eļap n̄an iakwe 
Anij. Kwonaaj kelak ilōn̄in kōto ko—
kelak lōn̄ ļo̧k, n̄an jurake, n̄an em̧m̧an 
ļo̧k. Mool im lem̧ōņōņō ej ejjeļo̧k 
jem̧ļo̧kin ej itok wōt n̄e jej kālet n̄an 
“iakwe Irooj am Anij kōn aolepān 
būruwōm̧, im kōn aolepen am̧, im 
kōn aolepān am̧ ļōmņak” (Matu 22:37; 
bar lale Deturonomi 6:5; Mark 12:30; 
Luk 10:27).

Kōm̧m̧an bwe jen aolep kālet n̄an 
iakwe Irooj im ļoor iaļ ko An n̄an 
lem̧ōņōņō, eo ej “unjen im tokjen ad 
mour.” 10 ◼
Jān juon kōnono jān juon kadiwōjļo̧k, “Paths for 
Happiness,” kwaļo̧k ilo Brigham Young University–
Hawaii ilo June 8, 2017.

Jān Sunday Chibuike Obasi

Iaar pād ilo juon kweilo̧k an rūm̧m̧an 
ded ilo Kumasi, Ghana, ejjab kōn-
ke iaar aikuj juon jera leddik—Iaar 

pojak in kar m̧are—ak kōnke iaar 
en̄jake bwe iaar aikuj eļapļo̧k kareel 
im bwe kweilo̧k eo enaaj kar jikin eo 
ejejjet n̄an leo. Em̧ool, jar ko aō raar 
uwaak ilo kweilo̧k eo ālkin an Sister 
Call, juon mijenede erūtto kar jitōn̄e 
n̄an jerbal ippān rūm̧m̧ad ded ejjeļo̧k 
rejetaer, kar kōnono kōn aorōk eo an 
m̧are ilo tampeļ.

Epaakeļo̧k jem̧ļo̧k in ekōnono eo, 
turin mejān eaar m̧ōkaj an oktak im 
liien eaar ba, “Kwojjab aikuj jāān n̄an 
am̧ m̧are—men eo de eo kwoj aikuji 
ej tōmak.” Iaar en̄jake āinwōt liin eaar 
kanooj kōnono n̄an n̄a, bōtaab iaar 
ļōmņak emaron̄ kar lukkuun jerbal n̄an 
n̄a kōnke kōm kar aikuj in wiaik jet 
men ko ilo kōppopo n̄an m̧are eo. Iaar 
ba n̄an eō make, “Ekōjkan aō maron̄ 
jab aikuj jāān bōtaab tōmak wōt?”

Iaar ļōmņak im bar ļōmņak kōn 
menin ilo aolepān wiik eo. Ilo jekjek 
eo iaar kajjitikin eō make, “Ewōr ke 

jon̄an ippān Anij ilo ta eo Emaron̄ 
kōm̧m̧ane? Ilo jino in, iaar ļōmņak 
jaab, bōtaab ālkin iaar ļōmņak aaet. 
Ak innām kar itok juon bar kajjitōk, 
“Ekōjkan an wōr jon̄an Ippān eļan̄n̄e 
E ekajoor bōtata?” Jetōb eo eaar kata-
kin eō uwaak eo: Kōjeraam̧m̧an ko 
an Anij rej pedped ioon pokake eo ad 
n̄an E. E ejjeļo̧k jon̄an ilo maron̄ eo An 
n̄an kōjeraam̧m̧an kōj, bōtaab jej aikuj 
karuwaineneik tok kōjeraam̧m̧an ko 
kōn kōjerbal tōmak n̄an kōm̧m̧ane ta 
eo E ekōņaan bwe jān kōm̧m̧ane.

Tokālik, iaar ko̧o̧leļo̧k leddik eo jera, 
Priscilla, n̄an ekōnono kōn karōk ko an 
m̧are eo am. Kōjekdo̧o̧n an dik am̧ro 
jāān, kōm kar jōk n̄an kālet juon raan 
n̄an m̧are eo am̧, bōtaab kōm kar jab 
maron̄ kālet lukkuun raan eo. Kōm kar 
errā bwe lio aikuj kar kajjitōk ippān 
bisop eo an ewi wōt raan ko raar 
peļļo̧k ilo kōļōnta eo an ward im stake 
eo. Jān raan ko ruo eaar litok, kōm kar 
kālet Jeptōm̧ba 27, 2014—eo kar meļe-
ļe in bwe eaar wōr wōt am jiljilimjuon 
wiik ko n̄an raan in m̧are eo!

Priscilla eaar kajjitōk, “Obim [meļeļe 
in “būruwō” ilo kajin Igbo], ewōr ke 
jet am̧ jāān? Iien in ekadu.”

Iaar uwaak, “Ejjeļo̧k, bōtaab ewōr 
jet tōmak.”

Liin eaar ettōn̄ im ba, “Ej Em̧-
m̧an Wōt. Jen jitlo̧k im jar.” Ba ilo 
juon wāween 1 Nipai 3:7, liin eaar 
wōnm̧aanļo̧k wōt, “Irooj enaaj kōpeļ-
ļo̧k juon iaļ n̄an kōj kōnke Eaar kaki-
ene kōj n̄an m̧are.”

Ļeddik eo jera im n̄an 
eaar dik am̧ro iien 
ippān doon m̧okta 
jān m̧are eo am, im 

em̧ool kar kanooj dik 
am jāān, bōtaab eaar 
wōr juon men ippām 

em̧ool eļapļo̧k an 
aorōk: tōmak.

M̧are, Jāān, im Tōmak

kōn juon jerbal iaar kōm̧m̧ane allōn̄ 
ko im̧aanļo̧k. Innām Priscilla eaar jiron̄ 
eō bwe eaar kōņaan jino juon pejnej 
n̄an bōk eļapļo̧k jāān. Kōn jāān eo iaar 
kōm̧mane, liin eaar wiaik pāāk ko kar 

kōjerbali im bar wia kaki. Ālkin wiaik 
jet m̧weiuk ko ilo ļaajrak in men ko 
kar menin aikuj, eaar wōr ruo alen an 
ļapļo̧k jāān eo ippān jān jāān eo iaar 
leļo̧k n̄an e.

Ilo tōre in, eaar ejjeļo̧k jerbal iaar 

kōm̧m̧ane. Aolep jerbal ko kar kalli-
m̧uri eō n̄an kaki raar jab itok. Eaar 
wōr wōt am ruo wiik ko im eaar wōr 
wōt men ko kōm kar aikuj in wiaiki. 
Ļeo jera eaar ļōmņak bwe raan eo en 
to̧rto̧r likļo̧k. Men eo iaar ba, “Juon 
kabwilōn̄lōn̄ ej itok ilo iaļ eo an tok.”

Ruo raan m̧okta jān raan in m̧are 
eo am, kabwilōn̄lōn̄ eaar waļo̧k: kar 
kōļļāik eō kōn juon jerbal iaar kōm̧-
m̧ane ruo wiik ko m̧oktaļo̧k. Iaar 
barāinwōt katak bwe kōn tōmak im 
niknik jerbal, Irooj enaaj kar kōjeram̧-
m̧an kōm n̄an kadedeļo̧k kōttōbar ko 
am̧ rejim̧we.

Kōm kar etal n̄an bank eo im jāniji 
jāāk eo im jān ijo n̄an im̧ōn wia eo 
n̄an wiaiki likjab in ta eo kar aikuji 
ibulōn wōt leplep eo, eo kōm kar lo 
an lan̄ kōmālim jerbal in tōmak eo am.

Edikļo̧k jān 24 awa ko tokālik, kōm 
kar m̧are. Ke kar kajjitōk ippām n̄an 
kwaļo̧k kōkaļļe in m̧ool im iakwe 
n̄an doon, en̄jake eo eaar jab āin-
wōt jabdewōt men inan̄in kar en̄jake 
m̧okta ilo mour eo aō. Iaar en̄jake 
eļap tōprak jon̄an iaar tōmak inaaj kar 
kōm̧m̧ane aolep men ko kōn tōmak 
jān tōre eo m̧aanļo̧k. Tokālik kōm kar 
liāp ilo Accra Ghana Tampeļ eo.

Men̄e komaron̄ aikuj jet jāān ko 
n̄an kōpopo n̄an m̧are, men eo eļap 
tata kwoj aikuj ej tōmak. ◼
Rijeje eo ej jokwe ilo Ashanti Region, Ghana.

“Eļan̄n̄e ij en̄jake āin-
wōt ij jerwane tōmak 
eo aō, ta eo imaron̄ 
kōm̧m̧ane n̄an bar 
bōke?”

K A J J I T Ō K  K O  I M  U W A A K  K O

“Juon iaan un ko 
an Kabun̄ in ej 
n̄an kōkajririik im 
kaddōkļo̧k ineen 
in tōmak eo―men̄e 
jet iien ioon bwidej 
in pere eo im jab 
jeļā kake. . . .

“. . .Jouj, m̧oktata 
pere pere ko 
ami m̧okta jān 
pere tōmak eo am.”
Būreejtōn Dieter F. Uchtdorf, 
Rikakpilōklōk eo Kein Karuo ilo 
Būreejtōnji eo Kein Kajuon, “Itok, 
Kobatok Ippam̧,” Okt. 2013 
kweilo̧k eo eļap.

Ilo̧k n̄an Jeje Ko 
Rekwojarjar
Eļan̄n̄e ewōr iien epen 
ippa n̄an en̄jake Jetōb 
eo, ej jipan̄ eō etal n̄an 

jeje ko rekwojarjar im lo tōmak eo 
ewōr ippān aolep. Ej letok n̄an eō 
tōmak. Bōlen jar ko ami relukkuun 
in kadu. Kajjieon̄ kōm̧m̧ani bwe en 
ļapļo̧k m̧ool im Jemedwōj Ilan̄ enaaj 
jipan̄ eok bar bōk tōmak eo am̧.
Chris B., 14 iiō dettan, Oregon, USA

Naajdik Ine in  
Tōmak eo
Ijeļā bwe imaron̄ jar n̄an 
Jema im kajjitōk Ippān 
n̄an jipan̄ eō dāpij wōt 

jon̄an tōmak eo iaar kōļapļo̧k m̧ae 
tōre in. Ij aikuj kōm̧m̧ane men ko 
remenin aikuj n̄an naajdiki, āinwōt 
riiti jeje ko rekwojarjar, pukōt en̄jake 
ko ilo jetōb, ļōmņak kōn kōjeraam̧-
m̧an ko aō, im kajjitōk kōn jipan̄ jān 
baam̧le eo aō. Ilo jejkej in, tōmak eo 
aō emaron̄ jino bar eddōkļo̧k. Eban 
waļo̧k jān juon raan n̄an eo juon—ej 
juon jon̄ak me ebōk iien. Ej aikuj wōr 
aō kijenmej im lōke ilo Irooj.
Elías B., 18 iiō dettan, Mendoza, Argentina

Kappukōte Ippān 
Doon
N̄e ij en̄ajke āinwōt ij 
jerwane tōmak eo aō, 
ij kōnono n̄an m̧am̧a 

im baba, im kōmij kappukōt men ko 
ippān doon. Jet iien kōmij al juon al 
ekōbōkakkak ālkin bwe kōmin maron̄ 
en̄jake Jetōb eo.
Emmalie C., 15 iiō dettan, Colorado, USA

Kajjitōk Ippān Jinōm̧ im Jemam̧
Ilo kakobaba n̄an jar kajju n̄an Jemed-
wōj Ilan̄, jemaron̄ kajjitōk ippān ro 
jined im jemed ekōjkan ad maron̄ bar 
ro̧o̧l n̄an E im bar lo tōmak eo ad.
Elías S., 12 iiō dettan, Paysandú, Uruguay

Jar, Kappukōt, im Riit
Āinwōt juon armej eo me edik ilo 
tōmak, ewōr jilu men ko iaar kōm̧m̧ani 
n̄an bar loe. M̧oktata, iaar jar. Jar kōn 
kōkajoorļo̧k im n̄an jeļā ta eo ij aikuj in 
kōm̧m̧ane em̧m̧an an jerbal. Ruo, iaar 
jiron̄ ro m̧ōtta repaake eō, im eaar ļap 
aer jipan̄ eō ke iaar aikuj. Jilu, iaar riiti 
jeje ko rekwojarjar. Elōn̄ iaer rej iookļo̧k 
tōmak im maron̄ jipan̄ kōj bar bōke.
Jack J., 14 iiō dettan, Florida, USA

Etke Anij ej kōtļo̧k tariņae?
Tariņae eļakkar m̧ōttan wōt bwebwenato kōn an armej ioon ļal in jān 
enan̄in kar jino in. Bōtaab Irooj, Irooj in Aenōm̧m̧an eo, eaar jab kōņaan 
bwe jān tariņaeik doon. Ej jan̄ n̄e armej ro an rej kālet n̄an jab iakwe doon 
im “er ejjeļo̧k aer en̄jake, im . . . dike bōtōktōkier make” (Moses 7:33), 
kakkure laļ kōn nana (lale Jenesis 6:11–13). Ro me nana eo aer ej bōktok 
tariņae n̄an laļ in naaj ekajet kōn jerbal ko aer.

Irooj eaar kakien armej ro An n̄an “unujiļo̧k tariņae im kabun̄bun̄ļo̧k 
aenōm̧m̧an” (K&B ko 98:16). Mekarta, n̄e laļ ko rej tariņae n̄ae doon, 
Irooj eaar barāinwōt ba bwe jet iien jej polel ilo kattōrak ņae baam̧le ko, 
laļ ko, im anemkwoj ko ad ņae kakkure, kōjerbal maron̄, im kakien (lale 
Alma 43:47; Alma 46:12–13; K&B ko 134:11). Im Armej ro Rekwojarjar 
ilo Raan- ko Āliktata ro rej pād ilo jarin tariņae ko an laļ ko aer rej poka-
ke pedped eo an “tōl an kiin̄ ro, president ro, ripepe ro, im riekajet ro” 
(Laajrak in Tōmak ko 1:12).

N̄an eļōn̄ļo̧k, lale Gordon B. Hinckley, “War and Peace,” Epr. 2003 kweilo̧k eo eļap; 
“War,” Gospel Topics, topics .lds .org.

Kajjitōk Eo Tok Juon Jilkinļo̧k uwaak eo am̧ im, eļan̄n̄e kwōj kōņaan,  
juon pija m̧okta jān Māe 15, 2018, ilo liahona .lds .org 
(Jibed “Submit an Article ak facebook”).

Uwaak ko remaron̄ kajim̧weiki n̄an jon̄an aetokier 
ak kalikkariļo̧k.

Uwaak ko rej n̄an jipan̄ im kwaļo̧k ļōmņak, ejjab 
āinwōt ennaan ko remālim ikkijāān katak ko an 
Kabun̄ in.PI

“Ekōjkan an petriak kōjeram̧m̧an eo aō jipan̄ eō  
kōm̧m̧ani jokālet ko?”

Ļoor waanjon̄ak eo an Josep Smith im jon̄ak eo an Jepļaaktok eo. 

Jān Elder 
Robert D. Hales 
(1932–2017)
Jān Doulul eo an 
Jon̄oulruo Rijilōk ro

KII EO N̄AN NAAN IN KAM̧OOL IM JEPĻAAKTOK EO

Ilo jerbal eo am āinwōt ritōl ro an Kabun̄ 
in, emakijkij am kōn kajjitōk, “Ekōjkan aō 
bōk juon naan in kam̧ool kōn jepļaaktok 

eo an gospel eo an Jisōs Kraist?”
Bōk juon naan in kam̧ool im erom riok-

tak ej ijjino kōn ekkatak im jar, innām mour 
kōn gospel eo kōn kijenmej im kije im karu-
waineneik im kōttar Jetōb eo. Mour eo an 
Josep Smith im jon̄ak eo an Jepļaaktok 
eo rej waanjon̄ak ko rekanooj em̧m̧an an 
jekjek in. Āinwōt [Aō kwaļo̧k] . . . iien ko an 
Jepļaaktok eo ippāmi, pukōt bun̄tōn ko me 
rej tōlļo̧k n̄an naan in kam̧ool. . . .

Oktakļo̧k 

Ron̄jake Jetōb 
Kwojarjar eo.

Poktak Eļap
Josep Smith eaar ļotak ilo Tijōm̧-

ba 23, 1805 eo, ilo Sharon, Vermont, 
USA. Eaar ļotak n̄an juon baam̧le eo 
me rej jar im ekkatak Baibōļ eo. Ilo 
an kar jodikdik, eaar erom itok limo 
ilo kabun̄ im “poktak eļap” ioon katak 
ko an Kraist, kōn pris ej akwāālel ņae 
pris, im rioktak ņae rioktak” ( Josep 
Smith—Bwebwenato 1:6).

Poktak in . . . eaar ijjino buki epe-
pen m̧oktaļo̧k ilo ta eo kar ņae etan 
Bun̄ Jān Tōmak eo Eļap. Tōre eo an 
Kraist, “ejjamin itok” Rijilōk Paul eaar 
ba, “bwe m̧okta jān raan eo, enaaj itok 
bun̄ eo” (2 Tessalonika 2:3).

Jet epepen ko tokālik in Jerkakpeje 
eo an Kraist, Rijilōk ro An kar m̧an er, 
katak ko An raar jorrāān, im priest-
hood eo kar bōk jān laļ in. Bōtaab 
Paul, eaar lo tōre in ad, kar Kanaan, 
“n̄an jerbal an iien ko re jejjet [Anij en] 
en kobaik men ko otemjej ilo Kraist” 
(Epesōs 1:10). Enaaj kar kōjepļaaktok 
Kabun̄ eo em̧ool an Kraist n̄an laļ in 
bar juon alen. . . .

Josep ej Lo juon Uwaak
Josep . . . , ke eaar 14 iiō dettan, 

eaar lo an make pād ilo “lim̧otak in 
ļōmņak kein [an kabun̄].” Emakijkij 
an kōn kajjitikin e make, “Eļan̄n̄e 
juon [kabun̄ kein] ejim̧we, ewi in 
iaer, im ewi wāween aō naaj jeļā e?” 
( Josep Smith—Bwebwenato 1:17).

Josep eaar ilo̧k n̄an Baibōl eo n̄an 
uwaak ko. “A eļan̄n̄e jabdewōt iaami 
ej aikuj mālōtlōt,” eaar riiti ilo Leta eo 

Moronai im Piliej Kooļ ko
Ium̧win jilu iiō ko ālkin Visōn eo 

M̧oktata, Josep [eaar ba eaar emakijkij 
an en̄jake ebbeer kōnke kōn m̧ōjņo̧ 
ko an im jab wānōk ko]. Bōtaab eaar 
jab jerwaane tōmak eo an ak meļo̧k-
ļo̧k kajoor in jar.

Ilo Jeptōm̧ba 21, 1823, ke eaar 17 
iiō dettan, [ Josep] eaar bukwelōlō 
n̄an kajjitōk “jeorļo̧k bōd kōn aolep 
jero̧wiwi ko [an]” . . . im [n̄an jeļā] aō 
jutak im̧aan [Anij]” (lale Josep Smith—
Bwebwenato 1:29). Ke eaar jar, juon 
meram . . . eaar waļo̧k, ļapļo̧k “m̧ae 
ruum̧ eo eaar meramļo̧k jān lukwol-
pān raelep” (eoon 30). Ilo meram eo 
kar jutak juon armej nuknuk kōn juon 
liboror “ebbooļoļ ekanooj mouj otem 
mouj” (eoon 31). Eaar kūr Josep kōn 
etan im kwaļo̧k kadkad in e make 
āinwōt Moronai. Eaar ba “bwe Anij 
ekar wōr juon an jerbal n̄an [ Josep] 
n̄an kōm̧m̧ane” im kar jiron̄ e kōn 
juon ļo̧o̧k in etto “ej jeje ioon pileij 
gold ko,” me, n̄e kar ukōte, eaar erom 
Bok in Mormon. Bok eo epād ie juon 
ļo̧o̧k an tarlep in gospel eo. (Eoon ko 
33–34) . . . Kar tōlļo̧k Josep n̄an . . . 
ļo̧o̧k eo, kar kalbwin . . . [Ilo] Bat eo 
epaak . . . Cumorah.

Raan eo tok juon Josep kar lo piliej 
ko, bōtaab iien eo ejjan̄in kar jejjet 
n̄an n̄an kwaļo̧ki tok. Moronai eaar 
kōmeļeļeik Josep n̄an ioon e ijo ejja 
raan eo wōt kajjojo iiō ium̧win iiō ko 
emen (lale eoon 52–53). Joseph eaar 
pokake. Kajjojo iiō eaar ilo̧k n̄an bat 
eo ijo Moronai eaar leļo̧k n̄an e “naan 
in tōl” (eoon 54) ikkijien Jepļaaktok 

an Jemes, “en kajjitōk kōn e ippān 
Anij, eo Ej wūjlep n̄an armej otemjej, 
im jab eņo̧uk kake, im Enaaj leļo̧k 
n̄an e”( Jemes 1:5).

Ļoor tōl eo an Jemes, Josep eaar 
ilo̧k n̄an juon bukwin wōjke repaake 
m̧we im̧ōn im jar. Ke eaar kūr n̄an 
Anij, “iaar lo juon jurōn meram . . . 
ar wanlaļtak,” meramļo̧k jān aļ ilo 
raelep, im “ruo Armej ro” raar waļo̧k. 
“Juon iaer . . . , kūr [ Josep] kōn etan 
im ba, im jitōn̄e ļo̧k eo juon—En̄in ej 
Nejū Jitōn bōro. Ron̄jake E!” ( Josep 
Smith—Bwebwenato 1:16–17).

Anij Jemen im Nejin, Jisōs Kraist, 
kar kōnono ippān Josep. Raar 
uwaake kajjitōk eo an. Raar katakin e 
bwe Kabun̄ eo em̧ool an Kraist eaar 
jako jān laļ in. Josep eaar katak bwe 
rein uwaan Doulul in Anij eo raar 
armej ro rejeno̧lo̧k im oktak, Raar jeļā 
kajien kōn etan, im Raar m̧ōņōņō 
n̄an uwaake jar ko an. Lan̄ ko raar 
peļļo̧k, tōre in bun̄ jān tōmak eo eaar 
jem̧ļo̧k, im meram eo an gospel eo 
eaar ijjino romaakļo̧k.

Āinwōt Josep, elōn̄ iaad rej lo 
er make ilo aer pukōt meram eo 
em̧ool. . . . Āinwōt Josep, jej aikuj 
etale jeje ko rekwojarjar, jar, . . . [erom] 
ettā, im [katak] n̄an kōjerbal tōmak.

Jemaron̄ ke lo jon̄ak eo?  

Josep eaar bōk piliej ko ilo Jeptōm̧-
ba 22, 1827, ke eaar 21 iiō dettan. Eaar 
barāinwōt bōk kein jerbal in etto n̄an 
ukōti, kar ņae etan Urim im Thummim 
eo. Kōjerbal kein ukook in ekwojarjar, 
ippānļo̧k Jetōb Kwojarjar eo, Josep 
eaar jino jerbal in ukook eo. . . .

Jepļaaktok eo ej Jepepļo̧k
Ke eaar 23 iiō dettan, Josep eaar 

ukōt piliej ko ke e im [rijeje eo an], 
Oliver [Cowdery,] raar lo juon eoon 
kōn peptaij n̄an jeorļo̧k bōd ko. . . . 
Raar kōņaan jeļā eļapļo̧k. Josep eaar 
jeļā ta eo n̄an kōm̧m̧ane.

Ilo Māe 15, 1829, [ Josep im Oliver] 
raar ilo̧k n̄an wōjke ko n̄an kajjitōk 
ippān Irooj. Ke raar jar, Jon Ripeptaij 
eaar waļo̧k “kōdo̧ in meram” ( Josep 
Smith—Bwebwenato 1:68). E . . . 
ekar peptaiji Rilo̧mo̧o̧r eo ilo mour, 
[im] eaar kabwijer kii ko an priest-
hood eo remenin aikuj n̄an kōm̧m̧ane 
kain̄i jab eo kōn mālim eo an Anij.

. . . Jon . . . kar likūt pā ko pein 
ioon [bōran Josep innām Oli-
ver] im kar leļo̧k Priesthood 
eo an Aron ioerro [kajjojo] 
(lale K&B 13; Josep Smith—
Bwebwenato 1:68–69). . . . 
Ilo jem̧ļo̧k in ļo̧k Māe ak jino 
in Juun 1829, Melkisedek, ak 
Priesthood eo, eutiejļo̧k kar 
leļo̧k ioon Josep im Oliver jān 
Rijilōk Piter, Jemes, im Jon.

Ukook eo an Bok in Mor-
mon eaar barāinwōt dedeļo̧k 

ilo Juun jab eo, im bok eo kar kōm̧-
m̧ane ilo M̧aaj 26, 1830. . . . Raan ko 
tokālik, ilo Eprōļ 6, Kabun̄ eo eaar 
ejaak. . . . Āinwōt kar kanaan jān 
Paul, Kabun̄ eo etto an Kraist eaar 
bar juon alen jutak ioon laļ in.

Bōtaab jerbal eo an Jepļaaktok eo 
ejjan̄in de kar jem̧ļo̧k. . . . [Kirtland 
Tampeļ eo, tampeļ eo m̧oktata kar 
ekka ilo tōre in bōk eddo in,] kar 
aje . . . ilo M̧aaj 27, 1836. Juon wiik 
tokālik, ilo Eprōl 3, juon kweilo̧k eaar 
kōm̧m̧an ie. Ļoor juon jar ekwojar-
jar im meļak, . . . Irooj Jisōs Kraist 
[eaar waļo̧k n̄an Josep im Oliver.] . . . 
Moses, Elias, im Elijah raar barāinwōt 
waļo̧k [ilo Kirtland Tampeļ eo] im 
[leļo̧k kii ko an priesthood] n̄an Josep 
(lale K&B 110).

Juon Jon̄ak n̄an Kōj n̄an Ļoore
Ro jeiū im jatū, jemaron̄ ke lo 

jon̄ak eo? Aolep iien ko reļļap an 
Jepļaaktok eo—Visōn eo M̧oktata, 
waļo̧kļo̧k eo an Moronai im wōn-
m̧aantak eo an Bok in Mormon, im 

jepļaaktok eo an priesthood eo, im 
waļo̧ktok eo an Jisōs Kraist [ilo] tam-
peļ kwojarjar eo An—kar waļo̧ktok 
jān jar. . . .

[Elōn̄ iien ko] iaar en̄jake kam̧ool 
eo ban kowane an Jetōb eo an 
Anij, āinwōt juon kijeek ebwil ilo 
būruwō, bwe gospel eo kōjepļaaktok 
em̧ool. . . . [Eļan̄n̄e kwojjab jeļā men 
kein kōn kwe make,] ikōņaan kwa-
ļo̧k bōk kūr eo kar letok jān Moronai 
ilo Bok in Mormon: “Im n̄e kom̧ naaj 
būki men kein, ikōņaan kōketak kom̧ 
bwe kom̧in kajjitōk ippān Anij, Jemān 
Indeeo, ilo etan Jisōs Kraist, eļan̄n̄e 
men kein rej jab m̧ool; im eļan̄n̄e 
kom̧ naaj kajjitōk kōn juon bōro 
em̧ool, kōn lukkuun kōttōpar, im 
ewōr tōmak ilo Kraist, Enaaj kwaļo̧k 
m̧ool in n̄an kom̧, jān kajoor eo an 
Jetōb Kwōjarjar. Im jān kajoor eo an 
Jetōb Kwōjarjar kom̧ maron̄ jeļā m̧ool 
eo an men ko otemjeļo̧k” (Moronai 
10:4–5). . . .

. . . Ļoore waanjon̄ak eo an Josep 
Smith im jon̄ak eo an Jepļaaktok eo. 
Oktakļo̧k n̄an Irooj. Bukwelōlō ilo jar. 

Kajjitōk ilo Tōmak. Ron̄jake 
Jetōb Kwojarjar eo. . . . Im ilo 
etan Jisōs Kraist, ij kallim̧ur, 
“Eļan̄n̄e kom̧ij . . . kajjitōk 
ippān [ Jemed Ilan̄] ilo tōmak, 
lōke bwe kom̧ naaj bōk, kōn 
niknik ilo kōjparok kien ko 
[an Irooj], em̧ool otem m̧ool 
men kein naaj kwaļo̧ki n̄an 
kom̧” (1 Nipai 15:11). ◼

Jān kōnono eo an Oktoba 2003 kweilo̧k 
eo eļap.

Jemaron̄ ke lo jon̄ak eo?  Aolep iien ko reļļap an Jepļaaktok eo kar waļo̧ktok jān jar.
JE

Jān Faith Sutherlin Blackhurst
Māākjiin ko an Kabun̄ in

Baj ba kwoj pād ilo juon tūreep juon 
wiik aitokan n̄an tarkijet ippān 
baam̧le eo an eo m̧ōttam̧. Ekanooj 

ļap am limo, bōtaab kwoj jino in būrom̧ōj 
kōn baam̧le eo am̧ make. Innām jemam̧ 
ej jeje waj n̄an eok n̄an lale ejiet men 
otemjej—ej ta eo kwar aikuji n̄an en̄jake 
iakwe im keememej.

Mour ioon laļ in ekadu. Anij ejjab jeje 
n̄an kōj, bōtaab jej ettoļo̧k jān kapijuk-
nen eo ad ilan̄, kōn menin juon wāween 
Jemedwōj Ilan̄ ej kwaļo̧k An iakwe n̄an 
kōj ej kōn jilkintok rikanaan ro.

JUON KŌMEĻEĻE EO ILO DIPDIKIN AN JEPĻAAKTOK EO

 Kabun̄ eo.Rikanaan ro rej tōl ta eo ņae etan 
tōre in iien bōk eddo ko, tōre in 
iien bōk eddo ko, tōre ko an iien n̄e 
(1) Anij ewōr juon an ritōl an priest-
hood kar kōmālimi ioon laļ in (2) ritōl 
in, juon rikanaan, ej katak kōn karōk 
in lo̧mo̧o̧r eo kajju jān Anij. Innām 
rikanaan eo ej katakin, ak leļo̧k,  
gospel eo n̄an armej ro.

Kōnke kōn jeje ko rekwojarjar, jeje-
ļā kōn elōn̄ tōre in iien bōk eddo ko. 
Jet iaan ko raorōk raar ko an Adam, 
Inōk, Noa, Ebream, Moses, Jisōs 
Kraist, im Josep Smith. Irooj eaar jino 
juon tōre in iien bōk eddo kōn kajjojo 
rikanaan rein.

TŌRE IN IIEN BŌK EDDO

N̄an katakin gospel eo, kwonaaj maron̄ in  

kōmeļeļeik ta in bun̄ jān tōmak, iien bōk eddo ko, 

im Jepļaaktok eo rej. Jaat in emaron̄ jipan̄.

Anij ej kūr juon rikanaan, eo 

ej katakin gospel eo em̧ool an 

Jisōs Kraist.

JUON KŌMEĻEĻE EO ILO DIPDIKIN AN JEPĻAAKTOK EO

EKŌJKAN AN BUN̄  
JĀN TŌMAK WAĻO̧K

Armej ro me rej ļoor katak ko an 
rikanaan eo rej jeraam̧m̧an.

Jet iaan armej ro rej erom uteij 

bōro im kowaan rikanaan eo.

Būn̄ Jān Tōmak eo=nana. N̄e juon armej ak 
kumi ej oktakļo̧k jān m̧ool ko an gospel eo an Jisōs 
Kraist, kowaan rikanaan ro, im jino jerawiwi, rej 
pād ilo bun̄ jān tōmak.

Juon jepļaaktok ej juon jerbal in bar 
kōro̧o̧ltok juon men n̄an jekjek eo an jinoin 
tata. Ejjab juon bar ejaake, eo ej ukōt juon 
men epād kadede n̄an ejaake juon men 
ekāāl. N̄an waanjon̄ak, eļan̄n̄e kwar kōņaan 
kōjepļaaktok juon em̧ em̧or, kwonaaj kar 
bar kalōke kōn ejja ļamļam eo wōt an me 
kar jino in tata. Komaron̄ kōņaan kobaik 
juon jikin kōmāņeņ ekāāl, bōtaab kwonaaj 
kar ukōt m̧weo, ejjab kōjepļaaktok.

Gospel eo an Jisōs Kraist kar aikuj in 
kōjepļaaktok kōnke eaar jako ilo iien Bun̄ 
Jān Tōmak eo Eļap. Armej ro raar mour 
ium̧win epepen ko ilo an ejjeļo̧k Kabun̄ 
e em̧ool. Kōn menin Irooj eaar kōjepļaak-
tok Kabun̄ eo An im gospel eo kōn Josep 
Smith, ejja āinwōt an kar rikanaan ro etto kar 
kanaan.(lale Aiseia 2:1–3; 29:13–14; Jerbal 
3:19–21; Revelesōn 14:6–7; 2 Nipai 3:3–15).

Gospel eo em̧ool an Jisōs Kraist ej pād 
n̄an an pād wōt—kōn menin kwonaaj ke 
pād wōt ie? Em̧ool men̄e laļ in ej ļapļo̧k 
im ļāpļo̧k wōt an nana, Kabun̄ eo an Jisōs 
Kraist enaaj pād wōt n̄an jem̧ļo̧kin.

Ewōr juon am̧ kālet n̄an kōm̧m̧ane—
ejja kālet eo wōt me aolep armej raar aikuj 
kōm̧m̧ane jān jino in iien: kwonaaj ke ļoor 
rikanaan eo? Eļan̄n̄e kwoj, kwonaaj jera-
am̧m̧an im bōk Jetōb eo n̄an tōl eok.

TŌRE IN IIEN BŌK EDDO

BUN̄ JĀN TŌMAK

JEPĻAAKTOK EO

ADAM
INŌK

EBREAM

NOA MOSES

JEBAN KO AN 
TŌRE IN IIEN BŌK 

EDDO KO
Rikanaan rein kar kūr jān Anij, “kōn 

tōmak aer eļap im jerbal ko aer rem̧m̧an” 
(Alma 13:3; bar lale Ebream 3:22–23). Kii 

ko an priesthood eo raar kabwijeri kar  
kōjepļaakitok n̄an Rikanaan Josep Smith.

Erkein rej jet men ko rekaitoktok limo kōn 
rikanaan rein. Lale bar ta komaron̄ katak jān 

er ilo am̧ ekkatak jeje ko rekwojarjar.

Adam eaar juon 
bainier em̧ool: eaar 
armej eo im̧aan tata 
ioon laļ in im rikanaan 
eo m̧oktata! Eaar 
katakin baam̧ļe eo 
an gospel eo, bōtaab 
em̧ool ilo jino in, elōn̄ 
“kappukot kapilōk ko 
aer make ilo marok” 
im kar kowaan m̧ool 
eo (Moses 6:28).

Kwonan̄in ke kar ron̄ kōn 
aolepān jikin kweilo̧k 
eo kar bōk lōn̄ļo̧k n̄an 
lan̄? Ekwe, jikin kweilo̧k 
Zaion—kar ejake jān 
Inōk—kar kanooj in jim̧we 
jon̄an armej ro raar ilo̧k 
n̄an jokwe ippā Anij (lale 
Moses 7:23).

Kwojeļā kōn wa eo 
waan Noa. Ruwalitōk 
wōt armej ro—baam̧ļe 
eo an Noa—kar mour 
jān Ibwij leplep eo kōn-
ke raar ron̄jake kakkōl 
ko an Noa (lale Jenesis 
7; Moses 8). Bōtaab 
kwar jeļā ke bwe eaar 
bōk priesthood eo ke 
eaar 10 iiō dettan (lalee 
K&B 107:52) im bwe 
“riineea eo . . . kappukot 
Noa n̄an bōk mour eo 
An”? (Moses 8:18).

Ebream eaar m̧ōttan wōt 
jidik katok kake jān pris 
ro renana, bōtaab juon 
enjeļ eaar lo̧mo̧o̧ren e 
(lale Ebream 1). Eaar wōr 
jet an revelesōn ko reka-
bwilōn̄lōn̄, ekoba juon 
vison kōn mour eo m̧okta. 
Membōr ro an Kabun̄ in 
rej jān bwijjin, im bujen 
Ebream ej etōņake ālkin 
etan. (Lale Ebream 2–5.)

Moses eaar tōl RiIsreal 
ro jān Egypt im kar 
jipan̄ er bōk aenōm-
kwoj. Eaar “niknik kap-
pukot n̄an kokwōjarjar 
armej ro an bwe ren 
maron̄ lo turin mejān 
Anij; Ak rekar kapen 
burueer im kar jab 
maron̄ pād ilo im̧aan 
Mejān” (K&B 84:23–
24). Ilo m̧ool, kōnke 
kōn bun̄ jān tōmak eo 
aer, raar jōbwābwe ilo 
āne jem̧aden ium̧win 
40 iiō ko!

JISŌS 
KRAIST
Jisōs Kraist eaar jab 
wōt katakin gospel 
eo im kōm̧m̧an elōn̄ 
kabwilōn̄lōn̄ ko, ak Eaar 
barāinwōt ejake Kabun̄ 
eo An ioon laļ in. Eaar 
en̄taan kōn jerawiwi ko 
ad im kar debwāle im 
jerkakpeje n̄an kōmaron̄ 
kōj n̄an anjo̧ ioon mej ilo 
jetōb im kanniōk. E ej 
demān Kabun̄ eo An rai-
nin, im E im Jemed Ilan̄ 
rej un jān priesthood 
mālim eo.

BUN̄ JĀN TŌMAK EO EĻAP
Ālkin Jerkakpeje eo an Rilo̧mo̧o̧r, Rijilōk ro An im ritōl 
ro jet an Kabun̄ in raar kajieon̄ kajeded gospel eo, 
bōtaab armej raar kowaan katak ko aer im em̧ool m̧an 
aolep Rijilōk ro. Kōn nana eo an armej ro, tarlep eo 
an gospel eo kar jako jān laļ in. Laļ in eaar jakoļo̧k ilo 
marok ilo jetōb (lale Aiseia 60:2).
•  Ium̧win elōn̄ļo̧k jān 1,000 iiō ko, armej ro raar jab 

bōk kain̄i ko an lo̧mo̧o̧r, kōjeraam̧m̧an ko an tampeļ, 
ak tōl jān juon rikanaan.

•  M̧ool ko raorōk kar jako jān Baibōļ eo.
• Ļōmņak ko rebōd kar katakin kōn m̧ool in piktok 

eo an Anij.
•  Jet iaan kain̄i ko an lo̧mo̧o̧r raar oktak ak katakin ilo 

jab jim̧we (lale Aiseia 24:5).
•  Āliktata bun̄ jān tōmak in eaar tōlļo̧k n̄an ejaak an 

elōn̄ m̧ōn jar ko.

BAR EJAAKE
Ilo iien Bun̄ Jān Tōmak eo Eļap, jet armej in- kabun̄ ilo 
Europe raar kile bwe gospel eo an Jisōs Kraist kar 
jab katakin ilo jim̧we. Riejaak rein raar jab rikanaan 
ro, bōtaab raar kōm̧m̧ane ijo em̧m̧an tata ippāer n̄an 
katakin m̧ool eo āinwōt aer kar meļeļe kake. Raar 
jipan̄ kōm̧m̧an bwe Baibōļ eo en maron̄ etal n̄an elōn̄ 
armej ro. Elōn̄ raar tariņae kōn anemkwoj in kabun̄ 
im kōpeļļo̧k iaļ eo n̄an Jepļaaktok eo an gospel eo.

JOSEP SMITH
Kōn menin tarlep in gospel eo eaar ke jako n̄an 
indeeo? Jaab! Anij eaar bar kwaļo̧k m̧ool ko raorōk 
n̄an Josep Smith bar juon alen. Rikwōj meļan lan̄ 
ro raar kōjepļaaktok aolep kii ko an priesthood 
remenin aikuj n̄an e (lale K&B 27:8–13; 110; 
128:18–21), kōm̧m̧an bwe “tōrean iien eddo ko” 
(K&B 138:48). Ej barāinwōt jeļā kake āinwōt armej 
ro rekwojarjar illo raan- ko āliktata kōnke ej tōre in 
iien bōk eddo m̧okta jān Itok EO Kein Karuo an 
Jisōs Kraist.

JEPĻAAKTOK EO
Kwojeļā ta? Ewōr IPPAM̧ kōjeraam̧m̧an  
ko an Jepļaaktok eo. Aaet, kwe!
•  Kabun̄ eo an Jisōs Kraist kar kōjepļaaktok kōn 

juon rikanaan im rijilōk ro n̄an tōle.
•  Bok in Mormon, Katak im Bujen ko, Bōōr Eo 

Eļap Wōņāān, im revelesōn ko jet raan kein kar 
kōjepļaaktok m̧ool ko raorōk me raar jako (lale 
2 Nipai 27).

•  Josep Smith eaar bōk Priesthood eo an Aron 
jān Jon Ripeptaij (lale K&B 13) im Melkesedik 
Priesthood eo jān Rijilōk Piter, Jemes, im Jon 
(lale K&B 128:20).

•  Rikabwijer priesthood ro kar kōmalim n̄an kōm̧-
m̧ani kain̄i ko an lo̧mo̧o̧r ilo jejjet.

•  Im jejeļā bwe m̧ool eo ejjamin naaj bar jako kōn 
bar juon bun̄ jān tōmak (lale Daniel 2:44). ◼

Kwoj Pād Ijin



Jān Sarah Hanson

Ļōmņak am̧ riiti aolep men ko kōn Rilo̧-
mo̧o̧r eo ilo jeje ko rekwojarjar—Baibōļ 
Kwojarjar eo, Bok in Mormon, Katak 

im Bujen ko, Bōōr eo Eļap Wōņāān. Kōnono kōn 
elōn̄ alen im jerbal men ko emenin aikuj! Bōtaab ilo 

Jānwōde 2017, Būreejtōn Russell M. Nelson kar letok 
juon idajon̄jon̄ n̄an kōm̧m̧an men jab in—n̄an ekkatak 

aolep men ko me Jisōs eaar ba im kōm̧m̧ani ilo jerbal 
ko rekwojarjar. Būreejtōn Nelson eaar ba bwe kadedeļo̧k 

būroojāāk eo eaar kōm̧m̧an bwe en “juon em̧m̧aan eoktak.” 
Eaar jab katak eļapļo̧k wōt kōn Jisōs Kraist bōtaab barāinwōt 

en̄jake juon wujlepļo̧k ekāāl n̄an E.1

Kwoj barāinwōt maron̄ kepaakļo̧k eok n̄an Kraist ilo am̧ katak 
kōn E. Ekkatak kōn mour eo An im jibadbad eo ej karuwaineneik 

aenōm̧m̧an eo An n̄an mour eo am̧ im jipan̄ eok itok n̄an jeļā E im 
Jemedwōj Ilan̄. Riiti ekōjkan an jodikdik rein kar uwaake kajjitōk ko: 

(1) Ta bwebwenato in jeje ko rekwojarjar em̧m̧an ippam̧ kōn Rilo̧mo̧or 
eo im etke? (2) Im ekōjkan an ekkatak ko am̧ kōn gospel eo kar bōktok 

n̄an eok aenōm̧m̧an? DI

Ilo am̧ katak kōn Jisōs 
Kraist, kwoj karuwaineneik 

aenōm̧m̧an im piktok eo An 
n̄an mour eo am̧.

Em̧m̧an ippa bwebwenato eo kōn rilōba ro 10 kōnke Kraist eaar kwaļo̧k ewi jon̄an an 
iakwe rilōba eo me eaar kam̧m̧oolol E. Eaar ba, “Am̧ tōmak ear lo̧mo̧o̧rōm̧” (Luk 17:19; 
lale eoon ko 11–19). Ij iakwe jouj eo emeanwōd me Ej kwaļo̧k n̄an aolep.

Kōnke kōn jet kabūrom̧ōjm̧ōj ko reļļap ejjab etto ilo jikuuļ eo aō, aolep ro ijo rej 
aikuji eļap aenōm̧m̧an in kaenōm̧m̧an. Iaar lo kajoor im aenōm̧m̧an ilo ekkatak ko aō 
ilo jemenere. Rūkaki ro ilo jemenere rej kōm̧m̧an bwe jeje ko rekwojarjar im gospel 
eo rej lukkuun in jejjet n̄an aoelp. Elukkuun in em̧m̧an n̄an lo oktak eo ilo kūlaaj-
ruum̧ in jemenere keidik n̄an juon kūlaajruum̧ bajjōk. Ewōr juon en̄jake eoktak 
ijo me ej bōktok aenōm̧m̧an.
Gabriel S., 16 iiō dettan, Colorado, USA

Bwebwenato eo an Alma kōn tōmak im naan an Anij (lale Alma 32:18–
43) eaar katakin eō bwe n̄e jej iakwe ro jet, ro jet rej iakwe kōj. Āinwōt 
an kar Alma kōmeļeļeik n̄an armej in Zoram ro, tōmak ej āinwōt 
juon ine. Ej tōmak bwe juon men ej m̧ool ilo jab lukkuun pād ijo 
n̄an leo. Tōmak ej eddōkļo̧k n̄e juon armej ewōr an ikdeelel n̄an 
tōmak im ron̄jake naan an Anij. Aolepān menin eaar jipan̄ n̄a 
erom jo̧kne, kōkajoorļo̧k būruwō, im bōk juon naan in kam̧ool 
bwe Jemedwōj Ilan̄ ej lō eō kōn māj in iakwe im meanwōd.

Ilo aō ekkatak jeje ko rekwojarjar aolep raan, em̧m̧an-
ļo̧k aō meļeļe kōn iakwe eo an Rilo̧mo̧o̧r n̄an kōjwōj 
kajjojo. Jeļā in ejipan̄ eō kōmeļeļeik n̄an ro m̧ōtta ilo 
jikuuļ bwe rejjab makeļo̧k n̄e ewōr aer inepata ko 
kōnke ewōr juon Anij ej iakwe kōj.
Maria D., 17 iiō dettan, Guadalajara, Spain

Em̧m̧an ippa ilo 3 Nipai 17 ke Rilo̧mo̧o̧r 
ej loļo̧k Riamedka ro im kūrļo̧k ajri ro 
n̄an itok n̄an E. Ej jijet ippāer im joļo̧k 
iien ippāer juon illo̧k juon. Ej juon 
bwebwenato eo ekabwilōn̄lōn̄ n̄an 
eō bwe ej kwaļo̧k wōn Jisōs Kraist 
im ewi jon̄an iakwe eo An n̄an 
kōjwōj kajjojo. Ij tōmak Enaaj 

Ij iakwe ke Kraist ej itok n̄an Amedka, kajjitōk eļan̄n̄e 
ewōr jabdewōt enan̄inmej im ikkinejnej ibwilijier, 

innām kōmour er. Innām Ej kōjeraam̧m̧an ajri ro 
reddik. (Lale 3 Nipai 17.) Ij ļōmņak ej juon bwebwenato 

elukkuun em̧m̧an im kajoor. Em̧m̧an ippa ajri ro, im em̧m̧an 
ippa n̄e armej rej leļo̧k eļapļo̧k iakwe n̄an er, kōnke ajri ro rej 

lukkuun erreo. Bwebwenato ej kwaļo̧k n̄an n̄a m̧wilaļ in iakwe 
eo an Rilo̧mo̧o̧r eo n̄an kōj. Jān An kar bwe an iakwe armej ro ilo 

tōre eo n̄an kōm̧m̧an jabdewōt men Emaron̄ kar, E emaron̄ iakwe 
kōj rainin barāinwōt.

Aiseia 53:3 ej ba Rilo̧mo̧o̧r eo ej “juon armej in būrom̧ōj, im 
Ear jeļā liaajlo̧ļ.” N̄e ij ļōmņak kōn Pinmuur eo an Kraist, ta eo 
Eaar dipuki n̄an kōj, im ekōjkan jeorļo̧k aō bōd n̄e ij ukweļo̧k jān 
jerawiwi ko aō, ij lukkuun in en̄jake aenōm̧m̧an. Elōn̄ armej ro ilo 
Bok in Mormon—ļōm̧aro nejin Mosaia, Amōn, im Alma eo Edik—
raar kōm̧m̧an bōd m̧okta, bōtaab kar maron̄ jeorļo̧k aer bōd. Raar 
oktakļo̧k n̄an Kriast, kar ukweļo̧k, im erom waanjon̄ak ko rem̧m̧an 
me jemaron̄ katak jāni rainin. Ekaenōm̧m̧an n̄an n̄a n̄an jeļā bwe 
maron̄ jeorļo̧k bōd ko aō barāinwōt.
Alina T., 18 iiō dettan, Oregon, USA

Bwebwenato in jeje ko rekwojarjar em̧m̧an ippa ej kōn Jisōs 
ke Eaar ukōt dān eo n̄an wain ilo iien juon m̧are, ke Jinen eaar 
kajjitōk an jipan̄ (lale Jon 2:1–11). En̄in ej eo em̧m̧an ippa kōnke 
bwewenato ej kwaļo̧k kautiej eo an Jisōs n̄an kōrā ro im Jinen 
eļap tata. Bwewenato in ej kōketak ajri ro n̄an pokake ro jinier im 
jemeer, ejjab kōn mijak bōtaab kōn iakwe eļap. Waanjon̄ak eo an 
Jisōs Kraist ej ta eo aolep rej aikuj kajjieon n̄an e. An iakwe n̄an 
Jinen eaar jab bōjrak, im barāinwōt ad iakwe aikuj in n̄an ro jinen 
im jemed. Ej barāinwōt eoon eo em̧m̧an ippa kōnke An kabwi-
lōn̄lōn̄ ej juon m̧akūtkūt in jerbal in jipan̄, im jej barāinwōt maron̄ 
kōm̧m̧ani kabwilōn̄lōn̄ ko kōn jipan̄ ro jet.

Bwebwenato in im bwebwenato ko jet ilo jeje ko rekwojarjar 
kar bōktok n̄an eō aenōm̧m̧an. Ekanooj in kaenōm̧m̧an ilo jeļā bwe 

jijet ippād 
wōj kajjojo 

barāinwōt 
n̄e jej aikuji 

An jipan̄.
Iiō in iaar ida-

jon̄jon̄ eō make n̄an 
riiti juon alen in jeje 

ko rekwojarjar aolep 
raan. Ke iaar kōm̧m̧ane, 

iaar erreim̧aanļo̧k n̄ane 
aolep raan. Iaar katak ekanooj 

ļap jān naan ko im bwebwenato 
ko ilo jeje ko rekwojarjar ke iaar 

kajieon̄ joļo̧k iien n̄an meļeļe kaki, 
im em̧ōj aō epaakeļo̧k Jemedwōj Ilan̄ 

im Rilo̧mo̧or eo ke iaar katak kōn Er 
barāinwōt. Men jab in eaar bōktok eļāp 

aenōm̧m̧an n̄an mour eo aō.
Anna C., 17 iiō dettan, Montana,USA DI

KALIMJŌK WŌT E
“Ad ejekiiik rej aikuj dim ilo Rilo̧mo̧o̧r im gospel 
eo An. Menin ej aikuj kijejeto ko ad kōļmenļo̧k-
jeņ n̄an reilo̧k n̄an E ilo aolep ļōmņak. Ak n̄e 
jej kōm̧m̧ane menin, pere ko ad im mijak ko 
ad rej jako.”
Būreejtōn Russell M. Nelson, “Bōktok Kajoor 
eo an Jisōs Kraist ilo Mour ko Ad,” Epr. 2017 
kweilo̧k eo eļap.

eļan̄n̄e inaaj aolep iien kajjieon̄ n̄an katak kōn Kraist im ļoor katak ko 
An, imaron̄ bar ro̧o̧l n̄an ippān Jemedwōj Ilan̄ eo em̧m̧an juon raan.
Anne R., 17iiō dettan, Victoria, Australia

Ij iakwe bwebwenato eo kōn Kraist im likao eo em̧wie (lale Mark 
10:17–22). Ej letok n̄an eō elōn̄ kōļmenļo̧kjeņ ko im erreim̧aanļo̧k 
ko kōn likūt Anij im̧aan ilōn̄ in men otemjej. Ke kar kajjitōk n̄an 
wia kaki aolep m̧weiuk ko an ilo mour in enaaj kar lukkuun in pen 
kajjitōk eo n̄an enan̄in aolep armej. Bōtaab ij ļōmņak bwe kōn 
m̧ōņōņō in likūt Anij ioon m̧weo ko ej juon iaan men ko me kajjojo 
iaad ej aikuj katak kake ilo mour in. Iakwe eo an Jisōs Kraist 
ejjeļo̧k jem̧ļo̧k in n̄an kōj ej m̧ool in ļap. Ej lukkuun in em̧m̧an jān 
jabdewōt bwebwenato kōn jāān ak m̧weiuk ko jej bōk ilo mour in.

Riiti jeje ko rekwojarjar rej bōktok n̄an eō aenōm̧m̧an im kae-
nōm̧m̧an, ej barāinwōt ļapļo̧k jān māletlet im meļeļe. Men̄e imaron̄ 
jab iien otemjej en̄jake kajoor eo an ekkatak jeje ko rekwojarjar m̧ō-
kaj an waļo̧k, ijeļā bwe riiti jeje ko rekwojarjar rej kareel ilo em̧m̧an 
mour eo aō im jipan̄ eō n̄an en̄jake Jetōb eo im kile im̧we ko An.
Yuzhen C., 19 iiō dettan, Taichung, Taiwan

Ke Kraist ej pād ilo iaļ eo An n̄an lo juon jiron̄ me epaak an jako, kōrā 
eo eaar to̧rļo̧k bōtōktōkin ej jibwe wōt nuknuk eo An im kar mour. 
Kraist ej oktakļo̧k n̄an jipan̄ liin ālkin kile bwe liin eaar an̄uri E (lale Luk 
8:43–48). Kōjekdo̧o̧n etal n̄an jipan̄ bar juon, Kraist eaar kōm̧m̧an iien 
n̄an liin barāinwōt. Kraist ej kōm̧m̧an iien n̄an aolepādwōj barāinwōt.

Eļap an kanooj poub mour eo aō, ettōrļo̧k n̄an jikuuļ ak kūlaj in 
ballet ko ak jerbal ko jet. Ilo aolepān men jab kein, ejjab aō iien 
makeļo̧k ak en̄jake aenōm̧m̧an. N̄e ij riiti jeje ko rekwojarjar aō 
ak jar, ij en̄jake aenōm̧m̧an. Em̧m̧an n̄an en̄jake wāween jab eo 
im bōk kakkije jān poub ko. Ilo iien in aenōm̧m̧an ko, ij eddōk 
epakeļo̧k Rilo̧mo̧or eo im eddōkļo̧k ilo gospel eo. ◼
Zoe B., 17 iiō dettan, Utah, USA

Rijeje eo ej jokwe ilo Utah, USA.

KAKEEMEMEJ KO
 1. Lale Russell M. Nelson, “Prophets, Leader-

ship, and Divine Law” (nokon in jotan eo 
n̄an rūm̧m̧an ded ro ipeļaakin laļ in, Jān. 
8, 2017), broadcasts .lds .org; “Bōktok 
Kajoor eo an Jisōs Kraist ilo Mour ko 
Ad,” Epr. 2017 kweilo̧k eo eļap; “Study 
the Savior’s Words,” Liahona, Jān. 
2018, 56–59.

Ta Meļeļein Japļaaktok eo n̄an N̄a

Jepļaaktok eo an Kabun̄ in ekar ijjino iien eo Jemedwōj Ilan̄ im Jisōs Kraist rekar lotok Josep Smith ilo 1820. Ālkin 
menin, elōn̄ men ko raorōk rekar waļo̧k n̄an kōro̧o̧ltok Kabun̄ eo an Jisōs n̄an laļ in. Riiti kaat kein, mwijti, kūļu ki 

n̄an juon peba, im ikkure.

Josep Smith ekar 
ukōt pileej ko̧o̧ļ 
ko . . .

Jemedwōj Ilan̄ im 
Jisōs Kraist rekar 
waļo̧k n̄an Josep 
Smith . . .

Jon Ripeptaij 
ekar leļo̧k 
Priesthood eo an 
Aron n̄an Josep 
Smith im Oliver 
Cowdery . . .

Piter, Jemes, im 
Jon rekar karo̧o̧ļ-
tok Melkisedek 
Priesthood eo.

. . . bwe ijeļā ewōr 
ānbwinier āinwōt 
n̄a!

. . . bwe in maron̄ 
riiti Bok in 
Mormon!

. . . bwe in maron̄ 
peptaij tok n̄an 
Kabun̄ eo an 
Jisōs Kraist im 
Armej ro Rekwo-
jarjar ilo Raan- ko 
Āliktata!

. . . bwe in maron̄ 
bōk mennin letok 
eo an Jetōb Kwo-
jarjar eo!

Kabun̄ eo ekar 
ejaak ilo Eprōļ 6, 
1830 . . .

Emma Smith ekar 
ae al n̄an bōk in 
al eo jinointata 
an Kabun in . . .

Ilo Kirtland Tem-
ple, Elijah ekar 
leļo̧k mālim eo 
n̄an Josep Smith 
n̄an liāpe baam̧le 
ko.

Irooj eaar kakien 
Armej ro rekwo-
jarjar n̄an kōm̧-
m̧an juon mo̧ttan 
jonoul kōn 10 
bōjāān . . .

Aurelia Rogers 
ekar jino Primary 
Association eo 
n̄an katakin ajri 
ro ilo jukjukin pād 
eo an . . .

. . . bwe in maron̄ 
etal n̄an m̧ōnjar 
eo!

. . . bwe in maron̄ 
al al ko.

. . . bwe in maron̄ 
kōm̧m̧an jerbal in 
menmenbwij im 
etal n̄an tampeļ 
eo!

. . . bwe in maron̄ 
jipan̄ im kōm̧m̧an 
joortak ko.

. . . bwe in 
maron̄ etal n̄an 
Būraimere!

R I J I L Ō K  R O  R E J  K A M̧ O O L  K Ō N  K R A I S T .

KŌ
M

EĻ
EĻ

E 
JĀ

N 
TA

IA
 M

O
RL

EY

“Āinwōt juon iaan rijerbal ro An, ij kwaļo̧k aō kam̧ool bwe Jisōs Kraist ej  
RiKraist eo, ad Ripinmuur im ad Rilo̧mo̧o̧r. Ijeļā bwe E ej mour im bwe 
An kean im tūriam̧o̧ rej peļļo̧k n̄an kōj aolep.”

Jān Elder David A. Bednar
Jān Doulul eo an Jon̄oulruo Rijilōk ro
Jān “Kea in Tūriam̧o eo an Irooj,” Liahona, May 2005, 99.

“Inaaj . . . kapeļļo̧k wūnto ko an  
lan̄, im lutōkļo̧k jeraam̧m̧an” (Malakai 3:10

Ke ikar rittoļo̧k ilo Guatemala, ekwe wōr juon an 
baam̧le eo aō m̧ōn kōm̧m̧an uniform in ikkure.

Jema ekar kōņaan bwe ajri ro ilo baam̧le eo am en 
tiljek ilo jerbal. Kōm̧ ekar jipan̄ e ilo m̧ōn kōm̧m̧an 
nuknuk eo. Ke ikar dik wōt emākijkij aō kar ioon 
jorāān. Aolep iien ij rube men ko otemjej! Ak ke ikar 
rittoļo̧k, jema ekar kōtļo̧k bwe in lale mejin in kōm̧m̧an 
nuknuk ko.

Jema ekar kōļļā wōņāān jerbal ko kōm̧ kar kōm̧m̧ani. 
Innām ej kajjitok, “Kwonaj ta kōn jāān eo am?” Iaar jeļā 
uwaak eo ejimwe: “Kōlļā juon m̧ōttan jon̄oul eo aō im 
kōjparoki n̄an aō mijen.”

Ke ekar 13 aō iiō, pejnej eo am ekar dikļo̧k an kōm̧-
m̧an jāān. Kōm̧ kar joļo̧k mejin in keke ko am. Ijjelo̧kin 
rūbukwi rijerbal ro, ekar wōr wōt dikļo̧k jān ļalem rijer-
bal ro. Rekar jerbal ilo etōn̄aak eo am ilo m̧weo imom̧.

Iien otemjej ij kōļļā juon m̧ōttan jon̄oul, ak ikar jab 
lukkuun meļeļe ewi jon̄an aorōk in. Innām ikar ekkatak 

juon katak ekabwilōnlōn. Juon jibbon̄ in 
Jādede ikar rōn an jinō im jema kōnono ilo 

anikien eo edik. Jema ekar ba n̄an jinō bwe ebwe jāān 
eo n̄an kōļļā juon m̧ōttan jon̄oul ak wia mōn̄ā. Ejabwe 
n̄an kōm̧m̧ane ruo iaan men kein. Iaar inepata. Ta eo 
jema enaj kōm̧m̧ane?

Jabōt eo ikar loe an jema leļo̧k juon envelope n̄an 
branch būreejtōn eo. Ekar kalet n̄an kōm̧m̧ane juon 
m̧ōttan jon̄oul! Ikar m̧ōņōņō bwe ekar, ak ikar barāin-
wōt inepata. Ta eo kōm̧ naaj mōn̄ā?

Jibbon̄ eo juon, jet armej rekar kōļļaļļaļ ilo kōjem̧ eo 
am. Rekar ba n̄an jema bwe eļap aer aikuj iuniform ilo 
iien eo em̧ōkajtata. Ekkā wōt an armej kōļļāik kōm̧ m̧o̧k-
ta jān an wōrtar eo dedeļo̧k. Ak armej rein rekar kōļļāik 
jema raan eo, aaet m̧okta jān am kōm̧m̧ani iuniform ko!

Ilo juon wiik, ikar ekkatak juon katak eaiboojoj me 
ej pād ippa n̄an indeeo. Kien juon m̧ōttan jon̄oul ej 
jipan̄ kōj kalōk tōmak eo ad im kwaļo̧k ad kam̧m̧oolol 
n̄an Jemedwōj Ilan̄. Kōļļā juon m̧ōttan jon̄oul ej juon 
kōjeraam̧m̧an! ◼KŌ

Jān Elder  
Valeri V. Cordón

Jān Jiljilimjuonn̄oul eo

Juon Katak Ekabwilōn̄lōn̄

Jān Ray Goldrup
Pedped wōt ioon juon bwebwenato em̧ool

Kein jerbal ko ej kakeememej ļo̧k Miguel kōn bar 
juon men eo ej iakwe. Aolep iien Abuelo ej leļo̧k kijen 
Miguel tōn̄al n̄e ej jipan̄ karreo.

Ak Miguel ekar kwōle kiiō! Ejeļā bwe ejjab aikuj 
in ebbōk m̧ōn̄ā n̄e ejjab kajjitōk m̧okta, ak eļak lale 
Abuelo enej boub ium̧win jidik iien. “Bolen ijjab aikuj 
kōttar,” Miguel ekar ļōmņak.

Miguel ekkar edded ium̧win tebōļ eo im pukōt 
bato in tōn̄al ko. Ekar obrak kōn tōn̄aļ ko rennotata 
ippān—retōn̄al im bwil ippān chili pota! Ke ekar kōp-
peļļo̧ke, Miguel ekar en̄jake an jidik mijak. Ak tōn̄an ko  
rekar lukkuuj kaijjōļjōļ. Ekar ekairir im likūti ilo lo̧n̄iin.

Ejjab to jen iien eo armej eo ekar wia ekar etal. 
Abuelo ekar bōk juon mōttan nuknuk im jone ilo dān. 
Menin ej jipan̄ nuknuk kein bwe en emāeoeo im pido-
do n̄an jerbale.

Mōn Wia Jori eo an Abuelo
“Joļo̧k bōd bwe aolep iien ejjab pidodo n̄an ba,”  
(Al ko Al in Ajri, 98).

Miguel ej kōpeļļo̧k kōjem̧ eo ilo mōn wia jori eo an 
abuelo (jimman). Ej et bwiin nuknuk eo Abuelo ej 

jerbal kake. Ej juon iaan bwin ko enno ippān.
“Iakwe, Abuelo!”
Abuelo ej jilļo̧k im jin̄aki neen armej eo wia ioon 

juon peba. Eaar jab relōn̄tak. Ekar jab lukkuun em̧m̧an 
an Abuelo ron̄.

Miguel ekar jijjōt ilo juon jea in jerbal. Ekar kalimjeke 
nuknuk ko rōllōn̄ rej ekkarōk. Ej etōņake an Abuelo 
kōjerbal kajjojo iaan nuknuk, ilo an kōjerbal am̧a im 
būlaer ko an.

Miguel ekar mōkaj in 
wōt an warōnļo̧k tōn̄al eo. 
Innām ekar etetalļo̧k n̄an ijo 
Abuelo ej ped ie.

“Iakwe!” Abuelo ekar ba kōn 
juon ettōn̄dikdik. “Ij m̧ōņōņō 
kōn am itok im lotok n̄a.”

Miguel ekar atbakwōje Abue-
lo. Ej kōjatdikdik bwe Abuelo 
eban jeļā ke em̧ōj an kar m̧ōn̄ā tōn̄al. 
Miguel ekar joļo̧k inepata eo.

“Āinwōt kolukkuun boub rainin ke,” Miguel 
ekar ba, ilo an jitōn̄ļo̧k nuknuk ko. “Kwoj ke aikuj jipan̄?”

“In̄n̄ā! Komārōn ke jibwe tok tōreej ņe?”
Miguel ekar kajjieon̄ jibwe tōreej aitok eo. Ej likoje n̄an 

kōtaan pein. Ekar lukkuun pen.
“Wow, elukkuun kajoor.”
Abuelo ej ettōn̄. “Ej aikuj in, bwe en mārōn to an pād.” 

Abuelo ej kanōke tōreej eo ibōlōn nuknuk eo. Innām ej 
kōm̧m̧ane mejān āinwot an mama ba jet iien “Rimeletlet 
Abuelo” reitok.

“Kojelā, kōjro ej aikuj āinwōt jori in,” Abuelo ekar ba im 
emajadjad.

Miguel ekar kadik mejān n̄an nuknuk in. “Um. Jej aikuj?”
“Aaet, ejimwe. Jej aikuj kajoor. Bwe kapo ko an Setan 

ren jab kōm̧m̧an men in ad wotļo̧k.”
Tōn̄al eo ebūroro ekar itok n̄an ļōmņak eo an Miguel. 

Ejelā bwe ej aikuj ba n̄an Abuelo kake.
Aubelo ekar letok juon jori emo̧r jān jāļōb eo ilōn̄. “Kwoj 

ke loe ro̧n in ekilep?”
Miguel emaron̄ kar likūt pein ilo ro̧n̄ in. “Aaet.”
“Ro̧n̄ ekar dik emaron̄ kar pidodo ad kōm̧m̧ane. Ak 

rekar kōttar, im kiiō enaaj pen n̄an kōm̧m̧ane. Imminene 
ko renana im kālet ko rebōd rej āinwōt ro̧n̄ in. Em̧m̧anļo̧k 
n̄e jenaaj kōm̧m̧ane iien eo em̧ōkajtata.KŌ

JUON EN̄JAKE EM̧M̧AN
Juon raan n̄a im m̧am̧a kōm̧ kar etal im 
kōļļā wōņāān dān, im em̧m̧aan eo im̧aan 
ekar wōtlo̧k jāān ko an ak ekar jab jeļā. 
Ikar ekairir im kōro̧o̧le n̄an e. Ekar ba, 
“Kom̧m̧ooltata” im ba bwe ejjeļo̧k bar juon 
ajri emaron̄ kar kōm̧m̧ane ejja wāween eo 

ikar kōm̧m̧ane. Ekar lukkuun em̧m̧an aō mour iien eo. Inaaj 
kakeememej en̄jake eo.
Brianna C., iiō 9, Idaho, USA

Abuelo ekar bar emajadjad, 
im Rimeletlet Abuelo ekar bar 
ettōn̄dikdik. Rekar bwebwena-
to ilo an Abuelo jerbal. Aolepān 
iien eo, Miguel ekar ļak ļōm-
ņake tōn̄al būroro eo.

Ke ekar m̧ōj an Abuelo jerbal, 
Miguel ekar jipan̄ e karreo. Innām 

Abuelo ekar jibwetok nien tōn̄al eo.
Āliktata Miguel ekar jab maron̄ 

dāpiji. “Ikar bok juon tōn̄al!” ekar 
buuļ ba.

Abuelo ekar likūt nien tōn̄al eo laļ. “Ta eo kwoj ba?”
Miguel ekar ba kōn an kar ebōk tōn̄al ak ekar jab 

kajjitōk. “Joļo̧k ao bōd, Abuelo! “Iban bar kōm̧m̧ane, 
ij kalimuur!”

Abuelo ekar atbakwōje Miguel. Miguel ekar em̧m̧an 
an mour.

“Kom̧m̧ool kōn am kwaļo̧k mool. Aorōkļo̧k menin in 
ippa jān aolep men.” 

“Ilo ial eo ļo̧k n̄an mweo, Miguel ekar en̄jake āinwōt jori 
ko rekāāl an Abuelo. Kajoor im pojak n̄an mour in! ◼
Rijeje eo ej jokwe ilo Utah, USA.

“Ijela, kōjro  
ej aikuj āinwōt 
jori in,” Jimma 

ekar ba.

Iakwe! 
Eta in Claudia  
im ij jokwe ilo 

Australia. 

K W A Ļ O̧ K  A M̧  M E R A M

Ij jutak kōn ro jet.
Juon ļaddik ilo kūlaaj eo aō ilo 
jikuuļ ej jelm̧ae juon iien epen 

ilo an ekkatak. Ij jutak n̄an e 
n̄e armej rej kakūtōtōki, im 

ij jipan̄ e ilo kūlaaj n̄e ej 
jipan̄ e n̄e ej aikuji. Rūkaki 

eo aō ekar ba bwe iiō 
in wōt emaron̄ kwa-

ļo̧k ke ej pād ilo 
kūlaaj in.

Kajjieon̄ in JOUJ!
Ij rōme meram eo aō 
ilo aō jouj n̄an ro jet.

Ļaddik eo jatin 
Claudia, Tyler

Bear eo Edik Neju
Ke em̧m̧aan eo ulepān rūkaki eo aō ekar jako, ekar 
lukkuun būrom̧ōj. Ejjab jeļā kōn Kabun̄ in, ikar ba 
n̄an e ke Jemedwōj Ilan̄ ej iakwe e. Ikar jeki juon kaat 
n̄an e im kar ba n̄an e ke enaaj ba loe em̧m̧aan eo 
ulepān. Ikar leļo̧k bear eo edik nejū n̄an jipan̄ e ilo 
iien ko reppen.

JILKINTOK N̄AN KŌM̧ 
IJU!
Elmen am rome meram eo am, 

āinwōt an Jisōs kajjitōk ippād bwe 
jen kōm̧m̧ane. Email e tok pija in iju eo 

am ippān bwebwenato eo am im pijam, 
ippān mālim eo jān m̧am̧a im baba, n̄an 

liahona@ ldschurch .org.

Juon Mōtta Ejeraam̧m̧an
Eo ituru Olivia ejjab lukkuun 
jeļā etetal, kōnono, im rōnja-

ke. Jinen Olivia ej ba bwe 
Olivia ejeraam̧m̧an bwe 

elōn̄ mōttan āinwōt na. Ij 
barāinwōt jeraam̧m̧an!

Al im Jetob 
Kwojarjar
Em̧m̧an ippa al jān 
Al ko Al in Ajri. 
Baam̧le eo aō re ba 
ej jipan̄ er en̄jake 
Jetōb Kwojarjar. 
Jetob Kwojarjar ej 
letok juon en̄jake 
emeņāān.

JOUJ!

EWI WĀWEEN AM̧ ROMAAK?
KAJJIEON̄ m̧ōttāiki juon armej eo ejjeļo̧k m̧ōttan.

KAJJIEON̄ jipan̄ eo itūrum̧.
KAJJIEON̄ karuwaineneik juon m̧ōttam n̄an jar.

KAJJIEON̄ in al.

Jān Cael., iiō 8, Virginia, USA

I jeļā bwe Jemedwōj Ilan̄ ej uwaake 
jar ko. Ke baam̧le eo aō rekar 

jokwe ilo Germany, kōm̧ kar etal n̄an 
Volksmarch ilo bukwōn eo am. Volk-
smarch ej ijo jem̧jerā ro im ro riturim 
rej m̧ōņōņō ippān doon ilo ad etal ilo 
jon etetal ippān doon. Jinō im jema 

rekar ba imaron̄ etal m̧aan ippān kūrub eo ippān ro 
m̧ōtta, im kōm̧ kar jino etal ilo iaļ eo eaitok.

Ālkin jejjo minit ko ikar jab loe ro uwaan baam̧le eo 
aō. Ikar ba n̄an ro m̧ōtta bwe inej pād wōt ilo iaļ eo im 
kōttar er. Ejjab to jān iien eo ikar lo eo m̧ōtta im baam̧le 
an, im jinō im jea rekar jan̄in de itok. Ikar make iaaō ilo 

Jako im 
Waļo̧k

bulōn̄ wōjke ko, im ikar mijak. Ikar kālet n̄an jar bwe 
jabdewōt armej ren loe n̄a.

Ilo ijo rājet in bulōn̄ wōjke eo, jema ekar en̄jake Jetōb 
Kwojarjar ej ba n̄an e, “Etal im pukōte ļaddik eo nejim.” 
Ekar en̄jake ewi jon̄an aō aikuji, im ekar bar ro̧o̧l im ba 
n̄an m̧am̧a bwe ej tin pukōt n̄a. Jejjo minit remootļo̧k 
jema ekar ettōrtok ilo iaļ eo n̄an ijo ikar kōttar ie im loe 
n̄a. Ikar lukkuun m̧ōņōņō in loe jema! Ke ekar ba n̄an 
n̄a kōn en̄jake eo ekajoor ke ikar aikuj jipan̄, ijeļā bwe 
Jemedwōj Ilan̄ em̧ōj an uwaake jar eo aō.

Ilukkuun m̧ōņōņō bwe ijeļā jabdewōt jikin ij pād ie, 
imaron̄ kōnono ippān Jemedwōj Ilan̄. Enaaj jipan̄ eō 
kwaļo̧k iaļ eo aō. ◼

Kōm̧ kar ekāke jān Cambodia n̄an Hong Kong 
China Temple bwe leddik eo jatu, Laura, en 
liāp ippān baam̧le eo am. Ikar en̄jake Jetōb ilo 
m̧wiin ekwojarjar.
Rosa P., iiō 9, Cambodia

PEIJ EO AD

Ke ekar ralitōk aō iiō, jibū im jim̧m̧a im elōn̄ ro m̧ōt-
ta rekar itok n̄an peptaij eo aō. Jema ekar peptaiji 
eō im kapene n̄a. Tokālik ikar leļo̧k 12 inij (30 cm) 
in ko̧o̧ļ in bōra n̄an ajri ro rej nan̄inmej in kāānjer. 
Raan in ļotak eo aō ekar kōm̧m̧an menin ao  
lukkuun m̧ōņōņō.
Lavona R., iiō 8, Indonesia

Ikar lukkuun mijak iien peptaij eo aō, ak ke ikar pād ilo dān eo,  
ikar en̄jake lanlōn̄ eļap m̧ōņōņō.

Thomas B., iiō 8, Uruguay

Juon raan ilo kūlaaj, ikar riiti ijoke aolep rekar 
ikkure. Ke ekar riin̄ bell eo, rekar likūt kein ikkure 

ko ilo jāļōb im kapok e. Ikar jino aō karreo ijo,  
im tokālik aolep rekar barāinwōt jipan̄. Ikar  

rome meram eo aō ilo aō kōm̧m̧ane juon  
waanjon̄ak em̧m̧an.

Winnie W., iiō 10, Canada

Jān Kim Webb Reid

Kar Wia Kake Josep n̄an Egypt

Ļōm̧aro jein Josep rekar illu ippān. Rejjab kōņaan bwe Josep en tōl 
er. Rekar wia kake Josep n̄an armej ro rekar etal n̄an Ijipt im ekar 
erom juon rijerbal.

Ekar 11 jein Josep ļaddik. 
Jemān ekar leļo̧k juon 
nuknuk aiboojoj, elōn̄ 
color ko ie. Anij ekar ba 
n̄an Josep bwe enaaj tōl 

ļōm̧aro jein.

Men̄e elōn̄ iien ko repen n̄an e, Josep ekar lōke Anij. Im Anij eaar pād ippān 
Josep. Eaar erom̧ juon ritōl n̄an Ijipt. Ke ekar rittoļo̧k, ekar jipan̄ tōl baam̧le eo 
an, āinwōt an Anij kar ba enaaj.

Josep ekar kate jerbal. 
Ekar kōm̧m̧an kālet ko 

rejimwe, jekdoon n̄e armej 
rej riab kake im rekar 

likūt ilo kaļbuuj.

Imaron̄ lōke Anij āinwōt Josep. Imaron̄ kālet jim̧we eo. 
Anij enaaj pād ippa jekdoon ta. ◼

Jān Jenesis 37- 41..

P E I J  I N  K Ō L A R  K O

Jisōs ej ba, “Itok, Loor Eō.”

W atōke jidik wōt iien aorōk in 
Jerkakpeje ilo mejal juōn alen 

im n̄an indeeo m̧ool eo kōn wōn in 
Jisōs RiNazeret im jiai in kōlmen-
ļo̧kjeņ ko reļļap im kajjitōk ko kōn 
mour. Eļan̄n̄e m̧ool ke Jisōs ekar 
lukkuun jerkakpeje, eaikuij itok bwe 
E ej armej ekwojarjar. Ejjeļo̧k armej 
ewōr an kajoor ilo e make n̄an rool-
tok n̄an mour ālkin an mej. Kōnke 
E eaar jerkakpeje, Jisōs e ban juon 
kaamtō, juon rūkaki, juon rabbai, ak 
juon rikanaan. Kōnke Eaar jerkak-
peje, Jisōs eakuj kar juon Anij, em̧ool 
eo Emake Keotake Nejin Jemān.

Kōn men in, ta eo Eaar katakin 
em̧ool; Anij e ban riab.

Kōn men in, E eaar Rikōm̧anm̧an 
eo an laļ, āinwōt An kar ba.

Kōn men in, lan̄ im hell rem̧ool, 
āinwōt An kar katakin.

Kōn men in, ewōr juōn laļ an jetōb 

ro me Eaar loļo̧k er ālkin mej eo An.
Kōn men in, E naaj bar itok, āin-

wōt an enjeļ ro kar ba, “im irooj make 
ioon laļ.” [Laajrak in Tōmak 1:10].

Kōn men in, ewōr juon jerkakpeje 
im juon ekajet āliktata n̄an aolep.

Kōnke m̧ool in Jerkakpeje eo an 
Kraist, pere kōn An kajoor otem kajoor, 
An pād ijoko jabdewōt, im jouj eo 
an Anij Jemān—eo Eaar letok Nejin 
Emake Eaar Keotake n̄an lo̧mo̧o̧r eo 
an laļ—ejjeļo̧k pedpedier. Pere ko kōn 
meļeļein im unin mour in ejjeļo̧k unier. 
Jisōs Kraist em̧ool ej āt eo im ial eo 
wōt im kake lo̧mo̧o̧r emaron̄ itok n̄an 
armej. Jouj eo an Kraist em̧ool, im ema-
ron̄ letok jeorļok bōd im karreo n̄an 
rijerawiwi eo ej ukweļo̧k. Tōmak m̧ool 

LŌKE EO KŌN 
JERKAKPEJE EO
Jisōs Kraist em̧ool ej āt eo im ial eo wōt im 
kake lo̧mo̧o̧r emaron̄ itok n̄an armej.

M̧ A E  I I E N  J E N A A J  B A R  L O  D O O N

ke eļapļok jān ļōkōm̧ ak ekkōn in 
kōļmenļo̧kjeņ. Ewōr m̧ool ilōn̄tata im 
ebun̄it men otemjej, im ewōr jibadbad 
n̄an im jon̄ok ko rejjab ukoktak kōn 
m̦wil āinwōt kar katakin jān E.

Kōnke m̧ool in Jerkakpeje eo an 
Kraist, ukweļo̧k jān aolep bōd ko ņae 
naan in jiron̄ ko im kien ko an ema-
ron̄ jimor bōk jikin im mōkaj kitien. 
Mennin bwilōn̄ ko An rekar m̧ool, 
āinwōt kalim̧m̧ur ko An n̄an ro rikaļo-
ran bwe re maron̄ kōm̧anm̧an āinwōt 
im em̧ool jerbal ko reļļapļo̧k. Priest-
hood eo An emennin aikuij bwe en 
m̧ool in kajoor eo ej kōmakūtkūt 
gospel eo im kabwijer kii n̄an mennin 
ittino ko an aelōn̄ eo, em̧ool kii eo 
an jeļāļo̧kjeņ an Anij. Kōn menin, ilo 
kain̄i ko ie, kajoor in āinwōt Anij ej 
waļo̧k” [K&B 84:19–20]. Kōnke em̧ool 
in jerkakpeje eo an Krai st, mej ej jab 
jemļo̦k eo ad, im “men̄e likakrak 
rej kakkure [ānbwin ko ad], mekar-
ta ilo kanniōk eo ad jenaaj lo Anij.” 
[ Job 19:26]. ◼
Jān katak letok jān Eprōļ 2014 kweiļo̧k eo elap. KŌ

RŪKAKI RO AN JODIKDIK

TA, ETKE, IM ELMEN:  
JIDIK KŌN JIDIK KŌN  

JEPLAAKTOK EO.
Kōm̧m̧ane bwe bun̄ jān tōmak eo  

im jepļaaktok eo en pidodo  
n̄an meļeļe.

RŪM̧M̧AN DED RO
JILJINO IAĻ  

N̄AN LEM̧ŌŅŌŅŌ  
EO EM̧OOL

46
MAMA, BABA IM RITŌL  

RO AN BŪRAIMERE.
JUON IKKURE N̄AN  

NO̧KŌN IPPĀN 
BAAM̧LE AK IIEN 

EKKATAK ILO 
BŪRAIMERE KŌN 
JEPĻAAKTOK EO.

